
ᒥᓂᔅᑕᐅᑉ ᐅᖃᐅᓯᖓ 

ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᐊᓂᖓ ᑐᒡᓕᐅᑎᑕᐅᔭᕆᐊᖃᖅᑐᖅ ᓱᓇᑕᖃᙱᑦᑐᒧᑦ. ᓄᓇᖅᖃᑎᒌᒃᑐᒍᑦ 

ᐱᖓᓱᑦ ᑕᕆᐅᕐᓂᑦ ᐊᒻᒪᓗ 250,000 ᑭᓛᒥᑕᓪᓗᐊᓂᒃ ᑕᑭᑎᒋᔪᖅ ᓯᒡᔭᐅᔪᒥᑦ - ᐊᖏᓛᖑᔪᖅ ᓇᓂᑐᐃᓐᓇᖅ 

ᓄᓇᕐᔪᐊᕐᒥᑦ. ᑕᓪᓕᒪᐅᒃᐸᑕ ᑕᒡᕙᙵᑦ ᑕᓪᓕᒪᓂᑦ ᐊᑕᐅᓯᖅ ᑲᓇᑕᒥᐅᑕᖅ ᓄᓇᖃᖅᑐᖅ ᓯᒡᔭᖃᖅᑐᑦ 

ᓄᓇᓕᖕᓂᑦ - ᓄᓇᓖᑦ ᐊᐅᓚᑕᐅᓂᖃᖅᑐᑦ ᑕᕆᐅᕐᒥᑦ ᐱᓕᕆᐊᓕᖕᓄᑦ ᐊᒻᒪᓗ ᑲᓇᑕᒥᐅᑕᓄᑦ 

ᑮᓇᐅᔭᓕᐅᕈᑕᐅᑉᓗᓂ ᐃᒪᖅ. ᐊᖏᕐᕋᕆᔭᐅᖕᒥᔪᒍᑦ ᓴᐃᓐᑦ ᓘᕆᐊᓐᔅ ᑕᕆᐅᕐᒥᑦ ᐊᑉᖁᑎᒋᔭᐅᔪᒧᑦ, 

ᑕᓯᐅᔭᕐᔪᐊᕐᒧᑦ, ᐊᖏᔪᑦ ᑕᓯᕐᔪᐊᓪᓗ ᐃᓕᑕᕆᔭᐅᓯᒪᔪᑦ ᐃᒪᖃᕐᕕᐅᔪᓄᑦ 1/5-ᒋᔭᐅᔪᑦ ᓄᓇᕐᔪᐊᕐᒥᑦ 

ᐃᒪᑦᑎᐊᕙᐅᔪᓄᑦ.  

 

ᑐᖑᔪᖅᑐᖅ ᐱᕈᖅᐸᓪᓕᐊᓂᕗᑦ ᐱᔪᖕᓇᕐᓂᖃᑦᑎᐊᖅᑐᖅ. ᑲᑎᓪᓗᒋᑦ, ᑲᓇᑕᐅᑉ ᑕᕆᐅᖓᓂᑦ ᐱᓕᕆᕝᕖᑦ $30 

ᐱᓕᔭᓐ ᐅᖓᑖᓄᑦ ᑮᓇᐅᔭᓕᐅᖃᑦᑕᖅᑐᑦ ᐅᑭᐅᑕᒫᒃᑯᑦ, ᑖᒻᓇ ᓱᓕ 1 ᐳᓴᓐᑎᐅᔪᖅ ᑲᓇᑕᓗᒃᑖᒥᑦ GDP-

ᒋᔭᐅᔪᒧᑦ. ᑐᖑᔪᖅᑐᖅ ᐱᕈᖅᐸᓪᐊᓂᕐᒧᑦ ᖃᓄᖅᑑᕈᑎᖃᕐᓗᓂ, ᐱᐅᓂᖅᓴᒥᒃ ᐱᓕᕆᐊᖃᕈᖕᓇᖅᑐᒍᑦ. 

ᐸᕐᓇᐅᑕᐅᓂᐊᖅᑐᖅ ᑕᕆᐅᑉ ᐱᒻᒪᕆᐅᓂᖏᑦ ᐊᐅᓚᑦᑎᔪᑦ ᓯᒡᔭᓂᑦ ᐱᕈᖅᐸᓪᓕᐊᓂᐅᔪᓄᑦ 

ᐊᔪᙱᓐᓂᖅᓴᐅᑎᑦᑎᓗᓂ ᐊᒻᒪᓗ ᐱᓕᐅᕆᕙᓪᓕᐊᓂᖃᕐᓂᖅᓴᐅᓗᓂ, ᓯᒡᔭᒦᑦᑐᑦ ᓄᓇᓖᑦ 

ᐊᔪᙱᓐᓂᖅᓴᐅᓂᐊᕐᒪᑕ.  

 

ᑲᓇᑕᐅᑉ ᑭᖑᓪᓕᖅᐹᖅ ᓯᒡᔭᓄᑦ ᖃᓄᖅᑑᕈᑎᖓᑦ ᓴᖅᕿᑕᐅᓚᐅᖅᑐᖅ 2002-ᒥᑦ. ᑕᐃᒪᙵᓂᑦ, ᐊᖏᔪᒥᒃ 

ᐱᓕᕆᓯᒪᔪᒍᑦ ᑕᕆᐅᑉᑕ ᖃᓄᐃᖏᑦᑎᐊᕐᓂᖓᓄᑦ, ᒥᐊᓂᕆᔭᐅᓂᖓᓄᑦ, ᐊᒻᒪᓗ ᓄᑖᓂᒃ ᐱᕙᓪᓕᐊᓂᕐᓂᑦ. 

ᑖᑉᑯᐊ ᐊᑐᕆᐊᖃᖅᑕᕗᑦ ᑕᕆᐅᕐᒧᑦ ᐱᕈᖅᐸᓪᓕᐊᓂᕐᒧᑦ. ᑲᓇᑕᑐᑦ ᐱᔭᕆᐊᖃᕐᒪᑦ ᓯᓚ ᐱᔾᔪᑎᒋᑉᓗᒍ 

ᐸᕐᓇᐅᑎᒥᑦ ᓲᕐᓗ ᐲᖅᓯᕝᕕᐅᖅᖄᖅᑎᓪᓗᒍ-ᐱᑕᖃᙱᑦᑐᒥᑦ, ᐱᔭᕆᐊᖃᖅᑐᒍᑦ ᓄᑖᒥᒃ ᑐᖑᔪᖅᑐᖅ 

ᐱᕈᖅᐸᓪᐊᓂᕐᒧᑦ ᖃᓄᖅᑑᕈᑎᒥᒃ ᐊᑐᖅᑕᐅᓂᐊᕐᓗᓂ ᓄᑖᖅ ᒐᕙᒪᑐᖃᒃᑯᑦ ᑕᕆᐅᕐᒥᑦ ᐱᑖᖅᑐᕐᓂᖏᓐᓄᑦ. 

ᑕᐅᑐᒐᕆᒍᑉᑎᒍᑦ ᖃᓄᐃᓕᐅᕈᑎᒋᓂᕗᑦ - ᑕᒪᕐᒥᑦ ᐱᖓᓱᐃᑦ ᓯᒡᔭᓄᑦ, ᑕᒪᓗᒃᑖᕐᒥᑦ ᑕᕆᐅᕐᒥᑦ ᐱᓕᕆᐊᓕᖕᓂᑦ, 

ᐊᑐᓂ ᐊᔾᔨᒌᙱᓐᓂᖃᑦᑎᐊᖅᑐᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ - ᑐᕌᒐᐅᔪᒧᑦ ᐱᓕᐅᕆᒃᑲᓐᓂᕐᓂᒃ ᐃᒪᕐᒥᐅᑕᐃᑦ 

ᐆᒪᔪᖏᓐᓄᑦ ᐊᒻᒪᓗ ᐅᑎᖅᑎᑎᓪᓗᒋᑦ ᐆᒪᓂᖃᖃᑎᒌᒃᑐᑦ, ᐱᔭᒃᓴᐅᑎᖃᕐᓂᒃᑯᑦ ᐋᖅᕿᒍᖕᓇᖅᑕᕗᑦ 

ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᑦ ᖃᓂᐃᖏᑦᑎᐊᖅᑐᒃᑯᑦ ᑕᕆᐅᕐᒥᑦ ᐱᔭᐅᖃᑦᑕᖅᑐᓂᒃ, ᐱᕈᐃᑎᑦᑎᓂᐊᕐᓗᑕ 

ᐊᔪᙱᓐᓂᖃᕐᓂᖅᓴᐅᔪᒥᒃ ᐆᒪᔪᐃᑦ ᑕᕆᐅᕐᒥᐅᑕᐅᔪᑦ. 

 

ᐊᓯᐊᒍᑦ ᐱᕕᖃᕐᓂᖃᙱᓐᓂᖅᓴᐅᔪᖅ ᑲᓇᑕᒧᑦ ᑕᐅᑐᕐᕉᒃᑲᓐᓂᕐᓗᒍ ᑐᖑᔪᖅᑐᖅ ᓯᕗᓂᒃᓴᖓᑦ, 

ᖃᓄᐃᖏᑦᑎᐊᕐᓂᖃᖅᑐᖅ ᑕᕆᐅᖅ ᐊᖏᓂᖅᓴᒥᒃ ᑐᓂᓯᔪᖕᓇᕐᓂᖅᓴᐅᖕᒪᑦ. ᖃᓄᐃᖏᑦᑎᐊᕐᓂᖃᖅᑐᖅ ᑕᕆᐅᖅ 

ᐱᔪᖕᓇᕐᓂᖅᓴᐅᔪᖅ ᓯᓚᒧᑦ ᐊᓂᐊᔪᓂᒃ ᐱᑦᑕᐅᖏᑦᑐᓂᒃ. ᖃᓄᐃᖏᑦᑎᐊᕐᓂᖃᖅᑐᖅ ᑕᕆᐅᖅ ᐊᖏᕐᕋᕆᔭᐅᓗᓂ 

ᐊᔾᔨᒌᙱᑦᑑᑎᓄᑦ ᐃᖃᓗᖕᓄᑦ ᐊᒻᒪᓗ ᑕᕆᐅᕐᒥᐅᑕᓄᑦ. ᖃᓄᐃᖏᑦᑎᐊᕐᓂᖃᖅᑐᖅ ᑕᕆᐅᖅ ᐊᑕᐅᓯᐅᑉᓗᓂ 

ᐱᓕᕆᕝᕕᐅᔪᖅ, ᐱᓕᕆᔩᑦ ᐊᒻᒪᓗ ᓄᓇᓕᕗᑦ ᐊᑐᕈᖕᓇᖅᑕᖓᓂᑦ, ᐊᒻᒪᓗ ᑕᑯᔭᖅᑐᐃᔪᑦ ᖁᕕᐊᒋᔪᖕᓇᖅᑕᖓᓂᑦ. 

ᐱᕈᖅᐸᓪᓕᐊᓂᖃᕐᓂᖅ ᐱᔪᒪᔭᕗᑦ ᐊᑐᖅᑕᐅᔪᖕᓇᖅᑑᓗᓂ ᑐᖑᔪᖅᑐᖅ ᐱᕈᖅᐸᓪᓕᐊᓂᐅᔪᖅ. ᐊᒻᒪᓗ ᖃᓄᖅᑑᕈᑎ 

ᓴᖅᕿᑦᑎᓂᐊᖅᑐᖅ ᑕᐃᒪᓐᓇᐃᑦᑐᒥᒃ ᑲᓇᑕᒥᐅᓄᑦ.  

  

ᐊᕐᕌᓂ, ᐊᐱᕆᓚᐅᖅᑕᕗᑦ ᑲᓇᑕᒥᐅᑕᐃᑦ ᑕᒪᕐᒥᒃ ᐃᓱᐊᓂᑦ-ᐃᓱᐊᓄᑦ ᖃᓄᖅ ᐱᐅᓛᖑᓇᔭᕐᒪᖔ ᐋᕿᒡᓗᒍ 

ᐃᒪᕐᒥᓄᓇᖅᑲᖅᑳᖅᓯᒪᔪᑦ, ᐃᖃᓗᒐᓱᒃᑎᑦ, ᖃᐅᔨᓴᖅᑎᒻᒪᕇᑦ, ᐊᒻᒪᓗ ᐊᒥᓱᒻᒪᕆᖕᓂᑦ ᐊᓯᖏᑦ. ᓇᓗᓇᙱᑦᑐᖅ, 

ᑲᓇᑕᒥᐅᑕᐃᑦ ᑐᓂᓯᔪᒪᑦᑎᐊᖅᑐᑦ ᐃᓱᒪᒋᔭᖏᓐᓂᒃ, ᐃᓱᒫᓘᑎᖏᓐᓂᒃ, ᐊᒻᒪᓗ ᐋᕿᒃᓯᔾᔪᑕᐅᔪᖕᓇᖅᑐᓂᒃ 

ᐱᕈᐃᑎᑦᑎᓂᕐᒧᑦ ᓴᙱᓂᖅᓴᒥᒃ, ᓄᖑᑉᐸᓪᓕᐊᓂᐊᓐᖏᑦᑐᓂᒃ ᐃᒫᓂᑦ ᑮᓇᐅᔭᓕᐅᕈᑎᖃᕐᓗᑎᒃ ᒪᑭᒪᔾᔪᑎᒃᓴᓂᒃ. 

ᑮᓇᐅᔭᓕᐅᕈᑕᐅᔪᓂᒃ ᑐᑭᓯᐅᒪᔾᔪᑎᒃᓴᐃᑦ ᐃᑲᔪᕐᓂᐊᖅᑐᖅ ᐅᕙᒻᓂᒃ ᑐᓴᐅᒪᑎᑦᑎᓂᕐᒧᑦ ᐊᒻᒪᓗ, ᐅᒃᐱᕈᓱᒃᑐᖓ, 

ᑐᑭᒧᐊᒍᑎᒃᓴᐃᑦ ᐋᕿᒃᓯᒪᔾᔪᑎᒃᓴᓄᑦ, ᐆᒃᑐᕋᖅᓯᒪᔪᒥᒃ ᐊᒻᒪᓗ ᑲᒪᒋᔭᐅᑦᑎᐊᕐᓗᑎᒃ ᐱᒋᐊᕈᑎᒃᓴᓂᒃ 

ᖃᑭᔾᔪᑎᒃᓴᓕᐅᑦᑎᐊᕐᓂᐊᕐᒪᑕ ᓄᓇᓖᑦ ᐊᒻᒪᓗ ᐃᒪᕖᑦ.  

 

ᑲᓇᑕᒥᐅᑕᐃᑦ ᐅᖃᓕᒫᖁᔭᒃᑯᑦ ᑖᑉᓱᒥᙵᑦ ᑐᓴᖅᓯᒪᔭᕗᑦ ᐅᓂᑉᑳᕐᒥᒃ, ᐊᒻᒪᓗ ᖁᔭᓐᓇᒦᖅᑕᒃᑲᑦ 

ᐃᑲᔪᓗᒃᑖᓚᐅᖅᑐᑦ ᑖᑉᓱᒧᙵ. ᑐᙵᕕᓕᐅᖅᑐᑎᑦ ᖃᓄᖅᑑᕈᑎᒥᒃ ᐱᕈᐃᑎᑦᑎᓂᐊᖅᑐᒥᒃ ᐱᑦᑕᐅᓂᖅᓴᒥᒃ - 

ᐊᒻᒪᓗ ᑐᖑᔪᕐᓂᖅᓴᒥᒃ - ᖃᐅᒃᐸᒧᑦ ᑕᕆᐅᑉᑎᖕᓄᑦ ᐊᒻᒪᓗ ᓄᓇᒋᔭᑉᑎᖕᓄᑦ.    

 

ᐃᓱᒪᒋᑦᑎᐊᕐᓕᒃᑯᑦ, 

 

ᐅᐱᓐᓇᖅᑐᖅ ᔪᐃᔅ ᒨᕆ, P.C. ᒪᓕᒐᓕᐅᖅᑎ ᒪᓕᒐᓕᐅᕐᕕᒡᔪᐊᕐᒧᑦ 

ᒥᓂᔅᑕ ᐃᖃᓗᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᓐᓄᑦ  

ᐃᓚᐅᖃᑕᐅᑎᑦᑎᓂᕐᒥᒃ ᐱᔾᔪᑎᖃᖅᑐᖅ 

ᐋᒡᔪᓕᕐᕕᒃ (ᑎᓯᐱᕆ) 2019-ᒥᑦ, ᑲᓇᑕᒥᑦ ᐃᖃᓗᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᐅᑉ ᓯᒡᔭᖏᓐᓂᒃ ᒥᐊᓂᖅᓯᔨᒃᑯᓐᓄᑦ ᒥᓂᔅᑕᐅᔪᖅ 

ᐱᔭᒃᓴᐅᑎᖃᓕᖅᑎᑦᑎᓚᐅᖅᑐᖅ ᓯᕗᓕᐅᖅᑎᐅᓂᐊᕐᓗᓂ ᐱᕙᓪᓕᐊᔭᐅᓂᖓᑕ ᐃᓗᐃᑦᑑᖓᔪᖅ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ ᑲᓇᑕᒥᒃ ᐱᒋᐊᖅᑎᑦᑎᓂᐊᕐᓗᓂ ᐱᕈᐃᑎᑦᑎᓂᕐᒧᑦ ᑕᕆᐅᕐᒥᑦ ᐱᕈᖅᐸᓪᓕᐊᓂᖃᕐᓂᖅ 

ᓴᖅᕿᑦᑎᓂᐊᕐᓗᑎᒃ ᐱᓕᕆᐊᒃᓴᓂᒃ ᐊᒻᒪᓗ ᐱᕕᖃᖅᑎᓪᓗᒋᑦ ᓯᒡᔭᓄᑦ ᖃᓂᑦᑐᑦ ᓄᓇᓖᑦ, ᐊᑕᐅᑦᑎᒃᑯᑦ ᓯᕗᒻᒧᒃᐸᓪᓕᐊᓗᒋᑦ 

ᐊᓯᐅᔨᑦᑕᐃᓕᓂᕐᒧᑦ ᐱᔭᒃᓴᐅᑎᒋᔭᐅᔪᑦ. ᐊᒥᕋᐃᔭᕐᕕᒃ (ᓯᑎᐱᕆ) 2020-ᒥᑦ ᐅᖃᓪᓚᒃᑐᖅ ᐃᒃᓯᕙᐅᑕᕐᒥᑦ 

ᐅᖃᒃᑲᓐᓂᓚᐅᖅᑐᖅ ᐱᒻᒪᕆᐅᓂᖓᑕ ᑕᒪᑐᒧᙵ ᐱᓕᕆᐊᒃᓴᐅᔪᖅ ᐊᒻᒪᓗ ᐊᒃᑐᐊᓂᖃᕐᓂᕆᔭᖓ ᐋᖅᕿᑲᑎᒌᖕᓂᖏᓐᓄᑦ 

ᓄᓇᖃᖅᖄᖅᑐᑦ ᐃᓄᖏᓐᓂᑦ. 

 

ᑎᑭᐅᑎᓂᐊᕐᓗᓂ ᐱᔭᒃᓴᐅᑎᒧᑦ, ᐱᒻᒪᕆᐅᓚᐅᖅᑐᖅ ᑐᓵᓗᒋᑦ ᑲᓇᑕᒥᐅᑕᐃᑦ ᖃᓄᖅ ᑖᒻᓇ ᖃᓄᖅᑑᕈᑎ ᐱᐅᓛᒃᑯᑦ 

ᐃᑲᔪᐃᓂᖃᕋᔭᕐᒪᖔᑦ ᐊᒻᒪᓗ ᓯᕗᒻᒧᒋᐊᕐᓗᒋᑦ ᐱᕈᖅᐸᓪᓕᐊᓂᕐᒧᑦ ᖃᓄᐃᖏᑦᑎᐊᕐᓂᐅᔪᑦ ᓯᒡᔭᐃᑦ ᐊᒻᒪᓗ ᓄᓇᖃᖅᖄᖅᑐᑦ 

ᓄᓇᓖᑦ ᐊᒻᒪᓗ ᐊᔪᙱᓐᓂᒃᑯᑦ ᐱᕈᖅᐸᓪᓕᐊᑎᑕᐅᓂᖏᑦ ᑕᕆᐅᕐᒥᑦ ᐱᓕᕆᕝᕕᖃᖅᑐᑦ, ᐊᑕᐅᑦᑎᒃᑯᑦ ᒥᐊᓂᕆᓗᒋᑦ ᐊᒻᒪᓗ 

ᓱᓇᑕᖃᐅᕐᓂᖅᓴᐅᓕᖅᑎᓪᓗᒍ ᑕᕆᐅᕐᒥᑦ ᐱᕈᖅᐸᓪᓕᐊᓂᖃᖃᑎᒌᒃᑐᑦ. ᑲᓇᑕᒥᑦ ᐃᖃᓗᓕᕆᔨᒃᑯᑦ ᐋᖅᕿᒃᓯᓚᐅᖅᑐᑦ 

ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᒥᒃ ᒪᓕᒃᑕᐅᓂᐊᕐᓗᓂ ᖃᓄᖅ ᑐᓴᕐᕕᐅᔪᑦ ᐱᔭᐅᕙᓪᓕᐊᓂᐊᕐᒪᖔᑕ, ᓴᖅᕿᑕᐅᓚᐅᖅᑐᖅ 

ᐊᕗᓐᓂᕕᒃ (ᕕᕗᐊᕆ) 8, 2021-ᒥᑦ. 

 

158 ᐅᑉᓗᓄᑦ, ᐅᖃᖃᑎᖃᓚᐅᖅᑐᒍᑦ ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐊᒻᒪᓗ 

ᓄᓇᖃᖅᖄᖅᑐᑦ ᐱᓕᕆᖃᑎᒋᔭᑉᑎᖕᓂᑦ ᐊᒻᒪᓗ ᐊᒥᓱᑲᓪᓚᖕᓂᑦ ᑲᓇᑕᒥᐅᑕᓂᒃ ᑕᕆᐅᕐᒥᑦ ᐱᓕᕆᕝᕕᖕᓃᑦᑐᓂᑦ, 

ᐊᕙᑎᓕᕆᓂᕐᒥᑦ ᐊᒻᒪᓗ ᐃᓅᖃᑎᒌᓕᕆᓂᕐᒧᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᒃᓴᓄᑦ, ᓯᓚᑦᑐᖅᓴᕐᕕᖕᓂᑦ, 

ᖃᐅᔨᓇᓱᒃᑐᓕᕆᔨᓂᒃ, ᐊᒻᒪᓗ ᖃᐅᔨᓴᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᔪᓂᒃ. ᑐᓂᓯᖁᖕᒥᔭᕗᑦ ᑲᓇᑕᒥᐅᑕᓗᒃᑖᑦ 

ᐃᓱᒪᒋᔭᖏᓐᓂᒃ ᖃᕆᑕᐅᔭᒃᑯᑦ ᐊᐱᖅᖁᑎᓂᒃ ᑭᐅᖃᑦᑕᕐᓗᑎᒃ ᐅᕝᕙᓘᓐᓃᑦ ᑎᑎᕋᖅᓯᒪᓗᒋᑦ ᑐᓂᓗᒋᑦ. 

 

ᐃᓚᐅᖃᑕᐅᑎᑦᑎᓂᕐᒧᑦ ᖃᓄᐃᓕᐅᕈᑎᒋᔭᕗᑦ ᐃᓚᐅᔪᑦ ᑕᒡᕙᐅᖃᑎᒋᙱᖦᖢᒋᑦ ᑲᑎᒪᓃᑦ ᐊᒻᒪᓗ ᑲᑎᒪᑎᑦᑎᓂᖏᑦ ᒥᓂᔅᑕ 

ᑲᓇᑕᒥᑦ ᐃᖃᓗᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᓐᓄᑦ ᐱᓕᕆᖃᑎᒋᑉᓗᒋᑦ ᐊᓯᖏᑦ ᐊᒥᓱᐃᑦ ᒥᓂᔅᑕᐅᔪᑦ, 

ᒪᓕᒐᓕᐅᕐᕕᒡᔪᐊᕐᒥᑦ ᑎᑎᕋᖅᑏᑦ, ᐊᒻᒪᓗ ᐊᖓᔪᒃᖡᑦ ᐊᕕᒃᑐᖅᓯᒪᔪᒥᑦ ᐱᓕᕆᔨᐅᔪᑦ. ᐃᓚᐅᖃᑕᐅᑎᑦᑎᓂᖅ ᑕᒪᓗᒃᑖᒃᑯᑦ 

ᒐᕙᒪᒃᑯᑎᒍᑦ ᐊᑐᖅᑕᐅᓚᐅᖅᑐᖅ, ᐃᓚᐅᑉᓗᑎᒃ ᑕᒪᐃᓐᓂᑦ ᑲᓇᑕᒥᑦ ᐊᒻᒪᓗ ᓄᓇᐃᑦ ᖃᓂᑦᑐᓂᒃ ᐊᕕᒃᑐᖅᓯᒪᔪᑦ ᑲᑎᒪᓃᑦ 

ᒐᕙᒪᐅᔪᖅ ᑐᓴᕐᓂᐊᕐᓗᓂ ᐊᔾᔨᒌᙱᑦᑐᑦ ᐱᓕᕆᖃᑎᒋᔭᐅᔪᓂᒃ ᐊᒻᒪᓗ ᐱᖃᖃᑕᐅᔪᓂᒃ. ᒐᕙᒪᑐᖃᒃᑯᓐᓂᑦ ᐊᕕᒃᑐᖅᓯᒪᔪᑦ 

ᐊᒻᒪᓗ ᐱᔾᔪᔾᔨᔨᖏᑦ ᐃᓚᐅᑉᓗᑎᒃ, ᐃᒪᓐᓇ ᑭᓯᐊᓂ ᑭᒡᓕᒋᙱᑕᖏᑦ: ᑲᓇᑕᒥᑦ ᓄᑖᓂᒃ ᐱᓕᕆᐊᓖᑦ, ᖃᐅᔨᓇᓱᒃᑐᓕᕆᔨᒃᑯᑦ 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ, ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ, ᑲᓇᑕᒥᑦ ᓄᓇᒥᑦ ᐱᕝᕕᐅᔪᓕᕆᔨᒃᑯᑦ, ᑲᓇᑕᒥᑦ 

ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᒪᔨᒃᑯᑦ, ᐊᕐᓇᐃᑦ ᐊᒻᒪᓗ ᐊᖑᑏᑦ ᐊᕐᓇᐃᑦ ᐊᔾᔨᒌᒃᑎᑦᑎᔨᒃᑯᑦ ᐊᒻᒪᓗ 

ᓄᓇᓕᐊᓛᓂᒃ ᐱᕙᓪᓕᐊᔪᓕᕆᔨᒃᑯᑦ, ᒥᑭᔪᓂᒃ ᓇᖕᒥᓂᖃᖅᑐᑦ, ᐊᐅᓪᓚᖅᑎᑦᑎᓂᕐᒧᑦ ᓴᖅᕿᔮᖅᑎᑦᑎᔨᒃᑯᑦ ᐊᒻᒪᓗ ᓄᓇᕐᔪᐊᕐᒥᑦ 

ᑭᐳᖃᑦᑕᖅᑐᓕᕆᔨᒃᑯᑦ, ᐊᒻᒪᓗ ᖃᓂᑦᑐᒥᑦ ᓄᓇᐃᑦ ᐊᕕᒃᑐᖅᓯᒪᔪᑦ ᐱᕙᓪᓕᐊᑎᑦᑎᓂᕐᒧᑦ ᐱᔾᔪᔾᔨᔨᒃᑯᑦ. ᐃᓚᒋᔭᐅᑉᓗᓂ, 

ᖃᑉᓯᐊᕐᔪᐃᑦ ᐱᓕᕆᖃᑎᒌᑦ ᓇᖕᒥᓂᖅ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐃᓚᐅᑎᑦᑎᓂᖃᓚᐅᖅᑐᑦ, ᐃᓚᐅᑉᓗᑎᒃ ᒥᐊᒨᕆᔪᓪ 

ᓯᓚᑦᑐᖅᓴᕐᕕᒡᔪᐊᒃᑯᑦ ᓂᐅᕙᓐᓛᓐ ᐊᒻᒪᓗ ᓛᐳᕋᑐᐊᒥᑦ, ᐱᕈᖅᐸᓪᓕᐊᓂᖃᖅᑐᓂᒃ ᖃᓄᐃᓕᐅᕆᐊᕐᕕᒃ ᐊᒻᒪᓗ SeaChoice-

ᑯᑦ, ᐃᓕᓐᓂᐊᖅᑏᑦ ᓯᑯᒥᑦ, ᐊᒻᒪᓗ ᕚᓐᑰᕙ ᕿᑭᖅᑕᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᖃᑎᒌᒃᑯᑦ. 

 

ᐃᓚᐅᑎᑦᑎᓂᓗᒃᑖᑦ ᐱᕕᖃᖅᑎᑦᑎᓚᐅᖅᑐᑦ ᐃᓚᐅᖃᑕᐅᔪᓂᒃ ᐅᖃᓪᓗᕆᒃᓴᐅᑎᖃᕐᓗᑎᒃ ᐃᓚᖏᓐᓂᒃ ᐱᔾᔪᑕᐅᔪᓄᑦ, 

ᐱᓕᕆᕝᕕᐅᔪᑦ ᐊᒻᒪᓗ ᖃᓂᑦᑐᒥᑦ ᓄᓇᓂᑦ ᐊᕕᒃᑐᖅᓯᒪᔪᑦ ᐱᔪᒪᓂᖃᖅᑐᓂᒃ, ᐊᑕᐅᑦᑎᒃᑯᑦ ᑐᓵᑉᓗᑎᒃ ᐊᔾᔨᒌᙱᑦᑐᓂᒃ 

ᓇᓃᓐᓂᐅᔪᓂᒃ ᒐᕙᒪᐅᔪᓂᑦ ᐊᒻᒪᓗ ᑭᒡᒐᖅᑐᐃᔪᓂᒃ ᐊᔾᔨᒌᙱᑦᑐᓂᒃ ᓄᓇᓕᖕᓂᑦ, ᐱᓕᕆᕝᕕᐅᔪᓂᑦ ᐊᒻᒪᓗ ᑲᑎᕐᒪᔪᓂᑦ. 

ᐊᒥᓱᑲᓪᓚᐃᑦ ᐊᔾᔨᒌᙱᑦᑐᑦ ᐃᓚᐅᖃᑕᐅᓚᐅᖅᑐᑦ ᑐᑭᖃᖅᑐᖅ ᑭᑐᓗᒃᑖᑦ ᐃᑲᔪᖅᑕᐅᓂᖃᕈᖕᓇᕐᒪᑕ ᑐᓵᓗᓂ 

ᐊᒥᓱᑲᓪᓚᖕᓂᒃ, ᐊᒻᒪᓗ ᐃᓛᓐᓂᒃᑯᑦ ᐊᔾᔨᒌᙱᑦᑑᑎᓂᒃ, ᑕᐅᑐᒐᐅᔪᓂᒃ.  

 

ᑭᐅᔭᐅᓂᖓ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐃᓚᐅᖃᑕᐅᑎᑦᑎᓂᖅ ᐱᑦᑕᐅᑦᑎᐊᓚᐅᖅᑐᖅ. ᓇᓗᓇᙱᑦᑐᖅ, 

ᑲᓇᑕᒥᐅᑕᐃᑦ ᐱᔪᒪᓂᖃᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᔪᙱᓐᓂᐊᖅᑐᒥᒃ ᐊᒻᒪᓗ ᐃᓚᐅᑎᑦᑎᓗᒃᑖᕐᓂᕐᒥᒃ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒥᒃ ᐃᓚᒋᔭᐅᓗᓂ ᓯᕗᓂᒃᓴᑉᑎᖕᓄᑦ. ᖁᕕᐊᓱᒃᑐᒍᑦ ᑐᓂᓯᔪᖕᓇᕋᑉᑕ ᐱᔾᔪᑎᖃᖅᑐᒥᒃ ᑐᓂᔭᐅᓯᒪᔪᑦ 

ᐱᓚᐅᖅᑕᑉᑎᖕᓂᑦ ᑐᓴᖅᓯᒪᔭᕗᑦ ᐅᓂᑉᑳᒃᑯᑦ.  

 

ᒥᓂᔅᑕᐅᔪᑦ ᐊᒻᒪᓗ ᒐᕙᒪᒃᑯᓐᓂᑦ ᐱᓕᕆᔨᐅᔪᑦ ᑐᓵᓚᐅᖅᑐᑦ ᐊᒥᓱᓂᒃ ᑕᐅᑐᒐᐅᔪᓂᒃ, ᐃᒪᓐᓇᐃᓕᐅᖅᑐᓂᒃ ᐊᒻᒪᓗ 

ᐊᒃᓱᕈᕐᓇᖅᑐᓂᒃ ᑲᓇᑕᒥᐅᑕᓂᒃ ᐃᓚᐅᖃᑕᐅᓚᐅᖅᑐᓂᒃ ᑕᒡᕙᐅᖃᑎᒋᙱᖦᖢᒋᑦ ᑲᑎᒪᑎᑦᑎᓂᕐᒥᑦ ᐊᒻᒪᓗ 

ᖃᕆᑕᐅᔭᒃᑰᖅᖢᑎᒃ. ᖃᑉᓯᐊᕐᔪᐃᑦ ᐅᖃᐅᓯᐅᔪᑦ ᑕᒡᕙᓂ ᑎᑎᖅᖃᐅᑎᒥᑦ ᑕᑯᒃᓴᐅᑎᑦᑎᔪᑦ ᐃᓚᖏᓐᓂᒃ ᐱᔾᔪᑎᖃᖅᑐᓂᒃ 

ᓴᖅᕿᑕᐅᓚᐅᖅᑐᓂᑦ ᐃᓚᐅᖃᑕᐅᑎᑦᑎᑎᓪᓗᒋᑦ.  

 

ᐅᓂᑉᑳᖅ ᐋᖅᕿᒃᑕᐅᓯᒪᔪᖅ ᒪᓕᖕᓂᐊᕐᓗᓂ (ᐊᔪᕐᓇᙱᑦᑕᕌᖓᑦ) ᐋᖅᕿᐅᒪᓂᖓᑕ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

ᖃᓄᖅᑑᕈᑎᒧᑦ ᐃᓚᐅᑎᑦᑎᓂᕐᒧᑦ ᐊᓕᓚᔪᖅ, ᐊᑕᐅᑦᑎᒃᑯᑦ ᐊᖏᒡᓕᕙᓪᓕᐊᑎᓪᓗᒋᑦ ᐱᔾᔪᑕᐅᓗᐊᖅᑐᑦ ᐊᒻᒪᓗ ᑕᒪᐃᓐᓄᑦ 

ᐊᖏᕈᑕᐅᓯᒪᔪᑦ. 

 ᐱᕕᖃᕐᓃᑦ ᐊᒻᒪᓗ ᑐᓗᖅᑕᕈᑏᑦ ᐋᖅᕿᖕᓂᐊᕐᓗᒍ ᑐᖑᔪᖅᑐᖅ ᐱᕈᖅᐸᓪᓕᐊᓂᖅ ᐱᕈᐃᑎᑦᑎᓂᕐᒧᑦ ᐊᒻᒪᓗ 

ᐱᐊᓂᑦᑎᐊᕈᖕᓇᕐᓂᕐᒧᑦ 

 ᐃᓚᐅᑎᑦᑎᓂᖅ ᐊᒻᒪᓗ ᐊᔾᔨᒌᙱᑦᑑᑦᑏᑦ ᐱᕈᐃᑎᑦᑎᓂᐊᕐᓗᓂ ᐊᒻᒪᓗ ᐱᐊᓂᑦᑎᐊᖅᓯᒪᓂᖃᕐᓗᑎᒃ ᑭᑐᓗᒃᑖᑦ 

 ᐊᔪᙱᓐᓂᖓ ᐊᒻᒪᓗ ᐱᕈᖅᐸᓪᓕᐊᓂᖅ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᓖᑦ ᐅᑉᓗᒥ ᐊᒻᒪᓗ ᓯᕗᓂᒃᓴᒥᑦ 

 

ᑐᓴᕐᕕᐅᔪᑦ ᒪᓕᒃᑎᑦᑎᓂᐊᖅᑐᑦ ᐱᕙᓪᓕᐊᔭᐅᓂᖓᓄᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ ᐊᒻᒪᓗ 

ᐃᑲᔪᕐᓂᐊᖅᑐᖅ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒨᖓᔪᓂᒃ ᖃᓄᐃᓕᐅᕐᓂᐅᔪᓄᑦ ᐊᒻᒪᓗ ᐱᑖᖅᑐᕐᓂᕐᒧᑦ ᐅᑭᐅᑦ ᐊᒥᓱᓄᑦ 

ᖃᐃᔪᓄᑦ. ᐃᑲᔪᕐᓂᐊᕐᒥᔪᖅ ᐱᓕᕆᖃᑎᒌᖕᓂᖏᓐᓄᑦ ᑲᓇᑕᒥᑦ ᓄᓇᐃᑦ ᐊᕕᒃᑐᖅᓯᒪᔪᕗᑦ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ 

ᐊᒻᒪᓗ ᓄᓇᖃᖅᖄᖅᑐᑦ ᐱᓕᕆᖃᑎᒋᔭᕗᑦ ᑎᑭᐅᑎᓂᐊᕐᓗᑕ ᐱᔭᒃᓴᐅᑎᓄᑦ ᐃᓚᐅᖃᑕᐅᑉᓗᑎᒃ ᐅᕝᕙᓘᓐᓃᑦ ᑲᒪᔭᐅᑉᓗᑎᒃ 

ᐊᓯᖏᓐᓂᒃ ᐃᓂᒋᔭᐅᔪᓄᑦ. 

 

 

ᐃᓚᐅᖃᑕᐅᑎᑦᑎᓂᕐᒧᑦ ᓈᓴᐅᑏᑦ 

“ᖃᖓᒃᑰᖓᓂᖓ ᐱᑦᑕᐅᑦᑎᐊᖅᑐᖅ ᐱᕙᓪᓕᐊᓂᐊᕐᓗᒍ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ.” 

ᐃᓚᐅᖃᑕᐅᑎᑦᑎᓂᕐᒧᑦ ᖃᓄᐃᓕᐅᕈᑎᕗᑦ ᐱᒋᐊᓚᐅᖅᑐᖅ ᐊᕗᓐᓂᕕᒃ (ᕕᕗᐊᕆ) 8, 2021-ᒥᑦ ᓴᖅᕿᑕᐅᑉᓗᓂ 

canada.ca/blue-economy ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ, ᓴᖅᕿᑕᐅᓂᖓ ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᕗᑦ, 

ᐊᒻᒪᓗ ᓯᕗᓪᓕᖅ ᐱᓇᓱᐊᕈᓯᕐᒥᑦ ᒥᓂᔅᑕᐅᑏᑦ ᑲᑎᒪᓂᖏᑦ.  

 

ᑐᖑᔪᖅᑐᖅ ᐱᕈᖅᐸᓪᐊᓂᕐᒧᑦ ᖃᓄᖅᑑᕈᑎᒥᑦ ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᖅ 90-ᓂᒃ ᐊᐱᖅᖁᑎᖃᓚᐅᖅᑐᖅ. 

ᖃᕆᑕᐅᔭᒃᑯᑦ ᐊᐱᖅᓱᐃᓂᖅ ᑲᑎᑎᑦᑎᓚᐅᖅᑐᖅ ᐊᐱᖅᖁᑎᓂᒃ 18-ᖑᓕᖅᖢᒋᑦ ᐱᔾᔪᑕᐅᔪᓄᑦ ᑲᓇᑕᒥᐅᑕᐃᑦ 

ᐃᓱᒪᒋᔭᖏᓐᓂᒃ ᑭᐅᔪᖕᓇᕐᓂᐊᕐᓗᑎᒃ ᐃᓚᖏᓐᓂᒃ ᐱᔪᒪᓂᕆᔭᖏᓐᓄᑦ. ᑲᑎᖦᖢᒋᑦ 466 ᑭᐅᔭᐅᔪᓂᒃ ᐱᔭᐅᓚᐅᖅᑐᑦ 

ᐊᐱᖅᓱᐃᓂᕐᓂᑦ ᐊᒻᒪᓗ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᑦ. 

ᐃᓚᐅᖃᑕᐅᑎᑦᑎᓂᖅ ᐅᒃᑯᐃᖓᓚᐅᖅᑐᖅ 158 ᐅᑉᓗᓄᑦ, ᐅᒃᑯᐊᖅᖢᓂ ᒪᓐᓃᑦ (ᔫᓂ) 15, 2021-ᒥᑦ. ᑖᑉᑯᓇᓂ ᐅᑉᓗᕐᓂᑦ, 

40 ᑲᑎᒪᓂᖃᓚᐅᖅᑐᑦ ᐃᓚᒋᔭᐅᑉᓗᑎᒃ ᑐᕌᖅᑕᐅᔪᑦ ᐱᓕᕆᕝᕖᑦ ᐊᒻᒪᓗ ᖃᓂᑦᑐᒥᑦ ᓄᓇᓂᑦ ᐊᕕᒃᑐᖅᓯᒪᔪᓂᑦ 

ᐃᓚᐅᖃᑕᐅᔪᑦ 1,614 ᐅᖓᑖᓄᑦ, ᑖᑉᑯᓇᙵᑦ 223-ᖑᔪᑦ ᖃᐅᔨᔭᐅᓚᐅᖅᑐᑦ ᓄᓇᖃᖅᖄᖅᑐᑦ ᐃᓄᐃᑦ ᐊᒻᒪᓗ 318-ᖑᔪᑦ 

ᐊᕐᓇᐅᑉᓗᑎᒃ. ᐱᓚᐅᕐᒥᔪᒍᑦ 125 ᐅᖓᑖᓅᖅᑐᓂᒃ ᑎᑎᕋᖅᓯᒪᔪᓂᒃ ᑐᓂᔭᐅᔪᓂᒃ. 

ᐃᓂᓕᐅᕆᓂᖅ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᕈᐃᑎᑦᑎᓂᕐᒧᑦ ᐊᒻᒪᓗ 

ᐱᐊᓂᑦᑎᐊᕐᓂᕐᒧᑦ 

ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᖅ ᐱᒋᔭᖓ ᐊᖏᔪᒻᒪᕆᐅᔪᖅ. ᐱᒋᐊᓚᐅᖅᑐᖅ, ᑕᐃᑲᓂ ᐊᒻᒪᓗ ᖃᓂᑕᖓᓂᑦ 

ᐊᔾᔨᒌᙱᖃᑦᑕᖅᑐᒥᑦ ᖃᓄᐃᓕᐅᕐᓂᖓᓄᑦ ᓄᓇᒥᑦ ᐆᒪᔪᖃᐅᑦᑎᐊᖅᑐᒥᑦ, ᐃᓚᐅᑉᓗᑎᒃ ᐃᓅᓯᖏᑦ ᑲᓇᑕᒥᐅᑕᐃᑦ 

ᓂᕿᑖᕐᕕᒋᖃᑦᑕᖅᑕᖏᑦ ᐊᒻᒪᓗ ᐊᐅᓚᑦᑎᔨᐅᔪᑦ ᑳᐸᓐᓂᒃ ᐊᒻᒪᓗ ᓯᓚᒥᑦ. ᑐᖑᔪᖅᑐᖅ ᐱᕈᖅᐸᓪᓕᐊᓂᖅ ᐱᑕᖃᕐᒥᔪᖅ 

ᐱᓕᕆᐊᓖᑦ ᐊᕙᑎᖓᓐᓂᒃ ᐱᒡᒎᖕᓂᕐᒧᑦ ᐱᔪᒪᓂᖃᖅᑐᓂᑦ, ᐊᓯᐊᙳᖅᐸᓪᓕᐊᔪᑦ ᓂᐅᕕᐊᒃᓴᓕᐅᕆᓂᕐᒧᑦ ᐱᔭᕆᐊᖃᖅᑐᓄᑦ, 

ᓄᑖᓄᑦ ᐊᒻᒪᓗ ᐱᕙᓪᓕᐊᔪᑦ ᑲᑉᐳᔾᔭᓅᖅᑐᑦ, ᐊᒻᒪᓗ ᐊᔾᔨᒌᙱᑦᑐᑦ ᒪᓕᒐᕋᓛᑦ. ᐊᑕᐅᑦᑎᒃᑯᑦ, ᐃᓚᐅᔪᑦ ᐊᔾᔨᒌᙱᑦᑐᑦ 

ᓇᓃᓐᓂᐅᔪᑦ ᒐᕙᒪᐃᑦ ᐊᒻᒪᓗ ᐃᓂᐅᔪᒦᖦᖢᓂ ᑭᒡᓕᐅᔪᓂᒃ ᓄᓇᕐᔪᐊᕐᒥᑦ ᐊᖏᖃᑎᒌᒍᑎᓄᑦ. 

 

ᑭᖑᓂᐊᒍᑦ ᑕᒪᐃᓐᓄᑦ-ᐱᓕᕆᐊᖑᔪᓂᑦ ᐱᔾᔪᑕᐅᔪᓄᑦ ᑐᖑᔪᖅᑐᖅ ᐱᕈᖅᕋᓪᓕᐊᓂᕐᒧᑦ ᖃᐅᔨᔭᐅᓚᐅᖅᑐᑦ 

ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᕐᒦᑦᑐᑦ: 

 ᓄᓇᐅᑉ ᐊᕙᑎᖓ 

 ᖃᐅᔨᓇᓱᖕᓂᓕᕆᓂᖅ ᐊᒻᒪᓗ ᓈᓴᐅᑏᑦ/ᑎᑎᖅᖃᐃᑦ 

 ᓄᑖᓂᒃ ᐱᓕᕆᐊᖃᕐᓂᖅ 

 ᓇᖕᒥᓂᖃᖅᑐᓕᕆᓂᖅ 

 ᑮᓇᐅᔭᓕᕆᓂᖅ 

 ᓂᐅᕕᐊᒃᓴᓄᐊᕐᓂᖅ  

 ᒪᓕᒐᓕᕆᓂᖅ 

 

ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᓄᑦ ᕿᒥᕐᕈᓂᖃᑦᑎᐊᓚᐅᖅᑐᖅ ᐊᑐᓂ ᐱᔾᔪᑕᐅᔪᓂᒃ ᐊᒻᒪᓗ ᖃᑉᓯᐊᕐᔪᓂᒃ ᐊᐱᖅᖁᑎᓂᒃ 

ᓴᖅᕿᑦᑎᓚᐅᖅᑐᖅ ᑲᓇᑕᒥᐅᑕᓄᑦ ᐃᓱᒪᒃᓴᖅᓯᐅᕈᑎᒋᔭᐅᓂᐊᕐᓗᑎᒃ. ᐱᔾᔪᑕᐅᔪᑦ ᐅᖃᐅᓯᕆᔭᐅᓚᐅᖅᑐᑦ ᐊᑐᓂ 

ᑲᑎᒪᓂᕐᓂᑦ, ᐃᓚᐅᑉᓗᑎᒃ ᐃᓚᖏᑦ ᑲᒪᔭᖃᖅᑐᑦ ᐊᕙᑎᒧᑦ, ᐊᓯᐅᔨᑦᑕᐃᓕᓂᕐᒧᑦ ᐱᕈᖅᐸᓪᓕᐊᓂᕐᒧᑦ, ᐊᒻᒪᓗ ᓄᑖᓕᕆᔨᓄᑦ.  

ᑐᓴᖅᓯᒪᔭᕗᑦ ... ᐊᒥᓱᑲᓪᓚᖕᓂᑦ 

ᐊᖏᕈᑎᖃᓚᐅᖅᑐᑦ ᑲᓇᑕᒥᐅᑕᐃᑦ ᐃᓚᐅᖃᑕᐅᖅᑐᓂᒃ ᐃᓚᐅᑎᑦᑎᓂᑉᑎᖕᓄᑦ ᐃᓂᓕᐅᖅᑕᐅᓂᖓ ᑐᖑᔪᖅᑐᖅ 

ᐱᕈᖅᐸᓪᓕᐅᓂᖅ ᐱᕈᐃᓂᕐᒧᑦ ᐊᒻᒪᓗ ᐱᐊᓂᑦᑎᐊᕐᓂᕐᒧᑦ ᐱᔭᕆᐊᖃᖅᑐᖅ ᑐᑭᓯᐊᔭᐅᓂᖓ ᐊᒻᒪᓗ ᐱᓕᕆᐊᕆᓗᒋᑦ 

ᑕᒪᐃᓐᓄᑦ-ᐱᓕᕆᐊᖑᔪᓂᑦ ᐱᔾᔪᑕᐅᔪᓄᑦ ᐃᓕᑕᕆᔭᐅᓚᐅᖅᑐᑦ ᐃᓚᐅᑎᑦᑎᓂᕐᒧᑦ ᐊᓕᓚᔪᒥᑦ. 

ᑕᒪᓗᒃᑖᕐᒧᑦ, ᑐᓴᖅᑕᕗᑦ ᑕᕆᐅᖅᐳᑦ ᐊᒻᒪᓗ ᐃᒪᕐᓂᑦ ᐱᕝᕕᐅᖃᑦᑕᖅᑐᑦ ᖃᓄᐃᖏᑦᑎᐊᕆᐊᖃᖅᑐᑦ ᐃᑲᔪᕈᖕᓇᕐᓂᐊᕐᓗᓂ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ. ᑎᑭᐅᑎᓂᐊᕐᓗᒍ ᐱᔭᒃᓴᐅᑎᐅᔪᖅ, 

ᐱᒻᒪᕆᐅᒋᔭᕆᐊᖃᖅᑕᕗᑦ ᓄᓇᐅᑉ ᐊᕙᑎᖓ ᖃᓄᐃᓕᐅᕈᑎᖃᕆᐊᕐᓗᑕ 

ᒥᐊᓂᕆᓂᐊᕐᓗᒍ, ᐊᓯᐊᔨᑦᑕᐃᓕᓗᒍ, ᐅᑎᖅᑎᑎᕆᓗᓂ ᐊᒻᒪᓗ 

ᐱᕈᖅᑎᒃᑲᓐᓂᕐᓗᒋᑦ ᐃᒪᕐᒥᐅᑕᕗᑦ ᐊᒻᒪᓗ ᓯᒡᔭᓂᑦ ᐱᕝᕕᐅᖃᑦᑕᖅᑐᕗᑦ - 

ᐊᒻᒪᓗ ᖃᓄᐃᖏᑎᓪᓗᒍ ᑕᕆᐅᖅᐳᑦ ᐊᔪᙱᑦᑐᒃᑯᑦ 

ᐱᕈᖅᐸᓪᓕᐊᓂᖃᕐᓂᐊᕐᓗᓂ. 

 

ᑐᓴᖃᑦᑕᐃᓐᓇᓚᐅᖅᑐᒍᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ ᐊᒻᒪᓗ ᖃᓄᐃᓕᐅᕈᑎᒋᓂᕆᔭᕗᑦ 

ᐊᖏᓗᐊᖏᒋᐊᖅᑎᓐᓂᐊᕐᓗᒋᑦ ᐊᒻᒪᓗ ᐊᑐᓕᕐᓂᐊᕐᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐊᖃᑎᒌᖕᒪᑕ. ᐊᒥᓱᐃᑦ 

ᐅᖃᓚᐅᖅᑐᑦ ᖃᓄᖅᑑᕈᑎ ᑎᑯᓕᐊᖅᓯᒪᔭᕆᐊᖃᖅᑐᖅ ᑲᓇᑕᐅᑉ ᓴᙱᒃᑎᑎᕆᓂᕆᔭᖓ ᓯᓚᒧᑦ ᐸᕐᓇᐅᑎᒧᑦ, ᑲᓇᑕᓗᒃᑖᒧᑦ 

ᐋᖅᕿᐅᒪᔪᖅ ᓴᓗᒪᔪᒥᒃ ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᒻᒪᓗ ᓄᓇᕐᔪᐊᕐᒧᑦ ᐱᓂᐊᕐᓂᕆᔭᐅᔪᑦ 

ᑕᕆᐅᖅᐳᑦ ᖃᓄᐃᖏᑦᑎᐊᕐᓂᖓᓄᑦ ᐊᒻᒪᓗ ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᓂᕐᒥᑦ ᑕᒪᐃᓐᓅᖓᔪᒃᑯᑦ.  

 

ᑐᓴᓚᐅᕐᒥᔭᕗᑦ ᐃᓱᒪᒋᔭᕆᐊᖃᖅᑕᕗᑦ ᐃᓗᐃᑦᑑᖓᔪᒃᑯᑦ ᐱᒻᒪᕆᐅᓂᖓᑕ 

ᑕᕆᐅᖅᐳᑦ ᐱᓕᕆᐊᖑᓂᕆᔭᖓ ᑐᖑᔪᖅᑐᖅ ᐱᕈᖅᐸᓪᓕᐅᓂᐅᑉ 

ᐱᔾᔪᑎᖃᕐᒪᑦ ᐱᓕᕆᐊᖃᖅᑎᑦᑎᓂᕐᒧᑐᐃᓐᓇᐅᖏᑦᑐᖅ ᐊᒻᒪᓗ 

ᑲᑎᓗᒃᑖᕐᓗᒋᑦ ᖃᓂᑦᑐᒥᑦ ᐱᓕᐅᕆᓂᕐᒧᑦ (GDP) ᐱᕈᐃᑎᑦᑎᓂᕐᒥᑦ. 

ᐃᓚᐅᖃᑕᐅᔪᖅ ᐃᓅᖃᑎᒌᑦ, ᐱᖅᖁᓯᕆᔭᐅᔪᖅ, ᐊᕙᑎᓕᕆᓂᖅ ᐊᒻᒪᓗ 

ᖁᕕᐊᒋᔭᖃᕐᓂᕐᒧᑦ ᐱᒻᒪᕆᐅᔪᓂᒃ, ᐊᒻᒪᓗ ᐃᓄᐃᑦ 

ᖃᓄᐃᖏᑦᑎᐊᕐᓂᖏᓐᓄᑦ. 

 

ᐱᒻᒪᕆᐅᓂᖏᑦ ᓈᓴᐅᑏᑦ/ᑎᑎᖅᖃᐃᑦ ᐊᒻᒪᓗ ᖃᐅᔨᒪᓂᕆᔭᐅᔪᒥᒃ ᑐᓂᓯᖃᑦᑕᕐᓂᖅ ᐃᑲᔪᕐᓂᐊᕐᓗᓂ ᐱᔾᔪᑕᐅᔪᓂᒃ 

ᐅᖃᐅᓯᐅᔪᑦ ᖁᓛᓂᑦ ᓇᓗᓇᐃᖅᓯᔾᔪᑕᐅᓚᐅᖅᑐᑦ ᑕᒪᐃᓐᓂᑦ ᑲᑎᒪᓂᕐᓂᑦ ᐊᒻᒪᓗ ᐊᒥᓱᓂᑦ ᑎᑎᕋᖅᑕᐅᓯᒪᔪᑦ ᑐᓂᔭᐅᔪᓂᑦ. 

ᐱᓗᐊᖅᑐᒥᑦ, ᑐᓴᓚᐅᖅᑐᒍᑦ ᐱᔭᐅᔭᕆᐊᖃᑦᑎᐊᖅᑐᖅ ᑲᑎᑎᓪᓗᒋᑦ ᐊᒻᒪᓗ ᑎᑯᓗᐊᕐᓗᒃᑖᕐᓗᒋᑦ ᐱᕝᕕᐅᔪᓂᑦ 

ᓈᓴᐅᑏᑦ/ᑎᑎᖅᖃᐃᑦ ᐱᔾᔪᑎᖃᖅᑐᑦ ᑕᕆᐅᕐᒥᑦ ᐊᒻᒪᓗ ᐃᒪᕐᓂᑦ ᐱᕝᕕᐅᖃᑦᑕᖅᑐᓂᒃ, ᐃᓚᐅᑉᓗᑎᒃ ᓄᓇᖃᖅᖄᖅᑐᓂᑦ 

ᐊᒻᒪᓗ ᓄᓇᓕᖕᒥᑦ ᖃᐅᔨᒪᓂᕆᔭᐅᔪᑦ, ᑕᐃᒪᓐᓇᒧᑦ ᐱᑕᖃᙱᓐᓂᐅᔪᑦ ᖃᐅᔨᔭᐅᓂᐊᕐᒪᑕ. ᑐᓵᓚᐅᕐᒥᔪᒍᑦ ᐱᒻᒪᕆᐅᓂᖓᑕ 

ᓈᓴᐅᑏᑦ/ᑎᑎᖅᖃᐃᑦ ᐊᔪᕐᓇᙱᑦᑑᓗᑎᒃ ᐊᑐᖅᑕᐅᓂᐊᕐᓗᑎᒃ ᐊᒻᒪᓗ ᐱᔭᐅᔪᖕᓇᕐᓂᖏᓐᓄᑦ ᑐᓴᐅᒪᑎᑦᑎᓂᐊᕐᓗᑎᒃ 

ᓄᑖᓂᒃ ᐊᒻᒪᓗ ᓴᖅᕿᑉᐸᓪᓕᐊᔪᓂᒃ ᐱᓕᕆᓕᖕᓂᑦ - ᐊᒻᒪᓗ ᐱᐅᓯᒋᐊᕐᓗᒋᑦ ᐃᓱᒪᓕᐅᕆᓃᑦ. ᐃᓚᒋᔭᐅᔪᖅ, 

ᓴᙱᒃᑎᒋᐊᖅᑎᓪᓗᒋᑦ ᓄᓇᖃᖅᖄᖅᑐᑦ ᐃᓄᖏᑦ, ᐃᖃᓪᓗᒃᓯᐅᖅᑏᑦ 

ᐊᓯᖏᓪᓗ ᓯᒡᔭᒥᐅᑕᐃᑦ ᐃᓄᐃᑦ ᑲᑎᖅᓱᐃᖏᓐᓇᕐᓂᐊᕐᓗᑎᒃ ᐊᒻᒪᓗ 

ᑐᓂᓯᓗᑎᒃ ᓈᓴᐅᑎᓂᒃ/ᑎᑎᖅᖃᓂᒃ, ᐊᑕᐅᑦᑎᒃᑯᑦ ᐱᑖᖅᑐᕐᓗᑎᒃ 

ᐊᓯᖏᓐᓂᒃ ᐱᓕᕆᖃᑎᒌᖕᓂᒃᑯᑦ ᖃᐅᔨᒪᓂᖅᑖᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ. 

 

ᐱᓕᕆᖃᑎᒌᖕᓃᑦ ᐃᑲᔪᖅᑐᖅᑕᐅᑦᑎᐊᓚᐅᖅᑐᑦ ᐃᓚᐅᖃᑕᐅᑎᑦᑎᓂᖃᖅᑎᓪᓗᒋᑦ ᐃᒃᐱᒍᓱᒡᕕᐅᓂᖃᕐᓗᑎᒃ ᓄᓇᖃᖅᖄᖅᑐᑦ 

ᖃᐅᔨᒪᓂᕆᔭᖏᑦ ᐃᓚᒋᔭᐅᓗᑎᒃ ᐱᖓᖕᓇᖓᓂᑦ ᖃᐅᔨᓇᓱᖕᓂᕐᒧᑦ ᐊᑐᖅᑕᐅᔪᓂᑦ, ᐊᒻᒪᓗ ᐱᔭᐅᔪᖕᓇᕐᓂᐊᕐᓗᑎᒃ 

“ᓇᓗᓇᐃᕆᐊᖃᖅᑕᕗᑦ ᐱᕈᖅᐸᓪᓕᐊᓂᖅ 

ᐊᕙᑎᒥᙶᕐᒪᑦ ᐊᒻᒪᓗ ᐱᕈᐃᑎᑦᑐᖕᓇᖅᑕᕗᑦ 

ᐱᕈᖅᐸᓪᓕᐊᓂᖅ ᑲᒪᒋᓗᒋᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᒻᒪᓗ ᐱᒋᐊᕐᓗᓂ 

ᖃᓄᐃᖏᑦᑎᐊᕐᓂᖃᕐᓂᕐᒦᑦᑐᒥᑦ.” 

“ᐱᒻᒪᕆᐅᑎᑦᑎᖏᓪᓗᒍ ᐃᒪᕐᒥᑦ 

ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐱᔨᑦᑎᕋᐅᑏᑦ 

ᖃᐅᔨᔭᐅᓚᐅᖅᑐᖅ ᑕᒪᐃᓐᓂᑦ ᖁᑦᑎᒃᑑᖓᔪᒃᑯᑦ 

ᑕᕆᐅᕐᒧᑦ ᑲᑎᒪᔨᓄᑦ ᐊᒻᒪᓗ... ᑕᔅᒍᑉᑕ ᕿᒥᕐᕈᓂᕐᒥᑦ 

ᑕᐃᒪᙵᓂᓗᒃᑖᖅ ᐱᒻᒪᕆᐅᔪᖅ ᐊᒃᓱᕈᕐᓇᖅᑑᑉᓗᓂ.” 

 

“ᐊᒥᓱᑎᒍᑦ ᐊᑕᐅᓯᐅᖓᔪᒥᒃ ᐱᔪᒪᓂᖃᖅᑐᒍᑦ 

ᑭᓯᐊᓂ ᖃᐅᔨᒪᔾᔪᑎᖏᓐᓇᑉᑕ.” 

ᓇᖏᒥᓂᕆᔭᐅᔪᓂᒃ-ᐱᓕᕆᐊᖃᙱᑦᑐᑦ ᖃᐅᔨᒪᓂᖏᑦ ᐊᒻᒪᓗ ᓈᓴᐅᑏᑦ/ᑎᑎᖅᖃᐃᑦ. ᑐᓵᓚᐅᕐᒥᔪᒍᑦ ᑕᒪᓐᓇ 

ᐅᑐᖅᑕᐅᓂᖓ ᓄᑖᙳᖅᑎᕆᓂᕐᒧᑦ ᐋᖅᕿᒃᓯᓂᐅᔭᕆᐊᖃᖅᑐᖅ, ᐱᒡᒎᒃᑐᓕᐅᕆᓗᓂ ᓇᖕᒥᓂᖃᖅᑐᓂᒃ, ᐊᒻᒪᓗ 

ᐱᐅᓯᒋᐊᕐᓗᒋᑦ ᐱᓕᕆᐊᓕᖕᓄᑦ ᒪᓕᒐᕋᓛᑦ. 

 

ᐅᖃᖅᑕᐅᖏᓐᓇᖃᑦᑕᓚᐅᖅᑐᖅ ᓄᑖᖑᔪᓂᒃ ᐊᒻᒪᓗ ᖃᐅᔨᓴᐃᓂᖅ ᐊᒻᒪᓗ 

ᐱᕙᓪᓕᐊᔭᐅᓂᖏᑦ ᓄᑖᑦ ᑲᑉᐳᔾᔭᓅᖅᑐᑦ ᐊᑐᑦᑎᐊᖅᑐᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᐱᔭᒃᓴᐅᑎᒋᔭᐅᔪᓄᑦ ᖃᓄᐃᖏᑦᑎᐊᕐᓂᖃᖅᑐᓄᑦ 

ᑕᕆᐅᕐᓄᑦ ᐊᒻᒪᓗ ᐊᔪᙱᓐᓂᐊᖅᑐᓄᑦ ᐱᕈᖅᐸᓪᓕᐊᓂᖃᖅᑎᑦᑎᓂᕐᒧᑦ. 

ᑐᓴᓚᐅᖅᑐᒍᑦ ᓄᑖᓂᒃ ᐱᕙᓪᓕᐊᓂᖅ ᐃᑲᔪᕐᓂᐊᖅᑐᑦ ᐱᓕᕆᐊᖃᖅᑐᓂᒃ 

ᐱᐅᓯᒋᐊᖅᑎᓪᓗᒋᑦ ᐊᐅᓛᖅᑎᑦᑎᓂᖓᓂᒃ ᐃᖢᐊᖅᑐᓂᒃ 

ᐱᒡᒎᑎᑦᑎᔪᖕᓇᕐᓂᖅᓴᐅᓗᑎᒃ ᐊᒻᒪᓗ ᐅᑎᕈᖕᓇᕐᓗᑎᒃ ᓯᓚᑖᓂᑦ 

ᐊᒃᑐᖅᓯᓂᐅᔪᓄᑦ. ᑐᓴᑦᑎᐊᓚᐅᕐᒥᔪᒍᑦ ᑐᑭᓯᓇᑦᑎᐊᖅᑐᒃᑯᑦ 

ᓇᖕᒥᓂᖃᖅᑐᑦ ᐊᒻᒪᓗ ᓄᓇᓕᒃ ᐅᑎᕈᖕᓇᕐᓂᖓᑕ ᐊᒃᑐᐊᓂᖃᑦᑎᐊᕐᓂᖓᓄᑦ ᐅᑉᓗᒥᐅᖓᓕᖅᑐᒧᑦ, 

ᐊᑐᖅᑕᐅᔪᖕᓇᖅᑐᓄᑦ ᐊᒻᒪᓗ ᐅᑎᕈᖕᓇᖅᑐᓄᑦ ᐱᖁᑎᓄᑦ. ᐃᓚᐅᔪᑦ ᐱᖁᑏᑦ ᐅᑭᐅᖅᑕᖅᑐᒥᑦ, ᐅᐊᖕᓇᖓᓂᑦ 

ᐊᓯᖏᓐᓂᓪᓗ ᐅᖓᓯᒃᑐᓂᑦ ᓯᒡᔭᒦᑦᑐᓂᒃ ᓄᓇᓕᖕᓂᑦ, ᓲᕐᓗ ᐊᑦᑕᕐᓇᖅᑐᖃᙱᑎᑦᑎᓂᖅ ᑲᖏᖅᖢᖕᓂᑦ ᐊᒻᒪᓗ ᐃᒪᕐᒥᑦ 

ᐃᖏᕐᕋᔭᖕᓂᕐᒧᑦ ᐋᖅᕿᐅᒪᔪᓂᒃ, ᐊᒻᒪᓗ ᐊᑐᖅᑕᐅᔪᖕᓇᖅᑐᓂᒃ ᖃᕆᑕᐅᔭᒧᐊᕈᖕᓇᐅᑎᓂᒃ. 

 

ᑲᑎᒪᓂᖃᖅᑎᓪᓗᒋᑦ, ᐅᖃᐅᑎᔭᐅᓚᐅᖅᑐᒍᑦ ᓄᑖᑦ ᐱᖁᑏᑦ ᐱᕈᐃᑎᑦᑎᓂᖃᖅᑐᑦ ᒥᑭᔪᓂᒃ ᐊᒻᒪᓗ ᕿᑎᐊᓃᖓᔪᓂᒃ 

ᐱᓕᕆᕝᕕᖕᓂᑦ ᐱᒻᒪᕆᐅᑉᓗᑎᒃ ᓯᕗᓂᒃᓴᒥᑦ ᐊᖏᓂᖅᓴᐅᔪᓄᑦ ᑕᕆᐅᕐᒥᑦ ᐱᓕᕆᐊᓕᖕᓄᑦ ᐊᒻᒪᓗ ᐊᑉᖁᑎᒋᔭᐅᔪᖅ ᓄᑖᒧᑦ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᓕᖕᓄᑦ. ᑐᓴᓚᐅᖅᑐᒍᑦ ᐊᒥᓱᓂᒃ ᐃᓱᒪᒋᔭᐅᔪᓂᒃ ᐱᔾᔪᑎᖃᖅᑐᓂᒃ ᒐᕙᒪᒃᑯᑦ 

ᐃᑲᔪᕈᖕᓇᕐᓂᖏᓐᓂᒃ ᑕᒪᒃᑯᓄᙵ ᐱᓕᕆᐊᓄᑦ. ᐃᒪᓐᓇᐃᖁᔨᓚᐅᖅᑐᑦ ᐃᓚᐅᓗᑎᒃ ᐱᔾᔪᔾᔭᐅᔨᐅᓗᓂ ᐱᒋᐊᓕᓵᖅᑎᓪᓗᒍ 

ᐱᕙᓪᓕᐊᓂᖅ, ᑲᒪᓗᑎᒃ ᐱᔭᐅᔪᖕᓇᕐᓂᖅᓴᐅᓂᖏᓐᓄᑦ ᒐᕙᒪᒃᑯᑦ ᑐᕌᖓᔪᖏᑦ ᐊᒻᒪᓗ ᐃᑲᔪᕐᓗᑎᒃ ᐱᖁᑎᕐᔪᐊᓄᑦ, ᐊᒻᒪᓗ 

ᐱᐅᓯᒋᐊᕐᓗᒋᑦ ᐱᑖᖅᑐᕐᓂᕐᒧᑦ ᐱᕙᓪᓕᐊᓂᕗᑦ ᐱᔭᐅᔪᖕᓇᕐᓂᖅᓴᐅᓂᐊᕐᓗᑎᒃ ᒥᑭᔪᓂᒃ ᐊᒻᒪᓗ ᕿᑎᐊᓃᖓᔪᓂᒃ 

ᐱᓕᕆᕝᕕᖕᓄᑦ ᐊᒻᒪᓗ ᓈᒻᒪᒃᑑᓗᑎᒃ ᐱᐊᓚᓂᕆᔭᖓᑕ ᓄᑖᓂᒃ ᐱᕙᓪᓕᐊᓂᐅᔪᑦ. 

 

ᑐᓴᓚᐅᖅᑐᒍᑦ ᐱᔪᖕᓇᕐᓂᐅᔪᖅ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖏᓐᓄᑦ ᑐᕌᖓᔪᓂᑦ ᐊᒻᒪᓗ ᐊᑐᖅᑐᐊᖅᑎᑦᑎᓂᖅ ᐊᒻᒪᓗ 

ᐱᖁᑎᕐᔪᐊᓂᒃ ᐱᑖᕐᓂᖅ ᐱᔾᔪᑕᐅᑐᐃᓐᓇᖅᑑᖏᑦᑐᖅ ᐱᒋᐊᖅᑎᑦᑎᓂᕐᓄᑦ 

ᐊᒻᒪᓗ ᒥᑭᔪᓂᒃ ᐊᒻᒪᓗ ᕿᑎᐊᓃᖓᔪᓂᒃ ᐱᓕᕆᕝᕕᖕᓄᑦ; ᐱᔾᔪᑎᖃᕐᒥᔪᖅ 

ᓄᓇᖃᖅᖄᖅᑐᑦ ᓇᖕᒥᓂᖃᖅᑐᓄᑦ ᐊᒻᒪᓗ ᐊᖏᓂᖅᓴᓄᑦ ᑕᕆᐅᕐᒥᑦ 

ᐱᓕᕆᐊᓕᖕᓄᑦ. ᐃᓱᒪᒋᔭᐅᔪᑦ ᓲᕐᓗ ᑐᖑᔪᖅᑐᖅ ᑮᓇᐅᔭᖃᖅᑎᑦᑎᓂᖅ 

ᐃᑲᔪᕈᖕᓇᖅᑐᖅ ᐱᕙᓪᓕᐊᓂᕐᒧᑦ ᑐᖑᔪᖅᑐᖅ ᑲᑉᐳᔾᔭᓅᖅᑐᓂᒃ ᐅᕝᕙᓘᓐᓃᑦ 

ᑕᕆᐅᕐᒥᑦ ᐱᓕᕆᐊᖃᕐᓂᕐᒧᑦ ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑦᑎᓂᖅ 

ᕿᒥᕐᕈᔭᐅᓚᐅᖅᑐᖅ ᐃᓚᐅᖃᑕᐅᑎᑦᑎᓂᖃᖅᑎᓪᓗᒋᑦ. ᑐᓵᓚᐅᕐᒥᔪᑦ 

ᐊᔾᔨᒌᒃᑐᒃᑯᑦ ᒐᕙᒪᐅᔪᑦ ᐃᓱᒪᓕᐅᕆᓂᖏᑦ ᐊᒻᒪᓗ ᒪᓕᒐᓕᕆᓂᖅ 

ᓇᓗᓇᙱᓐᓂᕐᒧᑦ ᐱᔭᐅᔭᕆᐊᖃᖅᑐᖅ ᐃᑲᔪᕐᓂᐊᕐᓗᓂ ᐊᖏᓂᖅᓴᒥᒃ 

ᓇᖕᒥᓂᑖᕐᓂᕐᒧᑦ ᐱᑖᖅᑐᕐᓂᕐᓄᑦ ᐊᒻᒪᓗ ᓄᑖᖑᔪᓕᕆᓂᕐᓄᑦ, 

ᐱᓕᕆᔨᑖᖅᑐᕐᓂᕐᒧᑦ ᐱᕙᓪᓕᐊᓂᕐᓄᑦ, ᐊᒻᒪᓗ ᐊᔾᔨᒌᙱᑦᑑᑎᓂᒃ 

ᓇᖕᒥᓂᕆᔭᐅᔪᓕᐅᕆᓂᕐᒧᑦ. 

 

ᐊᒻᒪᓗ, ᐱᒋᐊᖅᑎᑦᑎᓗᓂ ᐊᔾᔨᒌᙱᑦᑐᓂᒃ ᐊᒻᒪᓗ ᐱᒻᒪᕆᐅᔪᓂᒃ-ᐃᓚᓯᓗᓂ ᐱᓕᐅᕆᕙᓪᓕᐊᓂᕐᒥᒃ, ᑐᓴᓚᐅᖅᑐᒍᑦ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᓖᑦ ᐸᐸᑦᑎᓂᖅᓴᐅᔪᖕᓇᕋᔭᖅᑐᑦ ᐊᒻᒪᓗ ᐱᕈᐃᑎᓪᓗᒋ ᓂᐅᕕᐊᒃᓴᓕᐅᕆᓂᖓᑦ, 

ᐃᓚᐅᓗᑎᒃ ᖃᓂᑦᑐᒥᑦ ᓂᐅᕕᐊᒃᓴᖃᖅᑎᑦᑎᓃᑦ. ᑐᓴᓚᐅᕐᒥᔪᒍᑦ ᐱᒻᒪᕆᐅᓂᖓᑕ ᐃᑲᔪᕐᓗᒋᑦ ᐱᓕᕆᐊᓖᑦ ᑐᙵᓱᒃᑎᓪᓗᒋᑦ 

“[ᑲᓇᑕ] ᓄᑖᓂᒃ ᐱᓕᕆᐊᖃᕆᐊᖃᖅᑐᖅ ᐊᒻᒪᓗ 

ᖃᓄᐃᓕᐅᕆᐊᕐᓗᓂ, ᐃᓚᐅᑉᓗᑎᒃ ᐊᑕᐅᑦᑎᒃᑯᑦ 

ᐱᓕᕆᐊᖑᔪᓂᒃ ᐱᕙᓪᓕᐊᒋᐊᕐᓂᐊᕐᓗᑎᒃ 

ᓂᕿᒃᓴᖅᓯᐅᕐᓂᕆᖃᑦᑕᖅᑕᑉᑎᖕᓄᑦ, 

ᐆᒻᒪᖅᖁᑎᓕᐅᕆᓂᕐᒧᑦ, ᐊᒡᔭᖅᑐᐃᓂᕐᒧᑦ 

ᐱᖁᑎᓂᒃ, ᐱᔨᑦᑎᕋᐃᓂᕐᒧᑦ, ᐊᒻᒪᓗ ᖃᕆᑕᐅᔭᒃᑯᑦ 

ᐊᓯᐊᙳᖅᓯᓂᐅᔪᓂᒃ ᐱᓕᕆᕝᕖᑦ 

ᐊᑐᖅᐸᒃᑕᑐᖃᖏᓐᓂᑦ.” 

 

“ᖃᓄᖅᑑᕈᑎᒃᑯᑦ, ᐱᓕᕆᐊᖃᕆᐊᖃᖅᑐᒍᑦ 

ᓴᙱᔪᒥᒃ ᐊᒻᒪᓗ ᐊᑕᐅᑦᑎᒃᑯᑦ ᑲᓇᑕᒥᑦ 

ᑕᕆᐅᕐᒧᑦ ᓇᓗᓇᐃᒃᑯᑕᐅᔪᒥᒃ ᑲᓇᑕᒧᑦ 

ᐃᑲᔪᕐᓂᐊᖅᑐᒥᒃ ᓄᓇᖅᖃᑎᒌᑦ 

ᓴᕆᒪᒋᓂᐊᖅᑕᖏᓐᓂᒃ ᐊᒻᒪᓗ ᓴᖅᕿᑕᐅᑎᓪᓗᒍ 

ᐱᐊᓂᑦᑎᐊᖅᓯᓂᖅᐳᑦ, ᐱᕈᕐᓂᕗᑦ, ᐊᒻᒪᓗ 

ᑕᕆᐅᕐᒥᑦ ᐱᓕᕆᐊᖃᖅᑎᐅᔪᖕᓇᕐᓂᕐᒧᑦ, 

ᐱᔪᒪᓕᖅᑎᑦᑎᓂᖃᕐᓗᓂ ᓄᑖᓂᒃ 

ᓂᐅᕕᐊᒃᓴᖅᓯᐅᖅᑐᓂᒃ ᐊᒻᒪᓗ ᐱᑖᕈᒪᔪᓂᒃ, 

ᐊᒻᒪᓗ ᑕᑯᒃᓴᐅᑎᓪᓗᒍ ᓯᕗᓕᐅᖅᑎᐅᓂᖅ 

ᓄᓇᕐᔪᐊᕐᒥᑦ.” 

ᓄᓇᕐᔪᐊᕐᒥᙶᖅᑐᑦ ᑕᑯᔭᖅᑐᐃᓯᒪᔪᑦ ᐊᒻᒪᓗ ᐱᔾᔪᔾᔭᐅᔪᑦ ᓯᒡᔭᒥᑦ ᓄᓇᓕᑉᑎᖕᓄᑦ ᐊᒻᒪᓗ ᓇᖕᒥᓂᖃᖅᑐᓄᑦ, 

ᐱᒋᐊᖅᑎᓪᓗᒋᓪᓗᒍ ᐃᒪᒃᑯᑦ ᐊᒡᔭᖅᑐᐃᓂᕐᒧᑦ ᐱᓕᕆᖃᑎᒌᒃᑐᑦ ᐊᔪᙱᓐᓂᒃᑯᑦ ᓅᑕᐅᓂᐊᕐᓗᑎᒃ ᓴᓇᕙᕗᑦ ᐱᖁᑏᑦ ᑲᓇᑕᒥᑦ 

ᐊᒻᒪᓗ ᓄᓇᕐᔪᐊᕐᒥᑦ.  

 

ᐃᓚᐅᑎᑦᑎᓂᑉᑎᖕᓂᑦ, ᐊᔾᔨᒌᖓᔪᓂᒃ ᑐᓴᖃᑦᑕᓚᐅᖅᑐᑦ ᑲᓇᑕ ᐱᔪᒪᓂᕆᔭᕆᐊᖃᖅᑕᖓ ᑕᕆᐅᕐᒧᑦ 

ᐃᓕᑕᕆᔭᐅᓯᒪᓂᕆᔭᖓ ᐊᒻᒪᓗ ᓇᓂᓯᓗᑎᒃ ᖃᓄᖅ ᑐᓴᖅᑕᐅᑎᓐᓇᔭᕐᒪᖔᔾᔪᒃ ᑕᕆᐅᕐᒥᑦ ᐅᓂᑉᑲᐅᑎᕗᑦ - ᑲᓇᑕᒧᑦ ᐊᒻᒪᓗ 

ᓄᓇᕐᔪᐊᕐᒧᑦ. ᐃᖃᓗᓕᕆᓃᑦ ᐊᒻᒪᓗ ᐃᒪᕐᒥᙵᖅᑐᓂᒃ ᐱᓕᕆᐊᓖᑦ, ᐆᒃᑑᑎᒋᓗᒍ, ᐱᔪᒪᓚᐅᖅᑐᑦ ᒐᕙᒪᒃᑯᓐᓂᑦ 

‘ᐊᔪᙱᓐᓂᓖᑦ’-ᒥᒃ ᐃᑲᔪᕐᓂᐊᕐᓗᑎᒃ ᐊᒻᒪᓗ ᓴᖅᕿᔮᖅᑎᓪᓗᒋᑦ ᐱᓕᕆᕝᕕᖏᑦ. 

ᐊᓯᖏᑦ ᐊᑐᖅᑕᐅᖔᕈᖕᓇᖅᑐᑦ ᐱᖁᔭᐅᓚᐅᖅᑎᓪᓗᒋᑦ ᒪᓕᒃᖢᒋᑦ 

ᑕᐃᒪᐅᕌᓂᒃᑐᑦ ᐊᒻᒪᓗ ᓄᑖᓂᒃ ᒐᕙᒪᒃᑯᑦ ᐱᖁᑎᖏᑦ ᐊᒻᒪᓗ ᐱᓕᕆᐊᖏᑦ, 

ᑐᓴᓚᐅᖅᑐᒍᑦ ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᖓ 

ᐱᔭᕆᐊᖃᖅᑐᖅ, ᒥᑭᓛᒃᑯᑦ, ᐱᑦᑕᐅᓂᖅᓴᒥᒃ ᐃᓚᓕᐅᑎᓯᒪᔪᒥᒃ ᐸᕐᓇᐃᓂᕐᒥᒃ ᐅᕝᕙᓘᓐᓃᑦ “ᑲᑎᓐᓂᒃᑯᑦ ᐃᓱᒪᒃᓴᖅᓯᐅᕐᓂᕐᒥᒃ” 

ᐃᓚᐅᖃᑕᐅᔪᓂᒃ ᒐᕙᒪᐅᔪᓂᒃ, ᐃᓚᐅᑉᓗᑎᒃ ᐊᓯᖏᑦ ᒐᕙᒪᐅᔪᑦ. 

 

ᑐᓴᓚᐅᕐᒥᔪᒍᑦ ᒪᓕᒐᓕᕆᓂᕐᒧᑦ ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᖓᓄᑦ ᐊᔾᔨᒌᖓᔪᒃᑰᕆᐊᖃᖅᑐᖅ ᐃᓂᒋᔭᐅᔪᓂᑦ 

ᐃᑲᔪᕐᓂᐊᕐᓗᓂ ᐊᑐᖅᑕᐅᔪᖕᓇᖅᑐᒃᑯᑦ ᐃᓱᒪᓕᐅᕆᓂᕐᒥᒃ ᐊᒻᒪᓗ ᒪᓕᒐᕋᓛᑦ ᐱᐊᓚᔪᒃᑰᖓᓂᐊᕐᓗᑎᒃ ᐊᒻᒪᓗ 

ᐅᐸᓗᐊᔪᖕᓇᕐᓗᑎᒃ ᓄᑖᖑᔪᓄᑦ ᐊᒻᒪᓗ ᓴᖅᕿᑉᐸᓪᓕᐊᔪᓄᑦ ᐱᓕᕆᐊᓕᖕᓄᑦ. ᐃᓚᒋᔭᐅᔪᖅ, ᐅᖃᐅᑎᔭᐅᓚᐅᖅᑐᒍᑦ 

ᐊᑐᐊᒐᕗᑦ ᑐᑭᓗᐊᖅᓯᒪᔭᕆᐊᖃᖅᑐᑦ ᐱᔭᒃᓴᐅᑎᓄᑦ ᐃᓚᐅᑎᑦᑎᓗᒃᑖᕐᓂᕐᒥᒃ, ᐊᔾᔨᒌᙱᑦᑑᑎᓂᒃ ᐊᒻᒪᓗ ᐊᔾᔨᒌᖕᓂᒃᑯᑦ 

ᓄᓇᖃᖅᖄᖅᑐᑦ, ᑭᒡᒑᖅᑐᖅᑕᐅᓂᖄᓂᙱᑦᑐᑦ ᑲᑎᕐᒪᔪᑦ ᐊᒻᒪᓗ ᓯᒡᔭᒥᑦ ᓄᓇᓖᑦ ᑲᓇᑕᒥᑦ ᐃᑲᔪᖅᑕᐅᓂᖃᕐᓂᐊᕐᓗᑎᒃ 

ᑕᕆᐅᕐᒥᑦ ᐊᒻᒪᓗ ᐱᕝᕕᐅᖃᑦᑕᖅᑐᖏᓐᓂᑦ. 

 

ᐅᑯᐊ ᑐᓗᖅᑕᕈᑕᐅᓗᐊᖅᑐᑦ ᐱᕙᓪᓕᐊᓂᕐᒧᑦ ᐊᔪᙱᓐᓂᐊᖅᑐᒥᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐃᓕᑕᕆᔭᐅᓚᐅᖅᑐᑦ 

ᐃᓚᐅᖃᑕᐅᔪᓄᑦ: 

 ᐊᒃᑐᖅᓯᓃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐊᔪᙱᓐᓂᐊᖏᓐᓂᒃᑯᑦ ᐊᑐᖅᑕᐅᖃᑦᑕᖅᑐᓄᑦ 

 ᓄᑕᐅᖏᑦᑐᑦ, ᓄᑕᐅᔪᖕᓃᖅᐸᓪᓕᐊᔪᑦ ᐅᕝᕙᓘᓐᓃᑦ ᓈᒻᒫᓂᙱᑦᑐᑦ ᐱᖁᑏᑦ ᐃᑲᔪᕐᓂᐊᕐᓗᑎᒃ ᐅᑉᓗᒥᐅᔪᒥᑦ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ 

 ᐱᓕᕆᐊᓖᑦ ᐊᔪᓕᖅᓯᒪᓂᖃᖅᑐᑦ ᐊᑐᓕᕐᓂᐊᕐᓗᒋᑦ ᐊᒻᒪᓗ ᐊᑐᓕᕐᓂᐊᕐᓗᑎᒃ ᓄᑖᓂᒃ ᑲᑉᐳᔾᔭᓅᖅᑐᓂᒃ 

 ᐱᓕᕆᐊᓖᑦ ᐊᒃᓱᕈᕐᓇᖅᑐᒃᑰᖅᑐᑦ ᐱᔪᒪᓂᖃᖅᑎᑦᑎᓂᕐᒧᑦ ᐱᓕᕆᔨᓂᒃ ᐊᒻᒪᓗ ᐱᑖᖅᑐᖃᑦᑕᖅᑐᓂᒃ 

 ᐱᓕᕆᐊᓖᑦ ᐊᔪᓕᖅᓯᒪᔪᑦ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᓂᕐᓄᑦ ᑐᕌᖓᔪᓂᒃ ᐊᒻᒪᓗ ᐱᑖᖅᑐᕐᓂᕐᒧᑦ 

 ᐱᑕᖄᓂᙱᑦᑐᖅ ᐱᖁᑎᕐᔪᐊᓂᒃ ᐱᓂᐊᕐᓗᓂ 

 ᐱᑕᖄᓂᙱᑦᑐᖅ ᓈᓴᐅᑎᓂᒃ/ᑎᑎᖅᖃᓂᒃ ᐃᑲᔪᕐᓂᐊᖅᑐᓂᒃ ᐃᓱᒪᓕᐅᕆᓂᕐᓄᑦ 

 ᓄᑕᐅᖏᑦᑐᑦ ᒪᓕᒐᕋᓛᑦ ᐊᒻᒪᓗ ᐊᔾᔨᒌᙱᓐᓂᖃᖅᑐᑦ ᐊᑐᐊᒐᐃᑦ ᐊᒻᒪᓗ ᐃᓱᒪᓕᐅᕆᓃᑦ 

 ᑕᐅᑐᒐᐅᔪᑦ ᑕᐃᒪᓐᓇᐅᖏᑦᑑᔪᑦ ᐃᓚᖏᓐᓄᑦ ᑲᓇᑕᒥᐅᓄᑦ ᐃᓚᖏᓐᓄᑦ ᐱᓕᕆᐊᓕᖕᓄᑦ ᐅᕝᕙᓘᓐᓃᑦ 

ᐱᑕᖄᓂᙱᓐᓂᐅᔪᑦ ᐃᓄᓕᕆᓂᕐᒧᑦ ᓚᐃᓴᓐᓰᑦ 

 ᐱᑕᖄᓂᙱᑦᑐᖅ ᐊᑯᓂᐅᔪᒥᒃ ᑕᐅᑐᒐᐅᔪᖅ ᐊᒻᒪᓗ ᐱᔪᒪᓂᕆᔭᖏᑦ ᒐᕙᒪᒃᑯᑦ ᑐᑭᒧᐊᒃᑎᕆᓂᖏᑦ  

 

ᑐᓂᔭᐅᓚᐅᖅᑐᒍᑦ ᐃᓚᖏᓐᓂᒃ ᐅᖃᐅᓯᐅᔪᓂᒃ ᖃᓄᐃᓕᐅᕆᓂᕐᒧᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ 

ᖃᐅᔨᔭᕆᐊᖃᖅᑐᖅ ᒐᕙᒪᐅᔪᓂᒃ ᐊᓯᖏᓐᓂᓪᓗ ᐱᔭᕆᐊᓕᖏᓐᓂᒃ ᐱᓕᕆᐊᕆᓂᐊᕐᓗᒋᑦ ᑕᒪᒃᑯᐊ ᑐᓗᖅᑕᕈᑕᐅᔪᑦ.  

  

 

“ᑕᒪᓐᓇ ᐊᔪᕐᓂᐊᖅᑐᖅ ᒪᓕᒐᓕᕆᓂᕐᒧᑦ 

ᐋᖅᕿᐅᒪᔪᖅᑕᖃᙱᓪᓗᓂ ᐱᓕᕆᐊᖑᔪᓄᑦ.” 

ᐱᕈᖅᐸᓪᓕᐊᓂᖃᖅᑎᑦᑎᓗᓂ ᐊᒻᒪᓗ ᐱᐊᓂᑦᑎᐊᖅᓯᒪᓂᖃᖅᑎᓪᓗᒋᑦ 

ᑕᒪᓗᒃᑖᕐᒥᒃ 

ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᖓ ᓱᓕᔪᓂᒃ ᓄᑖᓂᒃ ᐱᕕᖃᖅᑐᓕᐅᕆᓂᕐᒧᑦ ᐊᔪᙱᓐᓂᐊᖅᑐᒥᒃ ᐱᕈᐃᑎᑦᑎᓂᕐᒧᑦ 

ᐊᒻᒪᓗ ᐱᐊᓂᑦᑎᐊᖅᓯᒪᓂᕐᒧᑦ. ᐱᕕᖃᕐᒥᔪᒍᑦ “ᐱᑦᑕᐅᓂᖅᓴᓕᐅᕆᒃᑲᓐᓂᕐᓗᑕ” ᓄᕙᒡᔪᐊᕐᓇᖅ ᐊᓂᒍᖅᑎᓪᓗᒍ 

ᐃᓚᐅᑎᑦᑎᓗᑕ ᐊᒥᓲᓂᖅᓴᓂᒃ ᑲᓇᑕᒥᐅᑕᓂᒃ ᐱᕕᖃᕐᓂᐅᔪᓄᑦ ᐊᒻᒪᓗ ᐃᑲᔫᑎᖏᓐᓄᑦ; ᐱᓗᐊᖅᑐᒥᑦ, ᓄᓇᖃᖅᖄᖅᑐᑦ 

ᐃᓄᖏᑦ ᐊᓯᖏᓪᓗ ᑭᒡᒐᖅᑐᖅᑕᐅᓯᒪᓗᐊᖏᑦᑐᑦ ᑲᑎᕐᒪᔪᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᕐᓄᑦ. 

 

ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔫᑎᕗᑦ ᐃᓕᑕᖅᓯᓚᐅᖅᑐᖅ ᐱᖓᓱᓂᒃ ᐊᑐᖅᑕᐅᓗᐊᕈᖕᓇᖅᑐᓂᒃ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᒥᑦ ᐱᐊᓂᑦᑎᐊᖅᓯᒪᓂᖅᓴᐅᔪᒥᒃ ᐊᒻᒪᓗ ᐃᓚᐅᑎᓪᓗᒋᑦ ᑲᓇᑕᐅᑉ ᑕᕆᐅᕐᒥᑦ 

ᐱᓕᕆᐊᓕᖏᑦ:  

 ᓯᕗᒻᒥᒃᑎᓪᓗᒋᑦ ᐃᓚᐅᖃᑕᐅᓂᖏᑦ ᓄᓇᖃᖅᖄᖅᑐᑦ ᐃᓄᖏᑦ 

 ᖃᐅᔨᓗᒋᑦ ᐊᒻᒪᓗ ᐱᓕᕆᐊᕆᓗᒋᑦ ᑐᓗᖅᑕᕈᑕᐅᔪᑦ ᐃᓚᐅᑎᑦᑎᓂᕐᒧᑦ ᐱᕈᐃᑎᑦᑎᓂᕐᒥᒃ 

 ᐱᕙᓪᓕᐊᓗᒋᑦ ᐱᔭᕆᐊᖃᖅᑐᑦ ᐱᓕᕆᑎᑦᑎᓃᑦ ᐊᒻᒪᓗ ᐊᔪᙱᓐᓂᖅᑖᖅᑎᑦᑎᓃᑦ 

 

ᑲᑎᒪᓂᕐᓂᑦ, ᐅᖃᐅᓯᖃᓚᐅᕐᒥᔪᒍᑦ ᐊᖏᓛᒃᑰᖅᑎᓪᓗᒋᑦ ᒫᓐᓇᐅᔪᖅ ᐱᓕᕆᔪᑦ ᐊᒻᒪᓗ ᑲᑎᖅᓱᐃᓗᑎᒃ ᐊᔪᙱᓐᓂᖃᖅᑐᓂᒃ 

ᓯᕗᓂᒃᓴᒥᑦ ᐱᓕᕆᐊᒃᓴᓄᑦ ᐱᔭᐅᔭᕆᐊᓕᖕᓄᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ. ᐃᓚᐅᔪᑦ ᐅᖃᓪᓗᕆᒃᓴᐅᑎᓃᑦ 

ᓄᓇᖃᖅᖄᖅᑐᑦ ᓯᕗᓕᐅᖅᑎᖏᓐᓂᒃ ᐊᒻᒪᓗ ᑲᑎᕐᒪᔪᖏᓐᓂᑦ ᑕᒪᐃᓐᓄᑦ ᐱᖓᓱᑦ ᐊᕕᒃᑐᖅᓯᒪᔪᓂᑦ ᑕᕆᐅᕐᒥᑦ ᐃᓂᐅᔪᓂᑦ, 

ᐊᒻᒪᓗ ᐊᕐᓇᓂᑦ ᐊᒻᒪᓗ ᒪᒃᑯᒃᑐᓂᑦ ᐱᓗᐊᖅᑐᒥᑦ. ᐊᓯᖏᑦ ᐱᓕᕆᕝᕕᐅᔪᑦ ᐊᒻᒪᓗ ᐱᔾᔪᑕᐅᔪᓂᒃ ᑲᑎᒪᓂᖃᖅᑐᑦ 

ᐅᖃᓚᐅᕐᒥᔪᑦ ᐱᒻᒪᕆᐅᓂᖓᑕ ᐃᓚᐅᑎᑦᑎᓂᖅ ᐊᒻᒪᓗ ᐊᔾᔨᒌᙱᑦᑑᑎᓂᑦ ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᖓᓄᑦ.  

 

ᐃᓚᒋᔭᐅᔪᖅ, ᑲᓇᑕᒥᐅᑕᐃᑦ ᐃᓚᐅᖃᑕᐅᖁᔭᐅᔪᑦ 20 ᐅᖓᑖᓄᑦ ᐊᐱᖅᓲᑕᐅᔪᓄᑦ ᖃᕆᑕᐅᔭᒃᑯᑦ ᑕᒪᑐᒥᙵᑦ 

ᐱᔾᔪᑎᓕᖕᒥᑦ ᑭᐅᓂᐊᕐᓗᑎᒃ, ᑐᓴᕐᕕᒋᓂᐊᕋᑉᑎᒍᑦ ᐊᒥᓱᐃᑦ ᐊᔾᔨᒌᙱᑦᑐᑦ ᑕᐅᑐᒐᐅᔪᑦ ᖃᓄᖅ ᐊᖏᒡᓕᒋᐊᖅᓯᓇᔭᕐᒪᖔᑕ 

ᐃᓚᐅᑎᑦᑎᓂᕐᒥᒃ ᑭᒡᒐᖅᑐᖅᑕᐅᓗᐊᖅᓯᒪᙱᑦᑐᑦ ᑲᑎᕐᒪᔪᓂᑦ ᐊᒻᒪᓗ ᐊᒥᓱᙳᕆᐊᕐᓗᒋᑦ ᐱᓕᕆᔩᑦ ᐊᒻᒪᓗ 

ᐊᔪᙱᓐᓂᖃᖅᑐᑦ ᐱᔭᐅᔭᕆᐊᓖᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ. 

ᑐᓴᖅᓯᒪᔭᕗᑦ ... ᐊᒥᓱᑲᓪᓚᖕᓂᑦ 

ᑕᒪᓗᒃᑖᕐᒧᑦ ᐊᖏᕈᑎᖃᓚᐅᖅᑐᑦ ᐃᓚᐅᖃᑕᐅᔪᑦ ᐊᖏᒡᓕᒋᐊᕐᓗᒍ 

ᐃᓚᐅᖃᐅᑎᑦᑎᓂᖅ ᐊᒻᒪᓗ ᐊᔾᔨᒌᙱᑦᑑᑎᓂᒃ ᑕᕆᐅᕐᒥᑦ ᐱᓕᕆᕝᕕᖕᓂᑦ 

ᐱᒻᒪᕆᐅᔪᖅ ᐃᓚᒋᔭᐅᓗᓂ ᐱᕈᐃᑎᑦᑎᓂᕐᒧᑦ ᐅᑎᕈᖕᓇᖅᑐᒥᒃ ᐊᒻᒪᓗ ᐊᔪᙱᓐᓂᐊᖅᑐᒥᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᒃ. 

ᓯᕗᓪᓕᖅᐸᐅᑦᑎᐊᖅᑐᖅ, ᑐᓴᓚᐅᖅᑐᒍᑦ ᐱᕙᓪᓕᐊᔭᐅᓂᖓᑕ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᕗᑦ 

ᐱᒻᒪᕆᐅᖕᒪᑦ ᐱᕕᖃᖅᑎᑦᑎᓂᕐᒧᑦ ᓯᕗᒻᒧᒃᑎᒋᐊᕐᓗᒍ ᐋᖅᕿᖃᑎᒌᖕᓂᖓ ᑲᓇᑕ 

ᐊᒻᒪᓗ ᓄᓇᖃᖅᖄᖅᑐᑦ ᐃᓄᖏᑦ. ᑐᓵᓚᐅᕐᒥᔪᒍᑦ ᓄᓇᖃᖅᖄᖅᑐᑦ ᒐᕙᒪᐅᔪᑦ, 

ᓄᓇᓖᑦ ᐊᒻᒪᓗ ᑲᑎᕐᒪᔪᑦ ᐃᓚᐅᖃᑕᐅᓂᖅᓴᐅᔪᒪᔪᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒥᑦ ᑕᒪᐃᓐᓂᑦ ᒥᐊᓂᕆᓂᐊᕐᓗᒍ ᐊᒻᒪᓗ ᐅᑎᖅᑎᑦᑎᓂᕐᒧᑦ 

ᐃᒪᐃᑦ ᐊᕙᑎᖓᓐᓂᒃ ᐊᒻᒪᓗ ᐊᒥᓱᙳᕆᐊᕐᓗᒋᑦ ᐊᒻᒪᓗ 

ᐊᔾᔨᒌᙱᑦᑐᓕᐅᕐᓗᒋᑦ ᑕᕆᐅᕐᒨᖓᔪᑦ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᑦ 

ᑎᑯᓕᐊᖅᓯᒪᔪᑦ ᓯᕗᓪᓕᖅᐸᐅᑎᔪᒪᔭᖏᓐᓄᑦ ᐊᒻᒪᓗ ᐱᒻᒪᕆᐅᒋᔭᖏᓐᓄᑦ. 

 

ᓄᓇᖃᖅᖄᖅᑐᑦ ᓄᓇᓖᑦ ᐊᒻᒪᓗ ᓄᓇᖃᖅᖄᙱᑦᑐᑦ ᓯᒡᔭᒥᑦ ᓄᓇᓖᑦ ᐊᑐᕋᔪᒃᑐᑦ ᑭᒡᓕᖃᖅᑐᓂᒃ ᐊᔾᔨᒌᙱᑦᑐᓂᒃ 

ᐱᕈᖅᐸᓪᓕᐊᓂᕐᒧᑦ ᖃᓄᐃᓕᐅᕐᓂᖃᖅᑐᓂᒃ, ᖃᓂᑕᖓᓂᑦ ᐊᒻᒪᓗ ᑕᕆᐅᑉᑎᖕᓂᑦ. ᑐᓴᓚᐅᖅᑕᕗᑦ ᐊᒥᓱᓂᒃ ᐱᔾᔪᑎᖃᖅᑐᓂᒃ 

ᑲᑎᒪᓂᕐᓂᑦ ᐊᒻᒪᓗ ᑕᑯᒃᓴᐅᑎᑕᐅᓚᐅᖅᑐᑦ ᐊᒥᓱᓂᒃ ᑐᓂᔭᐅᓚᐅᖅᑐᓂᑦ. ᑐᓵᓚᐅᕐᒥᔪᒍᑦ ᑖᑉᑯᐊ ᓄᓇᓖᑦ 

ᐃᑲᔪᖅᑕᐅᓂᖃᐃᓐᓇᓱᐃᑦᑑᔪᑦ ᑕᕆᐅᕐᒦᖓᔪᓂᒃ ᖃᓄᐃᓕᐅᕐᓂᐅᔪᓄᑦ ᖃᓂᑕᖏᓐᓃᑦᑐᓂᑦ ᐃᒪᕐᓂᑦ. 

 

ᐃᓚᖏᑦ ᑲᑎᕐᒪᔪᑦ ᐃᓅᖃᑎᒌᓂᒃ ᐊᔾᔨᒌᒃᑐᒃᑯᑦ ᑲᒪᒋᔭᐅᓂᖏᑦ (ᓈᒻᒪᙱᑦᑐᓂᒃ ᐱᑕᖃᙱᓪᓗᓂ ᐊᒻᒪᓗ ᐊᔪᕐᓇᖅᑐᓂᒃ 

ᐱᑦᑕᐃᓕᓂᕐᓂᒃ ᐊᑭᐅᔪᓄᑦ ᐊᒻᒪᓗ ᐃᑲᔫᑎᓄᑦ ᑐᓂᐅᖅᖃᐅᑕᐅᓂᖏᑦ) 

ᐊᒻᒪᓗ ᐃᓄᓕᕆᓂᕐᒧᑦ ᐃᑲᔫᑎᐅᔪᓂᒃ ᐱᒻᒪᕆᐅᔭᕆᐊᖃᖅᑐᖅ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒥᑦ. ᒐᕙᒪᒃᑯᓐᓂᑦ ᐃᓚᐅᖃᑕᐅᔪᓗᒃᑖᓂᒃ ᑲᓇᑕᐅᑉ 

ᐃᖃᓗᓕᕆᓂᕐᒧᑦ ᐱᓕᕆᐊᖏᓐᓂᒃ ᐱᕈᐅᑎᑦᑎᖁᔨᖕᒥᔪᑦ ᐊᑕᐅᓯᕐᒥᒃ 

ᑐᑭᓯᐊᖃᑎᒌᖕᓂᒃᑯᑦ ᐃᓚᐅᑎᑕᐅᑕᐅᓗᑎᒃ ᐊᑐᐊᒐᐃᑦ ᐊᒻᒪᓗ 

ᐊᑐᖅᑕᐅᔪᒃᓴᐃᑦ. 

 

ᐃᓚᐅᑎᑕᐅᔪᑦ ᖃᐅᔨᑎᑦᑎᓚᐅᖅᑐᑦ ᖃᐅᔨᓴᐃᓂᕐᒧᑦ ᐱᐅᓯᒋᐊᖅᑎᑦᑎᓇᔭᖅᑐᖅ ᐊᖑᑎᓂᒃ ᐊᕐᓇᓂᒃ ᐊᔾᔨᒌᒃᑎᑦᑎᓂᕐᒥᒃ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ ᐱᐅᓯᒋᐊᖅᓯᓇᔭᖅᑐᖅ ᑕᕆᐅᕐᒥᑦ ᐊᔪᙱᓐᓂᐊᕐᓂᖓᓄᑦ ᐊᒻᒪᓗ ᑲᑉᐳᔾᔭᓅᖅᑐᓂᒃ 

ᓄᑖᖑᔪᓂᒃ, ᐊᑕᐅᑦᑎᒃᑯᑦ ᓴᖅᕿᑦᑎᓗᑎᒃ ᓄᑖᓂᒃ ᓂᐅᕕᐊᒃᓴᓕᕆᓂᕐᒧᑦ ᐊᒻᒪᓗ ᐱᓕᕆᐊᒃᓴᓂᒃ ᐱᕕᖃᕐᓂᐅᔪᓄᑦ. 

ᐃᓱᒪᒋᔭᐅᓂᖓ ᐊᕐᓇᐃᑦ ᐊᒻᒪᓗ ᒪᒃᑯᒃᑐᐃᑦ ᐱᔾᔪᔾᔨᔨᐅᔪᖕᓇᕐᓂᖏᑦ ᐱᑦᑕᐅᔪᒥᒃ ᐊᓯᐊᙳᖅᓯᓂᐅᓇᔭᕐᓂᖓᓄᑦ 

ᐃᓚᓕᐅᑎᓗᒋᑦ ᓄᑖᓕᕆᓂᕐᒧᑦ ᐅᖓᓯᒃᑐᓂᒃ ᐊᒻᒪᓗ ᓯᒡᔭᒦᑦᑐᓂᒃ ᓄᓇᓕᖕᓂᑦ ᐅᖃᐅᓯᐅᓚᐅᕐᒥᔪᖅ ᐃᓚᐅᖃᑕᐅᔪᓄᑦ 

ᐃᓚᐅᖃᑕᐅᑎᑦᑎᓂᕆᔭᑉᑎᖕᓂᑦ. ᑭᓯᐊᓂ, ᐃᖅᖃᐃᑎᑕᐅᔪᒍᑦ ᐊᑐᓂ ᑕᕆᐅᕐᒥᑦ ᐱᓕᕆᕝᕕᓖᑦ ᐃᖕᒥᖕᓂᒃ 

ᐃᓚᐅᑎᑦᑎᓂᖃᖃᑦᑕᖅᑐᑦ ᐊᒻᒪᓗ ᐊᔾᔨᒌᙱᑦᑑᑎᓕᕆᓂᕐᓂᒃ ᐊᒻᒪᓗ “ᐊᑕᐅᓯᖅ ᓈᒻᒪᒃᑐᖅ ᑕᒪᓗᒃᑖᕐᒧᑦ”-ᑕᖃᙱᑦᑐᖅ 

ᐋᖅᕿᒃᓯᔾᔪᑎᓂᒃ. 

 

“ᑎᑯᓕᐊᕐᓗᒋᑦ ᑐᕌᒐᐅᔪᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ 

ᐃᑲᔪᖅᑕᐅᓂᐊᕐᓗᑎᒃ ᑲᓇᑕᒥᐅᓗᒃᑖᑦ.” 

“ᐃᓚᐅᖃᑕᐅᓂᖏᑦ ᓄᓇᖃᖅᖄᖅᑐᑦ ᐃᓄᐃᑦ 

ᑎᑭᐅᑎᔭᐅᓂᐊᖅᑐᖅ ᓴᖅᕿᑦᑎᓗᓂ 

ᐋᖅᑭᒃᓱᖅᑕᐅᓯᒪᔪᒥᒃ ᐊᒻᒪᓗ ᑲᒪᒋᔭᐅᑦᑎᐊᖅᑐᒃᑯᑦ 

ᐱᓕᕆᖃᑎᒌᖕᓂᖏᑦᑎᒍᑦ ᒐᕙᒪᐃᑦ, 

ᓄᓇᖃᖅᖄᖅᑐᑦ ᓄᓇᖅᖃᑎᒌᖑᔪᑦ ᐊᒻᒪᓗ 

ᐊᔾᔨᒌᙱᑦᑐᑦ ᐱᓕᕆᖃᑎᒋᔭᐅᔪᑦ.” 

 

“ᐃᓚᐅᑎᓪᓗᒋᑦ ᐊᐅᓚᑦᑎᓂᐅᔪᑦ ᑐᓂᓯᔪᖅ 

ᐱᕕᖃᖅᑎᑦᑎᓂᕐᒥᒃ ᓄᓇᓕᖕᓄᑦ ᖃᐅᔨᑎᑦᑎᓗᑎᒃ 

ᐱᔪᒪᔭᖏᓐᓂᒃ ᐊᒻᒪᓗ ᖃᓄᐃᓕᐅᕐᓂᐅᔪᑦ ᖃᓄᖅ 

ᐊᐅᓚᑕᐅᔭᕆᐊᖃᕐᓂᖏᓐᓂᒃ.” 

ᒪᒃᑯᒃᑐᐃᑦ ᐃᓱᒪᒋᔭᖃᐃᓐᓇᓱᐃᑦᑑᔪᑦ ᐱᓕᕆᐊᖃᕐᓂᕐᒧᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒥᑦ ᐅᕝᕙᓘᓐᓃᑦ ᖃᐅᔨᒫᓂᙱᑦᑐᑦ ᐊᒥᓱᓂᒃ 

ᓴᖅᕿᑉᐸᓪᓕᐊᔪᓂᒃ ᑲᑉᐳᔾᔭᓅᖅᑐᒃᑯᑦ ᐱᓕᕆᐊᒃᓴᓄᑦ ᐱᕕᖃᕐᓂᐅᔪᓂᒃ 

ᑕᕆᐅᕐᒦᖓᔪᓂᒃ ᐱᓕᕆᕝᕕᖕᓂᑦ. ᑖᒻᓇ ᐊᒃᓱᕈᕐᓇᕐᓂᐅᔪᖅ 

ᐅᖃᐅᓯᐅᓚᐅᖅᑐᖅ ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᑉᑎᖕᓂᑦ ᐊᒻᒪᓗ 

ᐅᖃᐅᓯᐅᓚᐅᖅᑐᖅ ᐊᒥᓱᓂᒃ ᐱᔾᔪᑕᐅᔪᓂᒃ ᑲᑎᒪᓂᖃᖅᑐᓄᑦ. ᑐᓴᓚᐅᖅᑐᒍᑦ 

ᐱᒻᒪᕆᐅᓂᖓ ᑕᕆᐅᕐᒥᑦ ᐱᓕᕆᕝᕕᓖᑦ ᐊᑐᓕᕐᓗᑎᒃ ᑭᖑᕚᕇᒃᑐᓄᑦ 

ᐱᒻᒪᕆᐅᒋᔭᐅᔪᓂᒃ, ᓄᑖᓂᒃ ᓴᖅᕿᑕᐅᔪᓄᑦ, ᐊᒻᒪᓗ ᐱᔪᒪᓂᕆᔭᐅᔪᑦ ᒪᒃᑯᒃᑐᓂᒃ ᐱᓕᕆᔨᑖᖅᑐᖅᑎᓪᓗᒋᑦ ᐱᓯᒪᔭᑐᖃᕆᖕᒪᔾᔪᒃ 

ᑐᑭᓯᐊᑉᓗᑎᒃ ᐱᓕᕆᖃᑎᒌᖕᓂᖏᓐᓂᑦ ᐊᔪᙱᓐᓂᖃᕐᓂᖅ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒥᒃ. ᑐᓵᓚᐅᕐᒥᔪᒍᑦ 

ᑕᕆᐅᕐᒥᑦ ᐱᓕᕆᕝᕕᓖᑦ ᐃᑲᔪᖅᑕᐅᓂᖃᕐᓂᐊᖅᑐᑦ ᐱᓕᕆᔨᑖᖅᐸᑕ ᐊᔪᙱᓐᓂᖃᖅᑐᒥᒃ ᐊᒻᒪᓗ ᐃᓕᓐᓂᐊᖅᓯᒪᔪᒥᒃ 

ᒪᒃᑯᒃᑐᒥᑦ ᓄᑖᓂᒃ ᐊᔪᙱᓐᓂᖃᖅᑐᒥᒃ ᐊᒻᒪᓗ ᐃᓱᒪᒃᓴᖅᓯᐅᕆᓂᖃᖅᑐᒥᑦ.   

 

ᐊᑕᐅᑦᑎᒃᑯᑦ, ᑐᓴᓚᐅᖅᑐᒍᑦ ᐱᔭᐅᔭᕆᐊᖃᑦᑎᐊᖅᑐᒥᒃ ᐃᓐᓂᒃᑕᐅᑎᓪᓗᒋᑦ ᑕᐃᒪᐅᔪᑦ ᐊᒻᒪᓗ ᓇᓚᐅᑦᑖᖅᑕᐅᔪᑦ 

ᐱᓕᕆᔨᓂᒃ ᐊᒥᒐᒃᓴᕐᓂᐅᔪᑦ ᐊᒥᓱᓂᑦ ᑕᕆᐅᕐᒥᑦ ᐱᓕᕆᕝᕕᖕᓂᑦ ᐊᑐᕐᓗᒋᑦ ᑕᒪᐃᓐᓂᑦ ᑭᖑᕚᕆᔭᐅᔪᓄᐊᖅᑕᐅᔪᑦ ᐊᒻᒪᓗ 

ᐃᓚᐅᑎᑦᑎᓂᕐᒧᑦ ᖃᓄᖅᑑᕈᑏᑦ. ᐊᖏᔪᒥᒃ ᐃᑲᔪᖅᑐᐃᓂᖅᑕᖃᖅᑐᖅ ᐃᓕᓐᓂᐊᕐᓂᕐᒧᑦ, ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ 

ᐊᔪᙱᓐᓂᕐᓂᒃ ᐱᕙᓪᓕᐊᑎᑦᑎᓂᕐᒧᑦ ᑐᕌᖓᔪᓂᒃ ᓄᑖᓄᑦ ᐊᒻᒪᓗ ᑕᐃᒪᐅᕌᓂᒃᑐᓄᑦ ᐱᓕᕆᔨᓄᑦ ᑖᑉᑯᓇᓂ ᐱᓕᕆᕝᕕᖕᓂᑦ, 

ᐃᓚᐅᑉᓗᑎᒃ ᐃᓚᖏᑦ ᑐᕌᖓᔪᑦ ᓄᓇᖃᖅᖄᖅᑐᑦ ᐃᓄᖕᓄᑦ ᐊᓯᖏᓄᓪᓗ ᑭᒡᒐᖅᑐᖅᑕᐅᓗᐊᖅᓯᒪᙱᑦᑐᑦ ᑲᑎᕐᒪᔪᓄᑦ. 

ᐊᒻᒪᓗᒃᑲᓐᓂᖅ, ᐱᓕᕆᔨᓂᒃ ᓄᑖᙳᖅᑎᕆᓂᖅ ᐱᒻᒪᕆᐅᔭᕆᐊᖃᖅᑐᖅ ᓯᕗᓪᓕᖅᐸᐅᑎᔭᐅᓗᓂ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᒧᑦ.  

 

ᐃᓚᐅᑎᑦᑎᓂᖃᖅᑎᓪᓗᑕ, ᑐᓴᓚᐅᖅᑕᕗᑦ ᑲᓇᑕᐅᑉ ᐱᖓᓱᑦ ᑕᕆᐅᕐᒥᑦ 

ᐊᕕᒃᑐᖅᓯᒪᔪᖏᑦᑕ ᐊᑐᖅᓯᒪᔭᖏᓐᓂᒃ ᐊᔾᔨᐅᖏᑦᑑᑉᓗᑎᒃ ᐱᔾᔪᑕᐅᔪᓂᒃ 

ᐊᒻᒪᓗ ᐱᕕᖃᕐᓂᐅᔪᓂᒃ “ᐃᓂᐅᔪᒦᖓᓗᑎᒃ”-ᖑᔭᕆᐊᓖᑦ 

ᐋᖅᕿᒃᓯᓂᖃᕐᓂᐊᕐᓗᓂ; ᐱᓗᐊᖅᑐᒥᑦ, ᐅᐊᖕᓇᖓᓂᑦ ᐊᒻᒪᓗ 

ᐅᑭᐅᖅᑐᖅᑐᒥᑦ. ᐅᖃᓚᐅᕐᒥᔪᑦ ᐊᒥᓱᐃᑦ ᐃᓚᐅᖃᑕᐅᔪᑦ ᐊᖏᔪᑦ ᑕᓯᕐᔪᐊᑦ, 

ᓴᐃᓐᑦ ᓘᕆᐊᓐᔅ ᑕᕆᐅᕐᒥᑦ ᐊᑉᖁᑎᒋᔭᐅᔪᖅ, ᐊᒻᒪᓗ ᑕᓯᐅᔭᕐᔪᐊᖅ ᐊᑐᓂ 

ᐱᒻᒪᕆᐅᔪᒃᑯᑦ ᐱᓕᕆᐊᖃᕐᓂᐊᖅᑐᑦ, ᐊᒻᒪᓗ ᐃᑲᔪᖅᑕᐅᓂᖃᕐᓗᑎᒃ, ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

ᖃᓄᖅᑑᕈᑎᖓᓄᑦ. 

 

ᑕᒪᐃᓐᓅᖓᔪᒃᑯᑦ, ᐊᖏᖃᑎᒌᒍᑎᖃᖅᑐᖅ ᐱᓕᕆᐊᕆᔭᕆᐊᖃᖅᑕᑉᑎᖕᓂᑦ ᑐᓗᖅᑕᕈᑕᐅᔪᑦ ᑲᓇᑕᒥᐅᓄᑦ ᐅᕙᑉᑎᖕᓄᑦ 

ᖃᐅᔨᑎᑦᑎᔾᔪᑕᐅᓯᒪᔪᑦ ᐊᔪᖅᑎᑦᑎᔪᑦ ᓄᓇᖃᖅᖄᖅᑐᑦ ᐃᓄᖕᓂᑦ, ᐊᕐᓇᓂᑦ, ᒪᒃᑯᒃᑐᓂᒃ ᐊᓯᖏᓐᓂᓪᓗ 

ᑭᒡᒐᖅᑐᖅᑕᐅᓯᒪᓗᐊᖏᑦᑐᓂᑦ ᐃᓚᐅᖃᑕᐅᓗᒃᑖᕈᖕᓇᕐᓗᑎᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ. ᑖᑉᑯᓇᓂ ᐃᓚᐅᔪᑦ: 

 ᖃᐅᔨᒪᓂᖄᓂᙱᑦᑐᑦ ᐱᓕᕆᐊᓄᑦ ᐊᒻᒪᓗ ᓇᖕᒥᓂᕆᔭᐅᔪᓄᑦ ᐱᕕᖃᕐᓂᐅᔪᓂᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

ᐱᓕᕆᕝᕕᐅᔪᓄᑦ 

 ᑐᑭᓯᐊᕌᓂᙱᓐᓂᐅᔪᖅ ᑕᕆᐅᕐᒥᑦ ᐱᓕᕆᐊᓄᑦ ᐱᓕᕆᐊᓂᒃ  

 ᐊᔪᕐᓇᕐᓂᖃᖅᑐᑦ ᓄᓇᓕᖕᒥᑦ ᐊᒻᒪᓗ ᐊᑭᑐᓗᐊᖏᑦᑐᓂᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐊᔪᕈᖕᓃᖅᓴᓂᕐᒧᑦ 

 ᑐᑭᓯᓐᓇᙱᑦᑐᑦ ᐱᓕᕆᐊᕐᓄᑦ ᐊᑉᖁᑎᐅᔪᓂᒃ ᑕᕆᐅᕐᒥᑦ ᐱᓕᕆᐊᓄᑦ ᐱᓕᕆᐊᕐᓂᑦ 

 ᐊᔪᕐᓇᕐᓂᖃᖅᑐᑦ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᑐᕌᖓᔪᓂᒃ ᐊᒻᒪᓗ ᐱᑖᖅᑐᕐᓂᓕᕆᓂᕐᓄᑦ 

 ᐱᖁᑎᓄᑦ ᐊᑮᑦᑐᐃᑦ, ᐃᓚᐅᑉᓗᑎᒃ ᐊᑐᖅᑕᐅᔪᖕᓇᖅᑐᓂᒃ ᐱᑕᖄᓂᙱᑦᑐᖅ ᐊᒻᒪᓗ ᐊᑐᖅᑕᐅᔪᖕᓇᖅᑐᓂᒃ 

ᖃᕆᑕᐅᔭᒃᑰᕈᑎᓂᒃ 

 ᐱᖁᑎᕐᔪᐊᑦ ᒥᒃᔫᔪᓄᑦ ᐊᒻᒪᓗ ᕿᑎᐊᓃᖓᔪᓄᑦ ᐱᓕᕆᕝᕕᖕᓄᑦ ᐱᔭᐅᓂᖏᑦ ᐊᔪᕐᓇᖅᑐᑦ 

“ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ 

ᑕᑯᒃᓴᐅᑎᑦᑎᔭᕆᐊᖃᖅᑐᖅ 

ᐱᕈᖅᐸᓪᓕᐊᑎᑦᑎᓂᕐᒧᑐᐃᓐᓇᐅᖏᒻᒪᑦ 

ᐱᔪᒪᓕᖅᑎᑦᑎᓂᖅ ᒪᒃᑯᒃᑐᓂᒃ ᑕᕆᐅᕐᒥᑦ 

ᐱᓕᕆᕝᕕᖕᓄᑦ.” 

 

“ᐃᓚᐅᑎᓪᓗᒋᑦ ᐊᖏᔪᑦ ᑕᓯᕐᔪᐊᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᒧᑦ, 

ᐱᐊᓂᑦᑎᐊᖅᓯᒪᔪᖕᓇᕐᓂᖅ ᑕᒪᓗᒃᑖᕐᒧᑦ 

ᑲᓇᑕᒧᐊᖅᑕᐅᔪᖕᓇᖅᑐᖅ....” 

 ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐃᓱᒫᓘᑏᑦ 

 

ᑐᓴᓚᐅᕐᒥᔪᒍᑦ ᐃᓚᖏᓐᓂᑦ ᑲᓇᑕᒥᐅᑕᓂᒃ ᐊᔪᕐᓇᕐᓂᖓ ᐃᓚᖏᓐᓂᒃ ᐃᖃᓗᓕᕆᓂᕐᓄᑦ ᖃᓄᐃᖓᓂᕆᔭᖓᓄᑦ 

ᐱᕝᕕᐅᖃᑦᑕᖅᑐᑦ ᐅᕝᕙᓘᓐᓃᑦ ᓚᐃᓴᑖᖅᑎᑕᐅᓚᐅᖅᓯᒪᓂᖏᓐᓄᑦ ᐊᒻᒪᓗ ᑭᒡᓕᐅᔪᒥᒃ ᐃᖃᓗᒃᑕᐅᔪᖕᓇᖅᑐᓂᒃ ᐊᓯᖏᑦ 

ᐃᓚᐅᔪᒪᙱᑐᐃᓐᓇᕆᐊᖃᖅᑐᑦ ᑕᕆᐅᕐᒥᑦ ᐱᓕᕆᐊᓄᑦ, ᓲᕐᓗ ᐃᒪᕐᓂᑦ ᐱᕈᖅᑐᓕᕆᕝᕖᑦ ᐅᕝᕙᓘᓐᓃᑦ 

ᐆᒻᒪᖅᖁᑎᓕᕆᓂᕐᒧᑦ, ᓇᓗᓂᖃᕐᒪᑕ ᓇᓃᓐᓂᖓᑕ ᒐᕙᒪᐅᔫᑉ ᐊᒻᒪᓗ ᐃᓄᓗᒃᑖᓄᑦ ᐃᑲᔪᖅᑐᖅᑕᐅᓂᖏᑦ ᐱᓕᕆᕝᕖᑦ 

ᐊᑯᓂᐅᔪᒧᑦ. ᐊᒻᒪᓗ, ᑐᓴᓚᐅᕐᒥᔪᒍᑦ ᐃᓚᖏᑦ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᖃᖅᑐᑦ ᐱᔭᐅᔪᒪᔪᑦ ᓄᓇᖃᖅᖄᖅᑐᑦ 

ᓇᖕᒥᓂᖃᖅᑐᓄᑦ ᐊᒻᒪᓗ ᓄᓇᓕᖕᓄᑦ ᑎᑭᐅᑎᓯᒪᖃᑦᑕᖅᑐᑦ ᐊᔾᔨᐅᖏᑦᑐᑦ ᑐᓗᖅᑕᕈᑎᓂᒃ ᐱᑖᖅᑐᕐᓂᕐᒧᑦ. 

 

ᑲᓇᑕᒥᐅᑕᐃᑦ ᐊᖏᔪᒥᒃ ᐃᓱᒪᒋᔭᖏᓐᓂᒃ ᖃᐅᔨᑎᑦᑎᓚᐅᖅᑐᑦ ᖃᓄᐃᓕᐅᕈᑎᖃᕆᐊᖃᖅᑐᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᒥᒃ ᖃᐅᔨᓂᐊᕐᓗᑎᒃ ᒐᕙᒪᒃᑯᓐᓄᑦ ᐊᓯᖏᓐᓄᓪᓗ ᐱᓕᕆᐊᖑᓂᐊᕐᓗᑎᒃ ᑐᓗᖅᑕᕈᑕᐅᔪᑦ. 

ᖃᓄᐃᓕᐅᕈᑕᐅᔪᑦ ᐋᖅᕿᒃᑕᐅᓯᒪᔪᑦ ᐅᑯᓄᙵ ᐱᔾᔪᑕᐅᔪᓄᑦ: 

 ᐃᓚᐅᑎᑦᑎᓗᒃᑖᕐᓂᖅ, ᐊᔾᔨᒌᙱᑦᑑᑎᓂᒃ ᐊᒻᒪᓗ ᐊᔾᔨᒌᒃᑎᑦᑎᓂᒃᑯᑦ ᑕᒪᐃᓐᓅᖓᔪᒃᑯᑦ 

 ᐊᐅᓚᑦᑎᓂᕐᒧᑦ ᐊᒻᒪᓗ ᐃᓱᒪᓕᐅᕆᓂᕐᒧᑦ ᐱᓕᕆᐊᖑᔪᑦ 

 ᓄᓇᖃᖅᖄᖅᑐᑦ ᐃᓄᐃᑦ 

 ᓯᒡᔭᒦᑦᑐᑦ ᓄᓇᓖᑦ 

 ᐊᖑᑏᑦ ᐊᕐᓇᐃᑦ ᐊᔾᔨᒌᒃᑐᒃᑯᑦ ᑲᒪᔭᐅᓂᖏᑦ 

 ᑭᖑᕚᕆᔭᐅᔪᓄᐊᖅᑕᐅᔪᑦ ᐊᔾᔨᒌᒃᑎᑦᑎᓂᖅ 

 ᐱᓕᕆᔨᓂᒃ ᐊᒻᒪᓗ ᐊᔪᙱᓐᓂᖃᓕᕐᓂᕐᒧᑦ ᐱᕙᓪᓕᐊᓂᖅ 

 ᐊᔾᔨᒌᒃᑎᑦᑎᓂᒃᑯᑦ ᑐᓂᐅᑕᐅᓂᖏᑦ ᐃᑲᔫᑏᑦ 

 ᖃᓂᑦᑐᒥᑦ ᐃᓂᐅᔪᓂᑦ ᐊᔾᔨᒌᒃᑎᑦᑎᓂᖅ 

ᐱᒋᐊᕈᖕᓇᖅᑎᓪᓗᒋᑦ ᐊᔪᙱᑦᑐᒥᒃ ᐊᒻᒪᓗ 

ᐱᕙᓪᓕᐊᓂᖃᑦᑎᐊᕈᖕᓇᖅᑐᒥᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ 

ᐱᓕᕆᕝᕖᑦ ᐅᑉᓗᒥᐅᔪᖅ ᐊᒻᒪᓗ ᓯᕗᓂᒃᓴᒥᑦ 

ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᖓ ᓄᑖᓂᒃ ᐱᕕᖃᕐᓂᐅᔪᓂᒃ ᓴᖅᕿᑦᑎᔪᖕᓇᖅᑐᖅ ᐊᔪᙱᓐᓂᐊᖅᑐᒃᑯᑦ ᐱᕈᐃᓂᕐᒧᑦ 

ᐊᒻᒪᓗ ᐱᐊᓂᑦᑎᐊᖅᓯᒪᓂᖃᖅᑐᒥᒃ ᖃᓄᖅᑑᕆᓂᒃᑯᑦ ᖃᓄᐃᓕᐅᕐᓂᖃᕐᓗᑎᒃ ᐱᓕᕆᐊᕆᓂᐊᕐᓗᒋᑦ ᑐᓗᖅᑕᕈᑕᐅᔪᑦ ᐊᒻᒪᓗ 

ᐊᒃᓱᕈᕐᓇᕐᓂᐅᔪᑦ ᖃᐅᔨᔭᐅᔪᓂᒃ ᐃᓚᐅᖃᑕᐅᔪᓄᑦ ᐃᓚᐅᖃᑕᐅᑎᑦᑎᓂᖃᖅᑎᓪᓗᑕ. ᐱᕕᖃᕐᒥᔪᒍᑦ 

“ᐱᑦᑕᐅᓂᖅᓴᓕᐅᕆᒃᑲᓐᓂᕐᓗᑕ” ᓄᕙᒡᔪᐊᕐᓇᐅᑉ ᑭᖑᓂᐊᒍᑦ ᐃᓚᐅᑎᑦᑎᓗᑕ ᐊᓯᖏᓐᓂᒃ ᑲᓇᑕᒥᐅᓂᒃ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᐱᓕᕆᕝᕕᐅᔪᓂᒃ ᐊᒻᒪᓗ ᐃᑲᔫᐃᔪᓂᒃ ᐱᓕᕆᕝᕕᐅᔪᓂᑦ ᐱᔭᐅᔪᓂᒃ; ᐱᓗᐊᖅᑐᒥᑦ ᓄᓇᖃᖅᖄᖅᑐᑦ 

ᐃᓄᐃᑦ ᐊᓯᖏᓪᓗ ᑭᒡᒐᖅᑐᖅᑕᐅᓂᖃᓗᐊᖏᑦᑐᑦ.  

 

ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᑉᑎᖕᓂᑦ, ᖃᐅᔨᓚᐅᖅᑐᒍᑦ 7-ᓂᒃ ᐊᖏᔪᓂᒃ ᑕᕆᐅᕐᒥᑦ ᐱᓕᕆᕝᕕᖕᓂᑦ ᐊᒻᒪᓗ 

ᐱᒻᒪᕆᐅᓂᖏᑦ ᐱᓕᕆᕝᕕᐅᔪᑦ ᐱᕕᖃᖅᑎᑦᑎᓂᖏᑦ ᓄᓇᓕᖕᒥᑦ ᐊᒻᒪᓗ ᖃᓂᑦᑐᓂᑦ ᐃᓂᐅᔪᓂᑦ, ᐃᓚᐅᑉᓗᑎᒃ 

ᐱᓕᕆᐊᒃᓴᐃᑦ, ᐊᒻᒪᓗ ᐃᑲᔪᐃᓂᕆᔭᖏᑦ ᓄᓇᑉᑎᖕᓂᒃ ᐱᕈᖅᐸᓪᓕᐊᓂᖓᓄᑦ. ᑕᓪᓕᒪᓂᑦ 8-ᓄᑦ ᐊᐱᖅᖁᑎᓂᒃ 

ᓴᖅᕿᑦᑎᓚᐅᕐᒥᔪᒍᑦ ᐊᑐᓂ ᐱᓕᕆᕝᕕᐅᔪᓄᑦ, ᑲᑎᖅᓱᐃᔪᖕᓇᕐᓂᐊᕋᑉᑕ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᐱᓕᕆᐊᖏᓐᓄᑦ 

ᐊᒻᒪᓗ ᒪᓕᒐᓕᕆᓂᐅᑉ ᐊᕙᑎᖓᓄᑦ ᐊᒻᒪᓗ ᑐᑭᓯᐊᓗᒋᑦ ᓱᓇᑐᐃᓐᓇᐃᑦ ᐊᔾᔨᐅᖏᑦᑐᑦ ᐱᓕᕆᕝᕕᐅᑉ ᐊᒃᓱᕈᕐᓇᐅᑎᒋᔭᖏᑦ 

ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᑦ. 

 

ᑕᒪᓗᒃᑖᕐᓚᒃ ᐱᔾᔪᑕᐅᔪᓂᒃ ᑲᑎᒪᔪᑦ ᑕᐅᑐᒐᖃᓚᐅᖅᑐᑦ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ ᐱᓕᕆᕝᕕᐅᔪᓂᑦ ᐊᒻᒪᓗ 50 

ᐳᓴᓐᖃᔭᖏᑦ ᑎᑎᕋᖅᓯᒪᔪᓂᒃ ᑐᓂᓯᔪᑦ ᐱᔭᐅᓚᐅᖅᑐᑦ ᐱᓕᕆᕝᕕᖕᓂᑦ ᐃᓚᐅᖃᑕᐅᔪᓂᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᓂᑦ. 

ᖃᓂᑦᑐᓂᑦ ᐃᓂᐅᔪᒥᑦ ᐱᓕᕆᔨᕗᑦ ᐱᔾᔪᑕᐅᔪᓄᑦ ᑲᑎᒪᓂᖃᓚᐅᕐᒥᔪᑦ ᐱᓕᕆᕝᕕᖕᓂᑦ ᐃᓚᒋᔭᐅᔪᓂᒃ. 

 

ᐃᓚᒋᔭᐅᔪᖅ ᐅᓂᑉᑳᑉᑎᖕᓂᑦ ᑕᑯᒃᓴᐅᑎᑦᑎᑉᓗᓂ ᑐᓴᖅᓯᒪᔭᕗᑦ ᑲᓇᑕᒥᐅᓂᑦ ᑖᑉᑯᐊ ᐱᓕᕆᖃᑦᑕᖅᖢᑎᒃ, ᑕᐃᑲᓂ ᐊᒻᒪᓗ 

ᖃᓂᑕᖏᓐᓂᑦ ᐃᒪᕐᓂᑦ ᐊᒻᒪᓗ ᐱᓕᕆᕝᕖᑦ ᐊᒻᒪᓗ ᓄᓇᓕᖕᒥᑦ ᐱᓕᕆᖃᑎᒌᒃᑐᑦ ᑕᑯᒃᓴᐅᑎᑦᑎᔪᑦ ᐱᔪᒪᓂᖃᕐᓂᕆᔭᖏᓐᓂᒃ. 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ ᐱᓕᕆᐊᓖᑦ ᐊᒻᒪᓗ ᐱᓕᕆᕝᕕᓕᖕᓂᑦ ᐃᓚᐅᔪᑦ: 

 ᓂᐅᕕᐊᒃᓴᓂᒃ ᐃᖃᓗᓕᕆᓃᑦ 

 ᐃᒪᕐᓂᑦ ᐱᕈᖅᑐᓕᕆᓂᖅ 

 ᐱᓕᐅᕆᕙᓪᓕᐊᓂᖅ 

 ᐃᒪᕐᒥᑦ ᐃᖏᕐᕋᔪᓕᕆᔨᒃᑯᑦ 

 ᐃᒃᓴᕐᕖᑦ ᐊᒻᒪᓗ ᑲᖏᖅᖢᐃᑦ 

 ᐅᒥᐊᕐᔪᐊᓕᐅᖅᑏᑦ ᐊᒻᒪᓗ ᐅᒥᐊᓕᐅᖅᑏᑦ 

 ᓯᒡᔭᒥᑦ ᐊᒻᒪᓗ ᐃᒪᕐᒥᑦ ᐳᓚᕋᖅᑐᓕᕆᓂᖅ  

 ᑕᕆᐅᕐᒦᖓᔪᒥᒃ ᐆᒻᒪᖅᖁᑎ 

 ᑕᕆᐅᕐᒧᑦ ᐊᑐᖅᑕᐅᖃᑦᑕᖅᑐᑦ 

 ᓯᕗᓂᒃᓴᒦᖓᔪᑦ ᐱᓕᕆᐊᓖᑦ ᐊᒻᒪᓗ ᓴᖅᕿᑉᐸᓪᓕᐊᔪᑦ ᐱᕕᖃᕐᓃᑦ 

ᑐᓴᖅᓯᒪᔭᕗᑦ ... ᐊᒥᓱᑲᓪᓚᖕᓂᑦ 

ᐊᖏᕈᑎᖃᓗᒃᑖᓚᐅᖅᑐᑦ ᑲᓇᑕᒥᐅᑕᐃᑦ ᐃᓚᐅᖃᑕᐅᔪᓂᑦ 

ᖃᓄᐃᓕᐅᕐᓂᕆᔭᑉᑎᖕᓂᑦ ᑕᕆᐅᕐᒥᑦ ᐱᓕᕆᐊᓖᑦ ᐊᒻᒪᓗ ᐱᓕᕆᕝᕖᑦ 

ᐱᒻᒪᕆᐅᑦᑎᐊᕐᓂᖏᓐᓄᑦ ᓯᒡᔭᒥᑦ ᓄᓇᓕᑉᑎᖕᓄᑦ, ᖃᓂᑦᑐᓂᑦ 

ᐊᕕᒃᑐᖅᓯᒪᔪᓂᑦ ᓄᓇᑉᑎᖕᓂᑦ (ᐃᓚᐅᑉᓗᑎᒃ ᓄᓇᖃᖅᖄᖅᑐᑦ ᐊᒻᒪᓗ 

ᓄᓇᖅᐸᓯᖕᒦᑦᑐᑦ ᐃᓂᐅᔪᑦ), ᐊᒻᒪᓗ ᐃᓅᖃᑎᒌᖕᓂᕗᑦ ᐃᓗᐃᑦᑑᖓᔪᒃᑯᑦ. 

ᐊᖏᕈᑎᖃᓚᐅᕐᒥᔪᑦ ᓱᓕᔪᒥᒃ ᐱᒻᒪᕆᐅᓂᖓ ᑕᕆᐅᖅᐳᑦ 

ᐱᓕᕆᐊᖃᖅᑎᑦᑎᓂᕐᒧᑐᐃᓐᓇᐅᖏᑦᑐᖅ ᐊᒻᒪᓗ ᑲᑎᓗᒃᑖᕐᓗᒋᑦ ᖃᓂᑦᑐᒥᑦ 

ᐱᓕᐅᕆᓂᕐᒧᑦ ᓈᓴᐅᑎᐅᑏᑦ. 

 

ᐱᒋᐊᕐᓂᐊᕐᓗᑎᒃ, ᑐᓴᓚᐅᖅᑕᕗᑦ ᑐᑭᓯᑦᑎᐊᖅᖢᒋᑦ ᐃᖃᓗᓕᕆᓃᑦ ᐱᒻᒪᕆᐅᓗᐊᖅᑐᑦ ᑲᓇᑕᒧᑦ ᐊᒻᒪᓗ ᑲᓇᑕᒥᐅᑕᓄᑦ 

ᐊᒻᒪᓗ ᐅᓇ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᖅ ᐊᒥᓱᓄᑦ ᒥᑭᓂᖅᓴᓄᑦ ᓯᒡᔭᒥᑦ 

ᓄᓇᓕᖕᓄᑦ. ᓄᓇᖃᖅᖄᖅᑐᑦ ᐃᓄᖕᓄᑦ, ᐃᖃᓗᖃᑦᑕᕐᓃᑦ ᓂᕿᒋᑉᓗᒋᑦ, 

ᐃᓅᖃᑎᒌᑦ ᐊᒻᒪᓗ ᐃᖅᖃᐅᒪᓂᕐᒧᑦ ᐱᔾᔪᑕᐅᔪᓄᑦ ᐃᓚᒋᔭᐅᔪᖅ ᒪᓕᒐᒃᑯᑦ 

ᒥᐊᓂᕆᔭᐅᓂᖏᑦ ᐱᔪᖕᓇᐅᑎᒋᔭᖏᑦ ᐊᒻᒪᓗ ᐃᖃᓗᓕᕆᔪᖕᓇᕐᓂᖏᓐᓄᑦ 

ᐃᓚᒋᔭᐅᑦᑎᐊᖅᑐᖅ ᐱᕈᖅᐸᓪᓕᐊᓂᕐᒧᑦ ᐋᖅᕿᒃᓯᓂᕐᒥᒃ. ᐃᖅᕿᓖᑦ 

ᓄᓇᖃᖅᖃᑎᒌᑦ ᑲᓇᖕᓇᕐᒥᑦ ᑕᕆᐅᕐᓂᑦ ᐊᒻᒪᓗ ᒑᔅᐱ-ᒥᑦ (Gaspé) 

ᐃᖅᕿᓕᖕᓄᑦ ᐊᖏᖃᑎᒌᒍᑎᒃᑯᑦ ᐱᔪᖕᓇᐅᑎᖃᕐᒥᔪᑦ ᐃᖃᓗᒃᓯᐅᕈᖕᓇᕐᓂᕐᒧᑦ ᐃᓅᓯᖓᓐᓄᑦ ᐊᑐᕐᓂᐊᕐᓗᒍ ᐊᒻᒪᓗ 

ᑕᓪᓕᒪᐃᑦ ᓅ-ᑦᓴ-ᓄᓪᑦ (Nuu-chah-nulth) ᐃᖅᕿᓖᑦ ᓄᓇᖃᖅᖃᑎᒌᑦ ᐳᕆᑎᔅ ᑲᓚᒻᐱᔭᒥᑦ ᓄᓇᖃᖅᖄᖅᑑᓂᕐᒧᑦ 

ᐱᔪᖕᓇᐅᑎᖃᖅᑐᑦ ᐃᖃᓗᒃᓯᐅᕐᓂᕐᒧᑦ ᐊᒻᒪᓗ ᓂᐅᕕᐊᒃᓴᕆᓗᒋᑦ. ᐃᓚᒋᔭᐅᔪᖅ, 130 ᐅᖓᑖᓄᑦ ᓄᓇᖃᖅᖄᖅᑐᑦ ᓄᓇᓖᑦ 

ᐃᓚᐅᖃᑕᐅᖃᑦᑕᖅᑐᑦ ᐊᑕᐅᑦᑎᒃᑯᑦ-ᓂᐅᕕᐊᒃᓴᐅᓂᐊᖅᑐᓂᒃ ᐃᖃᓗᓕᕆᓂᕐᒥᒃ - ᐊᒻᒪᓗ ᐊᒥᓱᐃᑦ ᐃᖅᕿᓖᑦ 

ᓄᓇᖃᖅᖃᑎᒌᑦ, ᐃᓄᐃᑦ ᐊᒻᒪᓗ ᒦᑏ ᐃᓄᐃᑦ ᐃᓚᐅᖃᑦᑕᕐᒥᔪᑦ ᐊᓯᖏᓐᓂᒃ ᓂᐅᕕᒃᓴᐅᓂᐊᖅᑐᓂᒃ ᐃᖃᓗᓕᕆᓂᕐᓂᑦ. 

 

ᓂᐅᕕᐊᒃᓴᐅᓂᐊᖅᑐᓂᒃ ᐃᖃᓗᓕᕆᓂᖅ ᐱᒻᒪᕆᐅᖕᒥᔪᖅ ᓄᓇᖃᖅᖄᖅᑑᖏᑦᑐᑦ ᓄᓇᓕᖕᓄᑦ ᓯᒡᔭᕆᔭᑉᑎᖕᓂᑦ ᐊᓯᖏᓐᓂᓪᓗ 

ᐃᒪᖃᕐᓂᓗᐊᖑᔪᓂᑦ ᑲᓇᑕᒥᑦ. ᐆᒃᑑᑎᒋᓗᒍ, ᑐᓴᓚᐅᖅᑐᒍᑦ ᐱᒻᒪᕆᐅᓂᖓᑕ 

ᒥᐊᓂᕆᓗᒋᑦ ᐃᖕᒥᖕᓂᑦ ᓇᖕᒥᓂᖅ ᐊᐅᓛᖅᑎᑦᑎᓂᖃᖅᑐᑦ ᓯᒡᔭᓂᑦ 

ᐱᓯᒪᓂᐊᕐᓗᒋᑦ ᐃᓗᐃᑦᑑᖓᔪᒃᑯᑦ ᓂᐅᕕᐊᒃᓴᐃᑦ, ᓂᐅᕕᖅᑕᐅᖃᑦᑕᖅᑐᑦ 

ᐊᒻᒪᓗ ᐱᒻᒪᕆᐅᔪᑦ ᐃᖃᓗᓕᕆᓃᑦ ᓄᓇᓕᖕᒧᑦ ᐱᑖᖅᑐᕐᓂᕐᒧᑦ ᑲᒻᐸᓂᐅᔪᓄᑦ 

ᐊᒻᒪᓗ ᖃᑕᙳᑎᒌᓄᑦ ᐃᖃᓗᒃᓯᐅᖅᑎᓄᑦ. ᐊᒥᓱᓂᒃ ᑐᓴᖅᑎᑕᐅᓚᐅᖅᑐᒍᑦ ᖃᓄᖅ ᐱᒋᐊᖅᑎᑕᐅᔪᖕᓇᕐᓂᖓ ᐊᔾᔨᒌᙱᑦᑐᑦ 

ᑭᖑᕚᕆᔭᐅᔪᓄᐊᖅᑕᐅᓂᖏᑦ ᐃᖃᓗᓕᕆᓂᖅ ᐱᓕᕆᐊᕆᓗᒋᑦ ᐊᑭᑐᓗᐊᕐᓂᐅᔪᑦ ᑕᐃᑯᙵᕐᓂᐊᕐᓗᓂ ᐊᒻᒪᓗ 

ᐃᑲᔪᖅᑕᐅᓂᖏᑦ ᑕᐃᑯᙵᓵᖅᑐᑦ ᐊᑐᐊᒐᕐᒥᒃ ᐊᓯᐊᙳᖅᓯᓂᒃᑯᑦ. 

 

ᐃᓚᐅᖃᑕᐅᑎᑦᑎᓂᖃᖅᑎᓪᓗᑕ, ᐊᓯᖏᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᓖᑦ ᖃᐅᔨᑎᑦᑎᓚᐅᖅᑐᑦ 

ᐱᒻᒪᕆᐅᓂᖓᑕ ᐃᖃᓗᓕᕆᓂᖅ ᓄᓇᓕᖕᒥᑦ ᓇᖕᒥᓂᖃᖅᑐᓄᑦ. ᐃᓚᐅᔪᑦ ᓯᒡᔭᒥᑦ ᐊᒻᒪᓗ ᐃᒪᕐᒥᑦ ᐳᓚᕋᖅᑐᓕᕆᓂᖅ, 

ᐃᖃᓪᓕᐊᕈᔾᔨᓂᖅ ᐊᒻᒪᓗ ᖁᕕᐊᒋᔭᖃᕐᓗᓂ ᐃᖃᓪᓕᐊᕐᓂᕐᓂᑦ, ᐅᒥᐊᓕᐅᕆᓂᕐᒥᒃ, ᐃᒃᓴᕐᕖᑦ ᐊᒻᒪᓗ ᑲᖏᖅᖢᐃᑦ, ᐊᒻᒪᓗ 

ᐃᖃᓗᖕᓂᑦ ᐊᒻᒪᓗ ᑕᕆᐅᕐᒥᐅᑕᓕᕆᓂᕐᓄᑦ.  

 

ᑲᓇᑕᐅᑉ ᐃᒪᕐᓂᑦ ᐱᕈᖅᑐᓕᕆᕝᕕᖏᓐᓄᑦ ᐃᓚᒋᔭᐅᔪᑦ ᐊᔾᔨᒌᙱᑦᑐᑦ ᐃᒪᕐᒥ ᐊᒻᒪᓗ ᑕᕆᐅᕐᒥᑦ ᐃᖃᓗᐃᑦ, ᕿᖅᖁᐊᑦ 

ᐊᒻᒪᓗ ᐃᒪᕐᒥᙶᖅᑐᓂᒃ ᐱᕈᐃᑎᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᑦ. ᑐᓴᓚᐅᖅᑐᒍᑦ ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᓂᒃ 

ᐃᓚᐅᖃᑕᐅᔪᓂᙶᖅᑐᓂᒃ ᐱᔾᔪᑎᖃᖅᑐᑦ ᐊᔪᙱᓐᓂᐊᖅᑐᓂᒃ ᐊᒻᒪᓗ ᐃᓄᖕᓄᑦ ᓚᐃᓴᓐᓰᑦ ᐃᓚᖏᓐᓂᒃ ᐃᒪᕐᓂᑦ 

ᐱᕈᖅᑐᓕᕆᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ. ᐊᑕᐅᑦᑎᒃᑯᑦ, ᑐᓴᓚᐅᖅᑐᒍᑦ ᐊᔾᔨᒌᖓᔪᓂᒃ ᐃᑲᔪᐃᓂᖃᕐᓗᑎᒃ ᓲᕐᓗ ᐊᒻᒨᒪᔪᓄᑦ, 

“ᑲᓇᑕ ᑕᕆᐅᕐᒥᑦ ᓲᕐᓗ ᓄᓇᖅᖃᑎᒌᒃᑐᑎᑑᖅᑐᖅ. 

ᐱᓐᓂᑯᓂᑉᑎᓐᓄᑐᐃᓐᓇᐅᖏᑦᑐᖅ, 

ᐊᑐᖅᓯᒪᓂᑯᑉᑎᖕᓄᑦ, ᐊᒻᒪᓗ ᖃᓂᒌᙱᑦᑐᑦ 

ᓄᓇᐅᑉ ᐃᓂᒋᔭᖓᓄᑦ ᐃᑲᔫᑕᐅᔪᓄᑦ, 

ᑭᓯᐊᓂᑦᑕᐅᖅ ᐃᓄᖁᑎᕗᑦ ᐱᔾᔪᑕᐅᔪᑦ ᐊᒻᒪᓗ 

ᐱᓂᐊᕐᓂᕆᔭᖏᑦᑕ ᒐᕙᒪᒃᑯᑦ ᐱᒋᐊᖅᑎᓐᓂᐊᕐᓗᒍ 

ᑐᖑᔪᖅᑐᖅ ᐱᕈᖅᐸᓪᓕᐊᓂᖅ 

ᐃᑲᔪᐃᓂᖃᕐᓂᐊᕐᓗᓂ ᑲᓇᑕᒥᐅᓗᒃᑖᓄᑦ.” 

ᐃᖃᓗᓕᕆᓂᕐᒥᒃ ᐋᖅᕿᖃᑎᒌᖕᓂᖅ ᐱᒻᒪᕆᐅᔪᖅ 

ᐅᒃᑯᐊᕐᓂᐊᕐᓗᒍ ᐊᔾᔨᒌᖕᓂᖅᑕᖃᙱᓐᓂᐅᔪᑦ 

ᐊᑯᓐᓂᖏᓐᓂᑦ ᐃᓄᐃᑦ ᐊᒻᒪᓗ ᑲᓇᑕᒥᐅᓗᒃᑖᑦ, 

ᐱᕈᖅᐸᓪᓕᐊᓂᕐᒧᑦ ᐋᖅᕿᖃᑎᒍᓂᕐᒧᑦ, ᐊᒻᒪᓗ 

ᐱᑦᑕᐅᔪᒥᒃ ᐃᓅᖃᑎᒌᖕᓂᕐᒧᑦ. 

ᓇᖕᒥᓂᖃᖅᑐᖅ ᐃᖃᓗᒃᓯᐅᕐᓂᖅ ᐊᔪᓕᖅᑎᑕᐅᒃᐸᑦ, 

ᓄᓇᓕᒃᑕᐅᖅ ᐊᔪᓕᖅᑎᑕᐅᓂᐊᖅᑐᖅ. 

ᐅᕕᓗᕐᓄᑦ ᐊᒻᒪᓗ ᐃᒪᕐᒥᑦ ᐱᕈᖅᑐᓕᕆᓂᕐᒧᑦ ᐱᕕᖃᕐᓂᐅᔪᓂᒃ ᐃᒪᕐᓂᑦ ᐱᕈᖅᑐᓕᕆᓂᕐᒥᑦ, ᐃᓚᐅᑉᓗᓂ ᐊᑐᖅᑕᐅᓗᓂ 

ᐋᖅᕿᖃᑎᒌᖕᓂᕐᒧᑦ ᓄᓇᖃᖅᖄᖅᑐᑦ ᐃᓄᖏᓐᓂᑦ. ᐱᔭᐅᔪᒪᓂᖓ 

ᕿᖅᖁᐊᓂᒃ ᐱᕈᐃᑎᑦᑎᓂᖅ ᐊᒻᒪᓗ ᐊᓯᐅᔨᑦᑕᐃᓕᓂᖅ ᐊᒻᒪᓗ 

ᐅᑎᖅᑎᑎᕆᓂᖅ ᓄᓇᒦᖓᔪᒃᑯᑦ ᐋᖅᕿᒃᓯᓂᕐᒧᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐅᖃᐅᓯᐅᓚᐅᕐᒥᔪᖅ ᖃᑉᓯᐊᕐᔪᖕᓄᑦ ᐱᔾᔪᑕᐅᔪᓂᒃ 

ᑲᑎᒪᔪᓄᑦ, ᑲᑎᒪᑎᓪᓗᒋᑦ ᐊᒻᒪᓗ ᑐᓂᔭᐅᔪᓂᑦ. 

 

ᑕᒪᐃᓐᓅᖓᔪᒃᑯᑦ, ᑐᓴᓚᐅᖅᑐᒍᑦ ᐃᖃᓗᓕᕆᓂᖅ ᐊᒻᒪᓗ ᐃᒪᕐᓂᑦ ᐱᕈᖅᑐᓕᕆᕝᕕᐅᔪᑦ ᒐᕙᒪᒃᑯᓐᓂᑦ ‘ᑲᒪᔨᒥᒃ’ 

ᐱᖃᕆᐊᖃᖅᑐᑦ ᐊᒻᒪᓗ ᒪᓕᒐᓕᕆᓂᕐᒧᑦ ᓇᓗᓇᙱᓐᓂᕐᒥᒃ ᐱᕙᓪᓕᐊᓂᒃᑯᑦ ᐃᒪᕐᓂᑦ ᐱᕈᖅᑐᓕᕆᓂᕐᒧᑦ ᐱᖁᔭᕐᒥᑦ, 

ᑐᑭᓯᓐᓇᖅᑐᒥᑦ ᒪᓕᒐᕋᓛᓂᑦ ᐊᒻᒪᓗ ᓇᓚᐅᑦᑖᖅᑕᐅᔪᖕᓇᖅᑐᓂᒃ ᐃᓱᒪᓕᐅᕆᓂᕐᒥᒃ. ᐃᓕᑦᑎᓚᐅᖅᑐᒍᑦ ᓇᓗᓇᖏᓐᓂᕐᒥᒃ 

ᐱᑕᖃᙱᓐᓂᖅ ᐱᓕᕆᐊᖃᓲᓄᑦ ᐊᔪᖅᑎᑦᑎᓯᒪᔪᖅ ᒫᓐᓇᓵᖅ ᐱᑖᕐᓂᐅᔪᓂᒃ ᓄᑖᓕᕆᓂᕐᓄᑦ ᐊᒻᒪᓗ ᑕᑯᒃᓴᐅᑎᑦᑎᑉᓗᑎᒃ 

ᐊᔪᙱᓐᓂᖃᕐᓂᕐᒥᒃ ᐱᓕᕆᔨᒋᔭᖏᓐᓄᑦ. ᑭᓯᐊᓂᓗ, ᐊᒥᓱᐃᑦ ᐃᒪᕐᓂᑦ ᐱᕈᖅᑐᓕᕆᕝᕕᖕᓂᑦ ᐱᓕᕆᐊᓖᑦ ᐱᒋᐊᓵᖅᑐᓂᒃ 

ᐊᑐᓕᖅᑎᐅᔪᑦ ᓯᕗᒻᒧᒃᓯᒪᔪᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ ᐱᓕᕆᕝᕖᑦ ᓴᖅᕿᑦᑎᖏᓐᓂᖅᓴᐅᔪᑦ ᐱᐅᖏᑦᑐᓂᒃ ᓯᓚᒧᑦ 

ᐊᓂᐊᔪᓂᒃ ᑕᐅᑐᖔᖅᖢᓂ ᓄᓇᒥᑦ ᐱᕈᖅᑐᓕᕆᕝᕕᐅᔪᑦ. ᐊᒻᒪᓗᒃᑲᓐᓂᖅ, ᐃᒪᕐᓂᑦ ᐱᕈᖅᑐᓕᕆᕝᕖᑦ ᐊᒥᓲᓂᖅᓴᓂᒃ 

ᒪᒃᑯᒃᑐᓂᒃ ᐱᓕᕆᑎᑦᑎᖃᑦᑕᖅᑐᑦ ᐊᒻᒪᓗ ᐱᑦᑕᐅᑦᑎᐊᖅᑐᒥᑦ ᐃᓚᐅᑎᑦᑎᓂᕐᒧᑦ ᐊᒻᒪᓗ ᐊᔾᔨᒌᙱᑦᑐᓂᑦ 

ᖃᐅᔨᒪᓐᓇᐅᑎᖃᖅᑐᑦ ᐱᓕᕆᔨᒋᔭᖏᓐᓄᑦ. 

 

ᓂᐅᕕᐊᒃᓴᓂᒃ ᐃᖃᓗᓕᕆᕝᕖᑦ ᐊᒻᒪᓗ ᐃᒪᕐᓂᑦ ᐱᕈᖅᑐᓕᕆᕝᕖᑦ ᐃᑲᔪᖅᑕᐃᔪᑦ ᑲᓇᑕᐅᑉ ᐃᖃᓗᓕᕆᕝᕕᖕᓂᑦ ᐊᒻᒪᓗ 

ᑕᕆᐅᕐᒥᐅᑕᓕᕆᕝᕕᖕᓂᑦ ᐱᓕᕆᐊᓕᖕᓂᑦ. ᑐᓴᓚᐅᖅᑐᒍᑦ 

ᐱᓕᐅᕆᕙᓪᓕᐊᓂᖅ ᐱᕕᖃᖅᑎᑦᑎᔪᖅ ᐱᕈᐃᑎᑦᑎᓂᕐᒧᑦ ᓂᐅᕕᕈᒪᔪᓂᒃ ᓲᕐᓗ 

ᐊᑭᐅᔪᒥᒃ-ᐃᓚᓯᓂᕐᒧᑦ ᐊᒻᒪᓗ ᑕᕆᐅᕐᒥᙶᖅᑐᓂᒃ ᐱᕈᖅᑐᓂᒃ ᓂᐅᕕᐊᒃᓴᓄᑦ, 

ᐊᒻᒪᓗ ᖃᓄᐃᓕᐅᕐᓂᐅᔪᑦ ᐊᑐᕐᓗᒋᑦ ᐃᓚᒋᔭᐅᔪᓗᒃᑖᑦ ᐃᖃᓗᖕᓂᑦ ᐊᒻᒪᓗ 

ᑕᕆᐅᕐᒥᐅᑕᓂᒃ ᓂᕿᓂᒃ. ᑐᓴᓚᐅᕐᒥᔪᒍᑦ ᐱᓕᕆᐊᓖᑦ 

ᐱᓕᕆᔨᒃᓴᐃᓪᓕᐅᖃᑦᑕᖅᑐᓂᒃ. ᑕᒪᓐᓇ ᖃᐅᔨᓴᖅᑕᐅᑦᑎᐊᖅᓯᒪᔪᖅ ᐊᒻᒪᓗ 

ᐋᖅᕿᒃᓯᓃᑦ ᑐᓂᔭᐅᔪᑦ ᐅᕙᑉᑎᖕᓄᑦ ᑎᑯᓕᐊᖅᓯᒪᔪᑦ 

ᑕᒫᓂᕐᒥᐅᑕᐅᖏᑦᑐᓂᒃ ᐱᓕᕆᔨᐅᓚᐅᐱᓪᓚᒃᑐᓄᑦ ᑐᕌᖓᔪᒧᑦ ᐊᒻᒪᓗ ᑎᑭᖃᑦᑕᖅᑐᓕᕆᓂᕐᓄᑦ. 

 

ᐊᔪᙱᓐᓂᐊᕐᓂᕐᒧᑦ, ᑐᓴᓚᐅᖅᑐᒍᑦ ᐱᓕᐅᕆᕙᓪᓕᐊᓂᖅ ᑲᔪᓯᔭᕆᐊᖃᖅᑐᑦ ᒥᒃᖠᒋᐊᕐᓂᐊᕐᓗᒋᑦ ᐱᑦᑕᐅᖏᑦᑐᑦ ᓯᓚᒧᑦ 

ᐊᓂᐊᔪᑦ ᐊᖏᑎᒋᓂᖓ ᑎᑯᓕᐊᕐᓂᐊᕐᓗᓂ ᐱᔭᒃᓴᐅᑎᖓᓄᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ. ᑕᒡᕗᖓ ᑎᑭᓪᓗᒍ, 

ᐃᓚᐅᖃᑕᐅᔪᑦ ᐃᓚᐅᑎᑦᑎᓂᕐᒧᑦ ᖃᓄᐃᓕᐅᕐᓂᕆᔭᑉᑎᖕᓄᑦ ᑲᔪᓯᖁᔨᔪᑦ ᐱᑖᖅᑐᕐᓂᕐᒧᑦ ᐅᑉᓗᒥᐅᔪᒥᑦ, 

ᐊᑐᖅᑕᐅᔪᖕᓇᖅᑐᒥᑦ ᐊᒻᒪᓗ ᐅᑎᕈᖕᓇᖅᑐᒃᑯᑦ ᐱᓕᐅᕆᓂᕐᒧᑦ ᐱᖁᑎᓂᒃ, ᐃᓚᐅᑉᓗᓂ ᐅᑭᐅᑕᖅᑐᒥᑦ.  

 

ᐃᓚᐅᖃᑕᐅᔪᑦ ᐃᓕᑕᖅᓯᓚᐅᕐᒥᔪᑦ ᐱᕈᐃᕙᓪᓕᐊᓂᖃᕐᓗᓂ ᑐᕌᖓᔪᓄᑦ ᐱᒋᐊᖅᑎᑕᐅᔪᑦ ᒪᓕᒃᖢᒍ ᑕᕆᐅᕐᒥᑦ 

ᒥᐊᓂᖅᓯᓂᕐᒧᑦ ᐸᕐᓇᐅᑎ. $1.5 ᐱᓕᔭᓐᓂᒃ ᐱᓕᕆᐊᒃᓴᖅ ᐱᒋᐊᖅᑎᑦᑎᔪᖅ 

ᑐᕌᖓᔪᓂᒃ ᐃᑲᔪᕐᓂᐊᖅᑐᒥᒃ ᒥᐊᓂᕆᔭᐅᓂᖏᑦ ᕿᓇᓗᒐᐃᑦ ᐅᒥᐊᕐᔪᐊᕐᓄᑦ 

ᑐᓗᖅᑕᐅᖃᑦᑕᖅᑐᑦ ᐊᒻᒪᓗ ᓂᐱᖃᕐᓂᕐᒧᑦ, ᐊᒻᒪᓗ ᐃᓚᐅᑎᓪᓗᒋᑦ 

ᓄᓇᖃᖅᖄᖅᑐᑦ ᐃᓄᐃᑦ ᖃᐅᔨᓴᐃᓂᕐᒥᑦ ᐅᒥᐊᕐᔪᐊᑦ ᐃᖏᕐᕋᔭᖕᓂᖏᓐᓄᑦ 

ᐊᒻᒪᓗ ᑐᐊᕕᓇᖅᑐᓄᑦ ᐅᐸᓗᐊᓂᕐᓄᑦ. ᑐᓴᓚᐅᖅᑐᒍᑦ ᖃᓄᐃᓕᐅᕐᓂᐅᔪᑦ ᐱᒻᒪᕆᐅᓂᐊᖅᑐᑦ ᓯᕗᓂᒃᓴᒥᑦ ᐃᒪᒃᑯᑦ 

ᐊᒡᔭᖅᑐᐃᓂᕐᓄᑦ ᑲᓇᑕᒥᑦ ᐊᒻᒪᓗ ᐅᑭᐅᖅᑕᖅᑑᑉ ᑕᕆᐅᖓᓂᑦ ᐃᒪᐃᑦ ᐃᖏᕐᕋᔭᒡᕕᐅᓂᖅᓴᐅᓕᕋᔭᖅᐸᑕ ᐊᒻᒪᓗ 

ᐅᒥᐊᕐᔪᐊᑦ ᐊᑉᖁᑎᖏᓐᓂᒃ ᓴᖅᕿᑦᑎᓗᑎᒃ. 

 

ᒪᓂᒪᓕᖅᑐᒍᑦ ᐱᑖᖅᑐᒃᑲᓐᓂᕐᓂᐊᕐᓗᑕ 

ᑭᓯᐊᓂ ᖃᐅᔨᒪᔭᕆᐊᖃᖅᑐᒍᑦ ᐱᑖᖅᑐᕐᓃᑦ 

ᑮᓇᐅᔭᓕᐅᕆᔪᖕᓇᕐᓂᐊᕐᒪᑕ ᐊᒻᒪᓗ 

ᐱᕈᖅᐸᓪᓕᐊᔪᖕᓇᕐᓂᐊᕋᑉᑕ... 

 

“ᖃᓄᐃᓐᓂᖓ...ᓂᐅᕕᐊᒃᓴᓕᕆᓂᕐᒧᑦ 

ᐊᑐᖅᑕᐅᓂᐊᖅᑐᖅ ᑲᓇᑕᐅᑉ ᐊᑐᕈᖕᓇᖅᑕᖓ 

ᓴᖅᕿᔮᖅᑎᑦᑎᓂᕐᒧᑐᐃᓐᓇᐅᖏᑦᑐᖅ ᐊᔪᙱᓐᓂᖓ 

ᐃᖃᓗᓕᕆᓂᐅᑉ ᑭᓯᐊᓂᑦᑕᐅᖅ ᑲᒪᔨᐅᓂᕐᒧᑦ 

ᑕᕆᐅᖅ ᒥᐊᓂᕆᔭᐅᓂᖓᓄᑦ ᐊᒻᒪᓗ 

ᐊᐅᓚᑦᑎᓂᕐᒧᑦ.” 

 

“ᐱᕙᓪᓕᐊᓗᓂ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ 

ᐸᕐᓇᐅᑎᒧᑦ ᐋᖅᕿᐅᒪᔪᒥᑦ - ᐃᓕᑕᕆᔭᐅᓯᒪᔪᒍᑦ 

ᑕᒪᑐᒧᙵ.” 

ᐃᒪᒃᑯᑦ ᐊᒡᔭᖅᑐᐃᓂᖅ ᐱᒻᒪᕆᐅᔪᖅ ᐊᒃᑐᐊᓂᖓᑕ ᐊᖏᔪᑦ ᑕᓯᕐᔪᐊᓄᑦ ᐊᒻᒪᓗ ᓴᐃᓐᑦ ᓘᕆᐊᓐᔅ ᑕᕆᐅᕐᒥᑦ 

ᐊᑉᖁᑎᒋᔭᐅᔪᒧᑦ, ᐊᒻᒪᓗ ᐊᒥᓱᓄᑦ ᓄᓇᖅᐸᓯᖕᒦᑦᑐᓄᑦ ᓄᓇᓕᖕᓄᑦ ᑲᓇᑕᒥᑦ. ᐊᑐᓗᐊᕐᒥᔪᖅ ᐱᓕᕆᐊᖓ ᑲᑎᑎᓐᓂᕐᒧᑦ 

ᑐᖑᔪᖅᑐᖅ ᐱᕈᖅᐸᓪᓕᐊᓂᖅ ᐱᓕᐅᕆᓂᕐᒧᑦ: ᐊᖏᓛᖑᔪᖅ ᐱᓕᕆᐊᖃᖅᑐᖅ ᑲᓇᑕᒥᑦ. ᐃᓕᑦᑎᓚᐅᖅᑐᒍᑦ ᐊᒥᓱᓂᒃ 

ᐊᑐᖅᑕᐅᔪᖕᓇᖅᑐᓂᒃ ᐃᒪᒃᑯᑦ ᐊᒡᔭᖅᑐᐃᔪᓕᕆᔨᐅᔪᑦ ᐱᓕᕆᓯᒪᓂᖏᓐᓂᒃ ‘ᓯᓚᒧᑦ ᐊᓂᐊᔪᖃᓗᐊᖅᑕᐃᓕᑎᑦᑎᓂᖏᑦ’ 

ᐊᐅᓛᖅᑎᑦᑎᓂᕆᔭᖏᓐᓂᑦ, ᐃᓚᐅᑉᓗᑎᒃ ᐆᒃᑐᕋᐃᖃᑦᑕᕐᓂᖅ ᐊᓯᐊᒍᑦ ᐅᖅᓱᐊᓗᖕᓂᑦ ᐊᒻᒪᓗ ᐅᒥᐊᕐᔪᐊᓄᐊᖅᓯᓗᑎᒃ 

ᓯᓚᒧᑦ ᐊᓂᐊᔪᓂᒃ ᒥᒃᖠᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᓂᒃ. ᐱᓕᕆᐊᓖᑦ, 

ᒐᕙᒪᒃᑯᓐᓂᑦ ᖃᐅᔨᓴᐃᔩᑦ, ᐊᒻᒪᓗ ᓄᑖᓂᒃ ᓱᓇᓕᐅᕆᔩᑦ ᐱᓕᕆᖃᑎᖃᕐᒥᔪᑦ 

ᓯᕗᒻᒧᒋᐊᕐᓂᐊᕐᓗᒋᑦ ᐃᖕᒥᓂᒃ ᐊᐅᓚᑦᑎᓂᕐᒥᒃ ᐅᒥᐊᕐᔪᐊᑦ ᐱᖁᑎᖏᓐᓂᒃ, 

ᐊᐅᓚᑕᐅᔪᖕᓇᖅᑐᑦ ᐃᖏᕐᕋᔭᖕᓂᕐᒧᑦ, ᐊᒻᒪᓗ ᖃᕆᑕᐅᔭᒃᑰᕈᑎᓄᑦ 

ᐱᓕᕆᐊᒃᓴᓂᒃ. 

 

ᐃᒪᒃᑯᑦ ᐃᖏᕐᕋᔭᒃᑐᓕᕆᔩᑦ ᖃᐅᔨᑎᑦᑎᑦᑎᐊᓚᐅᖅᑐᑦ ᒪᓕᒐᓕᕆᓂᒃᑯᑦ ᓇᓗᓇᙱᓐᓂᖅᑕᖃᕆᐊᖃᓕᕐᒪᑦ ᐊᓯᐊᒍᖔᖅ 

ᐅᖅᓱᐊᓗᖕᓄᑦ ᐊᒻᒪᓗ ᐊᑐᖅᑕᐅᓂᖏᑦ ᓯᕗᒻᒧᒃᓯᒪᔪᑦ ᐱᖁᑏᑦ, ᐊᒻᒪᓗ ᒪᓕᒐᓕᕆᓂᒃᑯᑦ ᐊᔪᙱᓐᓂᕐᒥᒃ ᐊᒻᒪᓗ ᐊᔾᔨᖓᒍᑦ 

ᓄᓇᕐᔪᐊᕐᒥᑦ ᐱᕙᓪᓕᐊᓂᐅᔪᓄᑦ, ᑎᑯᓗᐊᖅᓯᒪᓂᖃᐃᓐᓇᕐᓂᐊᕐᓗᑎᒃ ᓄᓇᕐᔪᐊᕐᒥᑦ ᐱᔭᕆᐊᖃᕐᓂᐅᔪᓄᑦ ᐊᒻᒪᓗ ᒥᐊᓂᕆᓗᒍ 

ᑲᓇᑕᐅᑉ ᐱᒡᒎᖃᐅᑕᐅᓂᕆᔭᖓ. 

 

ᓯᓚᒧᑦ ᐱᑦᑕᐅᖏᑦᑐᓂᒃ ᐊᓂᔪᓂᒃ ᒥᒃᖠᒋᐊᖅᑎᑦᑎᓂᖅ ᐃᒪᒃᑯᑦ ᐊᒡᔭᖅᑐᐃᖃᑦᑕᖅᑐᓄᑦ ᑎᑭᐅᑎᓯᒪᔪᖅ ᑲᓇᑕᐅᑉ 

ᐃᒃᓴᕐᕕᖕᓄᑦ ᐊᒻᒪᓗ ᑲᖏᖅᖢᖏᓐᓄᑦ. ᐃᓚᒋᔭᐅᔪᖅ ᑐᓴᓚᐅᖅᑐᒍᑦ “ᐱᑦᑕᐅᓂᖅᓴᓕᐅᕆᒃᑲᓐᓂᕐᓗᑕ”-ᒧᑦ ᐃᓱᒪᒋᔭᐅᔪᓂᑦ 

ᑐᓴᓚᐅᖅᑕᕗᑦ ᐃᓚᐅᖃᑕᐅᔪᓂᑦ ᐱᑖᕐᓗᓂ ᓯᒡᔭᒥᑦ ᐊᒻᒪᓗ ᐃᒪᕐᓄᑦ 

ᐱᖁᑎᓂᒃ ᐱᐅᓯᒋᐊᕐᓂᐊᕐᓗᒍ ᓯᓚᒧᑦ ᐊᔪᙱᓐᓂᖃᕐᓂᕐᒧᑦ ᐱᕕᖃᕐᓂᐅᔪᖅ 

ᐊᓯᐊᒍᑦ ᐅᖅᓱᐊᓗᖕᓂᒃ ᐊᑐᖅᑕᐅᔪᖕᓇᖅᑐᓄᑦ ᐊᓯᖏᓐᓄᓪᓗ 

ᓴᓗᒪᑎᑦᑎᓂᕐᒧᑦ ᐊᑐᖅᑕᐅᔪᓂᒃ ᐱᔭᐅᔭᕆᐊᖃᕐᓂᐊᖅᑐᑦ ᓯᕗᓂᒃᓴᒥᑦ 

ᐅᒥᐊᕐᔪᐊᓄᑦ ᐊᑐᖅᑕᐅᓂᐊᖅᑐᓂᒃ. ᐃᓕᑦᑎᓚᐅᖅᑐᒍᑦ ᖃᑉᓯᐊᕐᔪᐃᑦ 

ᐊᖏᓂᖅᓴᐅᔪᑦ ᐃᒃᓴᕐᕖᑦ ᑲᓇᖓᓇᒦᑦᑐᓄᑦ ᐊᒻᒪᓗ ᐱᖓᖕᓇᒦᑦᑐᓄᑦ ᓯᒡᔭᓂᑦ 

ᐃᓚᐅᖃᑕᐅᓕᐊᓂᒃᑐᑦ ᓯᓚᒧᑦ ᐱᑦᑕᐅᖏᑦᑐᑦ ᐊᓂᐊᔪᓂᒃ 

ᒥᒃᖠᒋᐊᖅᑎᑦᑎᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒧᑦ ᑐᕌᖓᔪᓄᑦ. 

 

ᐃᒃᓴᕐᕕᕗᑦ ᐊᒻᒪᓗ ᑲᖏᖅᖢᒃᐳᑦ ᐱᕈᒃᑲᓐᓂᕐᓂᕐᒧᑦ ᐱᕕᖃᖅᑐᑦ ᓴᖅᕿᑉᐸᓪᓕᐊᑎᓪᓗᒋᑦ ᐃᖏᕐᕋᔭᖕᓂᒃᑯᑦ ᓂᐅᕕᐊᒃᓴᐅᔪᑦ 

ᐊᒻᒪᓗ ᓂᕆᐅᒋᔭᐅᔪᑦ ᐱᕈᕐᓂᖓᓄᑦ ᑲᓇᑕᐅᑉ ᐸᓯᕕᒃᑯᑦ (Pacific) ᐊᑉᖁᑎᖓᓄᑦ. ᑐᓴᓚᐅᕐᒥᔪᒍᑦ ᐱᓕᕆᐊᕆᓗᒋᑦ ᐃᓚᖏᑦ 

ᑲᖏᖅᖢᖕᓃᑦᑐᑦ ᐱᖁᑎᓄᑦ ᐊᑮᑦᑐᐃᑦ ᐅᑭᐅᖅᑕᖅᑐᒥᑦ, ᐃᓚᐅᖃᑕᐅᑎᑦᑐᖕᓇᖅᑕᕗᑦ ᐃᓄᐃᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐋᖅᕿᒡᓗᒋᑦ ᐃᓚᖏᑦ ᐊᒃᓱᕈᕐᓇᐅᑏᑦ ᐊᑐᖃᑦᑕᖅᑕᖏᑦ ᐅᒥᐊᕐᔪᐊᑦ ᐱᖁᑎᓂᒃ ᐊᒡᔭᖅᑐᐃᔩᑦ 

ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᐊᐅᓛᖅᑎᑦᑎᔩᑦ. ᐆᒃᑑᑎᒋᓗᒍ, ᐱᑖᕐᓗᓂ ᒥᑭᔪᑦ ᐅᒥᐊᕐᓄᑦ ᐃᒃᓴᕐᕕᖕᓂᑦ ᐊᒻᒪᓗ 

ᐋᖅᕿᒃᓱᑐᐃᓐᓇᕆᐊᓖᑦ ᐃᒃᓴᕐᕕᖕᓂᑦ ᐱᒋᐊᖅᑎᑦᑎᖃᑦᑕᖅᑐᑦ ᓄᓇᓕᖕᓂᒃ ᐱᖅᖁᓯᖏᑦᑎᒍᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ 

ᖃᓄᐃᓕᐅᕐᓂᖏᓐᓄᑦ. 

 

ᐅᒥᐊᕐᔪᐊᓕᐅᖅᑏᑦ ᐊᒻᒪᓗ ᐅᒥᐊᕐᓂᑦ ᐱᒋᐊᖅᑎᑦᑎᔨᐅᔪᑦ ᐃᒪᒃᑯᑦ ᐊᒡᔭᖅᑐᐃᓂᕐᓄᑦ, ᓂᐅᕕᐊᒃᓴᓕᕆᓂᕐᓄᑦ ᐊᒻᒪᓗ 

ᖁᕕᐊᒋᔭᐅᓂᕐᒧᑦ ᐃᖃᓗᓕᕆᓂᕐᓂᒃ, ᐃᒪᕐᓂᑦ ᐱᕈᖅᑐᓕᕆᓂᖅ, ᐊᒻᒪᓗ ᓯᒡᔭᓂᑦ ᐊᒻᒪᓗ 

ᐃᒪᒃᑯᑦ ᐳᓚᕋᖅᑐᓕᕆᓂᖅ. ᐊᔪᙱᓐᓂᒃᑯᑦ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᕆᔭᖏᑦ 

ᐊᒻᒪᓗ ᐊᔪᙱᑦᑐᒃᑯᑦ ᐱᔭᕆᐊᓕᖏᑦ ᑕᐃᒪᓐᓇᒧᑦ ᐊᒃᑐᐊᓂᖃᖅᑐᑦ ᐊᓯᖏᓐᓄᑦ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᒃ ᐱᓕᕆᔪᓄᑦ. ᑐᓴᓚᐅᖅᑐᒍᑦ ᐅᒥᐊᕐᔪᐊᓕᐅᖅᑏᑦ 

ᐊᒻᒪᓗ ᐅᒥᐊᕐᓂᑦ ᑲᑎᓯᒪᔭᕆᐊᖃᖅᑐᑦ ᓄᑖᓂᒃ ᐱᓕᐅᖃᑦᑕᖅᑐᓄᑦ ᐊᒻᒪᓗ 

ᐱᑖᕐᓂᕐᒧᑦ ᑐᕌᖓᔪᓄᑦ ᓴᓇᔪᖕᓇᕐᓂᐊᕐᒪᑕ ᐊᒻᒪᓗ ᐆᒃᑐᕐᓗᒋᑦ ᐊᔪᙱᓐᓂᕆᔭᖓᓂᑦ 

“ᑲᓇᑕ ᓄᓇᕐᔪᐊᕐᒥᑦ ᓯᕗᓕᐅᖅᑎᐅᔪᖕᓇᖅᑐᖅ 

ᑕᕆᐅᒃᑯᑦ ᐊᒡᔭᖅᑐᐃᓂᕐᒧᑦ, 

ᐃᑯᒻᒪᖅᖁᑎᒃᑰᖓᓕᖅᑎᑦᑎᓂᖅ ᑭᐅᔾᔪᑕᐅᑉᓗᓂ.” 

 

“ᐃᒃᓴᕐᕕᖕᓂᑦ ᐊᐅᓛᖅᑎᑦᑎᓃᑦ 

ᖃᓂᑕᖏᓐᓃᑎᓪᓗᒋᑦ ᐊᖏᕐᕋᕆᔭᐅᔪᓄᑦ ᐊᒻᒪᓗ 

ᓄᓇᖃᖅᖄᖅᑐᑦ ᓄᓇᓕᖕᓄᑦ, ᕿᒥᕐᕈᓗᓂ 

ᐊᑐᖅᑕᐅᖃᑦᑕᕐᓂᖏᑦ ᐃᒪᕐᒧᑦ ᐱᖁᑎᒋᔭᐅᔪᑦ 

ᑕᑯᒃᓴᐅᑎᓐᓂᐊᕐᓗᒋᑦ ᐊᔾᔨᒌᙱᑦᑑᑏᑦ 

ᐱᔭᐅᔭᕆᐊᓖᑦ ᑖᑉᑯᓄᙵ ᓄᓇᓕᖕᓄᑦ 

ᐱᒻᒪᕆᐅᔪᖅ.” 

 

“ᐱᑕᖃᙱᓐᓂᖅᑕᖃᖅᑐᖅ ᓱᓕ 

ᐊᑯᓐᓂᖏᓐᓂᑦ ᑲᓇᑕᒥᑦ 

ᐅᒥᐊᕐᔪᐊᓕᐅᕆᓂᕐᒧᑦ ᖃᓄᖅᑑᕈᑎᒧᑦ 

ᐊᑐᖅᓯᒪᔪᖅ ᐊᒻᒪᓗ ᐱᓕᐅᖅᓯᒪᔭᖏᓐᓄᑦ, 

ᐊᒻᒪᓗ ᑲᓇᑕᒥᑦ ᐅᒥᐊᕐᔪᐊᓕᐅᖅᑎᖏᑦ 

ᐱᐊᓂᑦᑎᐊᕈᖕᓇᕐᓂᐊᕐᓗᑎᒃ 

ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ 

ᓂᐅᕕᐊᒃᓴᐅᓂᐊᖅᑐᓂᒃ.” 

ᐊᒻᒪᓗ ᐅᓗᕆᐊᓇᙱᑦᑐᓂᒃ ᐱᑦᑕᐅᖏᑦᑐᓂᒃ ᐊᓂᐊᔪᓄᑦ, ᐊᓯᐊᒍᖔᖅ ᐅᒥᐊᕐᔪᐊᓂᑦ. ᑐᓴᓚᐅᕐᒥᔪᒍᑦ ᐊᑕᐅᑦᑎᒃᑯᑦ 

ᐃᒃᓴᕐᕖᑦ ᐊᒻᒪᓗ ᐅᒥᐊᕐᔪᐊᑦ ᐱᖁᑎᖏᓐᓂᒃ ᓯᕗᒻᒧᒋᐊᖅᓯᓃᑦ ᐱᒻᒪᕆᐅᔪᖅ ᐃᑲᔪᐃᔪᑦ ᐱᔨᑦᑎᕋᐅᑏᑦ ᒪᓂᒪᓂᐊᕐᓗᑎᒃ 

ᐱᓕᕆᕝᕖᑦ ᐱᑖᖅᑐᕐᓂᖏᓐᓄᑦ ᓄᑖᙳᖅᑎᕆᓂᕐᒧᑦ ᐊᒻᒪᓗ ᓄᑖᓂᒃ ᓂᐅᕕᖅᑕᐅᓂᐊᖅᑐᓄᑦ. 

 

ᑐᓴᓚᐅᖅᑐᒍᑦ ᑲᓇᑕᒥᑦ ᐅᒥᐊᕐᔪᐊᓕᐅᕆᓂᕐᒧᑦ ᖃᓄᖅᑑᕈᑎ ᐱᒋᐊᖅᑎᑦᑎᓂᖃᖅᑐᖅ ᐊᑯᓂᐅᔪᒥᒃ 

ᑳᓐᑐᕌᒃᓕᐅᕆᖃᑦᑕᕐᓂᕐᒧᑦ ᐊᒻᒪᓗ ᑮᓇᐅᔭᓕᐅᕆᓂᕐᒧᑦ ᐊᔾᔨᒌᙱᑦᑐᓄᑦ ᓇᖕᒥᓂᕆᔭᐅᔪᓂᒃ ᐱᑖᖅᑐᕐᕕᐅᖃᑦᑕᖅᑐᓄᑦ. 

ᑐᓴᓚᐅᕐᒥᔪᒍᑦ ᐅᒥᐊᕐᔪᐊᓕᐅᖅᑏᑦ ᐃᑲᔪᖅᑕᐅᓂᖃᕈᒪᔪᑦ ᒐᕙᒪᑐᖃᒃᑯᑦ ᐅᒥᐊᕐᔪᐊᕐᓂᒃ ᐱᑖᖅᑐᕐᓂᖏᓐᓂᒃ ᐱᕕᖃᕐᓂᐅᔪᓄᑦ, 

ᓲᕐᓗ ᐅᒥᐊᕐᔪᐊᑉ-ᐊᐅᓛᕈᖕᓇᕐᓂᖏᓐᓄᑦ ᐅᐃᒍᒋᐊᖅᓯᓂᕐᒧᑦ ᐱᓕᕆᐊᕐᓄᑦ. ᐃᒪᓐᓈᖅᑐᓚᐅᖅᑐᑦ ᒐᕙᒪᑐᖃᒃᑯᑦ 

ᐅᒥᐊᕐᔪᐊᖅᑖᖅᑐᕐᓂᕐᒧᑦ ᐆᒃᑐᖁᔨᓂᕐᓂᑦ ᐃᓚᐅᔪᖃᕆᐊᖃᖅᑐᖅ ᓯᓚᒧᑦ ᐱᐅᖏᑦᑐᓂᒃ ᐊᓂᐊᔪᓂᒃ 

ᐱᑕᖃᕈᖕᓃᖅᑎᑦᑎᓂᐅᔪᓂᒃ ᐊᓯᖏᓐᓄᓪᓗ ᐊᔪᙱᓐᓂᐊᖅᑐᑦ ᐱᔭᒃᓴᐅᑎᓄᑦ ᓄᑖᓕᐅᕆᓂᐊᕐᓗᑎᒃ ᐃᑲᔪᖅᑐᓂᒃ ᑕᕆᐅᑉ 

ᖃᓄᐃᖏᑦᑎᐊᕐᓂᖓᓄᑦ. 

 

ᐃᓚᐅᖃᑕᐅᑎᑦᑎᓂᖃᖅᑎᓪᓗᑕ, ᐃᓕᑦᑎᓚᐅᖅᑐᒍᑦ ᑲᓇᑕᐅᑉ ᐊᔪᙱᓐᓂᕆᔭᖓᓂᒃ ᐅᒥᐊᓕᐅᕆᓂᕐᒧᑦ ᖁᕕᐊᒋᔭᐅᑉᓗᑎᒃ 

ᐅᒥᐊᕐᓂᑦ ᐊᖏᓂᖅᓴᓄᑦ ᐅᒥᐊᕐᓄᑦ, ᐊᒻᒪᓗ ᐊᔪᙱᓐᓂᖃᕐᓂᕆᔭᕗᑦ ᐃᒪᕐᒥᑦ ᐱᔨᑦᑎᕋᐃᓂᕐᓄᑦ, ᐊᒻᒪᓗ ᐱᒻᒪᕆᐅᓂᖏᑦᑕ 

ᐱᓕᕆᐊᓖᑦ ᐱᕈᖅᐸᓪᓕᐊᓂᖃᓂᖏᓐᓄᑦ ᓯᒡᔭᒦᑦᑐᑦ ᓄᓇᓖᑦ. ᐅᒥᐊᓕᐅᕆᓂᕐᒧᑦ ᓈᓴᐅᑏᑦ/ᑎᑎᖅᖃᐃᑦ ᑲᑎᑕᐅᓯᒪᔪᑦ 

ᐊᓯᖏᓐᓄᑦ ᐱᓕᕆᐊᖃᖅᑐᓄᑦ, ᑕᐃᒪᓐᓇᒧᑦ ᐃᓱᒪᓕᐅᕆᓃᑦ, ᐊᔪᕈᖕᓃᖅᓴᐃᓃᑦ, ᐳᓚᕋᖅᑐᓕᕆᓂᕐᒧᑦ ᖃᓄᖅᑑᕈᑏᑦ ᐊᒻᒪᓗ 

ᒐᕙᒪᒃᑯᑦ ᑐᕌᖓᔪᖏᑦ ᐱᒋᐊᖅᑎᑦᑎᔪᖕᓇᖅᑐᑦ ᐱᕕᖃᕐᓂᐅᖏᓐᓇᖃᑦᑕᙱᑦᑐᑦ ᐱᓕᕆᐊᓕᖕᒧᑦ. ᐃᒪᓐᓈᖅᑐᓚᐅᕐᒥᔪᑦ 

ᑕᑯᒋᐊᒃᑲᓐᓂᕐᓗᒋᑦ ᐱᑦᑕᐅᔪᓄᑦ ᑖᒃᓰᔭᐃᓂᕐᒧᑦ ᑮᓇᐅᔭᖅᑑᑎᒥᑦ 2021-ᒧᑦ ᐊᒃᑐᖅᓯᓂᖃᖅᑕᐃᓕᓂᖓᓄᑦ ᑲᓇᑕᐅᑉ 

ᐅᒥᐊᓕᐅᖅᑎᖏᓐᓂᑦ. 

 

ᐅᒥᐊᓕᐅᕆᓂᖅ ᐊᒻᒪᓗ ᐃᒪᒃᑯᑦ ᐱᔨᑦᑎᕋᐅᑏᑦ ᐃᓚᒋᔭᐅᔪᑦ ᑲᓇᑕᐅᑉ 

ᓯᒡᔭᖏᓐᓄᑦ ᐊᒻᒪᓗ ᐃᒪᒃᑯᑦ ᐳᓚᕋᖅᑐᓕᕆᔨᓄᑦ ᐋᖅᕿᒃᓱᐃᖃᑦᑕᕐᒪᑕ 

ᓯᖁᒥᓯᒪᔪᓂᒃ ᐊᒻᒪᓗ ᐃᖏᕐᕋᔭᒃᑐᓂᒃ ᐱᔨᑦᑎᕋᐅᑎᓄᑦ ᑕᑯᔭᖅᑐᐃᓯᒪᔪᓄᑦ 

ᐅᒥᐊᒃᑯᑦ ᐊᓯᐊᓂᙶᖅᑐᓂᑦ ᑲᓇᑕᒥᑦ ᐊᒻᒪᓗ ᐊᒥᐊᓕᑲᓂᑦ. ᑐᓴᓚᐅᕐᒥᔪᒍᑦ 

ᐳᓚᕋᖅᑐᓕᕆᓂᖅ ᑲᓇᖕᓇᑉᑎᖕᓂᑦ, ᐱᖓᖕᓇᒥᑦ ᐊᒻᒪᓗ ᐅᐊᖕᓇᖅᐸᓯᖕᒥᑦ 

ᓯᒡᔭᓂᑦ ᐃᑲᔪᖅᑐᐃᔪᑦ ᓇᖕᒥᓂᕆᔭᐅᔪᑦ ᐊᔾᔨᒌᙱᑦᑐᓂᒃ ᐊᖏᓂᖃᖅᑐᓂᑦ: 

ᐅᒥᐊᖅᑐᕋᐅᔭᖅᑐᓂᑦ ᐊᒻᒪᓗ ᐊᖏᓂᖅᓴᓂᒃ ᐅᒥᐊᒃᑯᑦ, ᐃᖃᓪᓕᐊᕈᔾᔨᔨᓂᒃ ᐊᒻᒪᓗ ᐅᒥᐊᖅᑐᕋᐅᔭᒥᐊᖅᑐᓂᑦ ᕿᓇᓗᒐᕐᓂᒃ 

ᑕᑯᔭᖅᑐᐃᔪᓄᑦ, ᖃᔭᖅᑐᖅᑐᓄᑦ ᐊᒻᒪᓗ ᐸᕈᖅᑐᓄᑦ, ᐊᒻᒪᓗ ᐃᒪᐃᑦ ᖃᓂᑖᒍᑦ ᐊᑉᖁᑎᒋᔭᐅᔪᓂᑦ ᓄᓇᒥᑦ ᐱᓱᒐᔭᒃᑐᓄᑦ.  

 

ᐳᓚᕋᖅᑐᓕᕆᓂᖅ ᐊᒃᑐᖅᑕᐅᑦᑎᐊᓚᐅᖅᖢᓂ ᓄᕙᒡᔪᐊᕐᓇᖅ-19-ᒧᑦ, ᐊᒥᓱᐃᑦ ᐳᓚᕋᖅᑐᓕᕆᓂᕐᒧᑦ ᐃᓚᒋᔭᐅᔪᑦ 

ᐃᓚᐅᖃᑕᐅᑎᑦᑎᓂᑉᑎᖕᓂᑦ ᐅᖃᓚᐅᖅᑐᑦ ᐱᕙᓪᓕᐊᔭᐅᓂᖓ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ 

ᐱᔪᒥᓇᖅᑑᓂᖓᓄᑦ. ᐃᓕᑦᑎᓚᐅᖅᑐᒍᑦ ᐱᕕᖃᕐᓂᙳᖅᐸᓪᓕᐊᔪᒥᒃ 

ᐊᑐᕐᓂᑯᖃᖅᑐᓂᒃ ᐳᓚᕋᖅᑐᓕᕆᓂᕐᒥᒃ ᑲᓇᑕᓗᒃᑖᒥᑦ ᐊᒻᒪᓗ ᖃᓄᖅ 

‘ᑭᓴᕐᕕᐅᔪᒪᓂᖃᖅᑐᑦ’ ᐱᒋᐊᖅᑎᑦᑎᓂᖓᓄᑦ ᐳᓚᕋᖅᑐᓕᕆᓂᕐᒥᒃ 

ᓯᒡᔭᒦᑦᑐᓂᑦ ᓄᓇᓕᖕᓄᑦ. 

 

ᓄᓇᖃᖅᖄᖅᑐᑦ ᐃᓄᐃᑦ, ᐊᕐᓇᐃᑦ, ᐊᒻᒪᓗ ᒪᒃᑯᒃᑐᐃᑦ ᑭᒡᒐᖅᑐᖅᑕᐅᑦᑎᐊᕐᓂᖃᖅᑐᑦ ᓯᒡᔭᓃᑦᑐᓂᒃ ᐊᒻᒪᓗ ᐃᒪᕐᒥᑦ 

ᐳᓚᕋᖅᑐᓕᕆᓂᕐᒧᑦ. ᐱᓕᕆᕝᕕᐅᔪᖅ ᐊᔪᙱᓐᓂᖃᕐᓂᕐᒧᑦ ᐃᑲᔪᖅᑕᐅᓂᖃᖅᑐᖅ ᐃᒪᑦᑎᐊᕙᖕᓄᑦ ᑕᕆᐅᕐᒥᑦ ᐊᒻᒪᓗ 

ᐃᒪᖃᕐᓂᐅᔪᓄᑦ, ᐊᒻᒪᓗ ᐊᖏᔪᒻᒪᕇᑦ ᐱᕙᓪᓕᐊᔭᐅᓂᖃᖅᑐᓄᑦ ᐊᒻᒪᓗ ᐃᓐᓄᒃᑕᐅᓯᒪᙱᑦᑐᓄᑦ, ᑕᐅᑐᖔᖅᖢᒋᑦ 

ᑕᒪᓗᒃᑖᕐᓚᒃ ᐊᓯᖏᑦ ᓄᓇᐃᑦ. ᐱᒋᐊᖅᑎᑲᐅᑎᒋᖁᔭᐅᓚᐅᖅᑐᑦ ᖃᓄᐃᓕᐅᕈᑕᐅᔪᑦ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ 

ᒥᐊᓂᕆᓗᒍ ᓄᓇᐅᑉ ᐊᕙᑎᖓ ᐊᒻᒪᓗ ᐃᑲᔪᐃᓂᖃᕐᓂᖅᓴᐅᓕᕐᓗᒋᑦ ᓄᓇᓕᖕᒥᑦ ᐱᕈᖅᐸᓪᓕᐊᓂᖃᕐᓂᕐᒧᑦ ᐱᕙᓪᓕᐊᓂᐅᔪᖅ. 

 

“ᐱᑦᑕᐅᓇᔭᖅᑐᖅ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ 

ᑲᓇᑕᒥᑦ ᐱᕈᖅᐸᓪᓕᐊᓂᖓᓄᑦ ᐅᒥᐊᑦ ᑲᓇᑕᒥᑦ 

ᓴᓇᔭᐅᓯᒪᒃᐸᑕ... ᑕᒪᓐᓇ ᓴᕆᒪᓇᕋᔭᖅᑐᖅ 

ᑕᒪᐃᓐᓄᑦ ᑲᓇᑕᒥᐅᑕᓄᑦ ᐊᒻᒪᓗ ᑲᓇᑕᒥᑦ 

ᐅᒥᐊᓕᐅᖅᑎᓄᑦ.” 

 

“ᒪᓂᒪᔪᒍᑦ ᖃᐅᒃᐸᑦ ᐱᔾᔪᔾᔭᐅᓂᐊᖅᑐᓄᑦ.” 

ᐆᒻᒪᖅᖁᑎᒧᑦ ᐱᔭᕆᐊᖃᖅᑐᑦ ᓯᒡᔭᒦᑦᑐᑦ ᓄᓇᓕᖕᓂᑦ ᐊᑦᓛᓐᑎᒃ (Atlantic) ᑲᓇᑕᒥᑦ ᐊᖏᔪᒥᑦ ᐊᑐᖅᑕᐅᓯᒪᔪᑦ ᑲᓇᑕᐅᑉ 

ᐅᖅᓱᐊᓗᓕᕆᔨᖏᓐᓄᑦ. ᑐᓴᓚᐅᖅᑐᒍᑦ ᐊᔾᔨᒌᙱᓐᓂᖃᖅᑐᓂᒃ ᑕᐅᑐᒐᐅᔪᓂᒃ ᐃᓚᐅᖃᑕᐅᔪᓂᑦ 

ᐃᓚᐅᖃᑕᐅᑎᑦᑎᓂᑉᑎᖕᓂᑦ ᐱᔾᔪᑎᖃᖅᑐᓂᒃ ᐊᔪᙱᓐᓂᐊᖅᑐᓂᒃ ᐊᒻᒪᓗ ᐃᓄᓕᕆᓂᕐᒧᑦ ᓚᐃᓴᓐᓯᓕᕆᓂᕐᒥᑦ 

ᐱᓕᕆᐊᖃᖅᑐᓄᑦ ᑕᒪᒃᑯᓂᙵ. ᐊᑕᐅᑦᑎᒃᑯᑦ, ᐃᓕᑦᑎᓚᐅᖅᑐᒍᑦ ᐱᔾᔪᑎᖃᖅᑐᓂᒃ ᐊᒥᓱᓂᒃ ᐊᔪᙱᑦᑐᖕᓇᖅᑐᓂᒃ ᐊᒻᒪᓗ 

ᓄᑖᓕᐅᕆᓂᕐᓂᒃ ᐱᓕᕆᐊᖃᖅᑐᓂᒃ ᐱᓕᕆᐊᖑᔪᓄᑦ ᐱᐅᓯᒋᐊᕐᓂᐊᕐᓗᒋᑦ ᐊᕙᑎᒥᑦ ᖃᓄᐃᓕᐅᕐᓂᕆᔭᖏᑦ ᐊᒻᒪᓗ 

ᐱᓕᕆᐊᕆᓗᒋᑦ ᒫᓐᓇᐅᔪᖅ ᐱᓕᕆᔪᑦ ᐱᓕᕆᐊᓂᑦ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓕᕆᓂᕐᓄᐊᖅᐸᓪᓕᐊᓂᕐᓄᑦ. 

ᐃᓚᐅᔪᑦ ᓇᖕᒥᓂᖃᖅᑐᑦ ᐱᑖᖅᓯᒪᓂᖏᓐᓂᒃ ᒫᓐᓇᐅᔪᖅ ᐱᓕᕆᐊᖑᔪᒥᑦ. 

ᐅᖅᓱᐊᓗᓕᕆᓂᕐᒧᑦ ᐱᓕᕆᐊᓖᑦ ᐅᕙᑉᑎᖕᓄᑦ ᐅᖃᓚᐅᖅᑐᑦ ᐱᖁᑏᑦ 

ᐱᔭᐅᔭᕆᐊᖃᖅᑐᑦ ᓈᓴᐅᑎᓂᒃ/ᑎᑎᖅᖃᓂᒃ ᐱᑕᖃᙱᑦᑐᓄᑦ 

ᐅᖅᓱᐊᓗᓕᕆᓂᕐᒥᑦ, ᓲᕐᓗ ᓯᓚᓕᕆᔾᔪᑏᑦ ᐳᒃᑕᓛᖃᑦᑕᖅᑐᑦ ᐊᒻᒪᓗ 

ᑐᓴᐅᒪᖃᑦᑕᐅᑎᓂᕐᒧᑦ ᐳᒃᑕᓛᖃᑦᑕᖅᑐᑦ. ᐱᑖᖁᔨᓚᐅᕐᒥᔪᑦ “ᑕᕆᐅᕐᒥᑦ 

ᐊᑐᖅᑕᐅᔪᖕᓇᖅᑐᓂᒃ ᖃᕆᑕᐅᔭᒃᑰᕈᖕᓇᐅᑎᓂᒃ” ᐃᑲᔪᖅᑐᕐᓂᐊᕐᓗᑎᒃ 

ᐃᒫᓂᑦ ᐊᑐᖅᑕᐅᔪᖕᓇᖅᑐᓂᒃ.  

 

ᑐᓴᓚᐅᖅᑐᒍᑦ ᐱᕈᖅᐸᓪᓕᐊᔪᖕᓇᕐᓂᖓ ᐃᒫᓂᑦ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖅᖁᑎᒥᒃ ᐊᒻᒪᓗ ᐃᓂᖃᕐᓂᖓ 

ᐊᔪᙱᓐᓂᖓᓄᑦ ᓴᙱᓂᕆᔭᖓ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ ᐱᓕᕆᐊᓖᑦ ᐊᒻᒪᓗ ᐱᑖᕐᕕᐅᔪᖕᓇᖅᑐᖏᑦ ᖃᑉᓯᐊᕐᔪᐃᑦ 

ᐱᔾᔪᑕᐅᔪᒧᑦ ᑲᑎᒪᑎᓪᓗᒋᑦ. ᑎᑭᐅᑎᓂᐊᕐᓗᒍ ᐊᔪᙱᑦᑐᖕᓇᕐᓂᖅ, ᑐᓴᓚᐅᖅᑐᒍᑦ ᒪᓕᒐᕋᓛᑦ ᐱᐊᓚᔪᒃᑰᖓᔭᕆᐊᖃᖅᑐᑦ, 

ᓇᓚᐅᑦᑖᖅᑕᐅᔪᖕᓇᕐᓗᑎᒃ ᐊᒻᒪᓗ ᐊᔾᔨᒌᖓᓗᑎᒃ ᐊᒻᒪᓗ ᑕᒪᓐᓇ ᐱᓕᕆᖃᑎᒌᖕᓂᖃᕆᐊᖃᕐᒪᑦ ᒐᕙᒪᑐᖃᒃᑯᑦ 

ᐊᕕᒃᑐᖅᓯᒪᔪᖏᓐᓂᑦ ᐊᒻᒪᓗ ᐱᔾᔪᔾᔨᖃᑦᑕᖅᑐᓂᑦ. ᑐᓴᓚᐅᕐᒥᔪᒍᑦ ᒪᓕᒐᓕᕆᓂᕐᒧᑦ ᐱᓕᕆᐊᓖᑦ ᐱᐊᓚᓂᖅᓴᐅᔭᕆᐊᖃᖅᑐᑦ 

ᓈᒻᒪᒋᓂᐊᕐᓗᒋᑦ ᓚᐃᓴᓐᓰᑦ ᐊᒻᒪᓗ ᐆᒃᑐᕋᐃᓂᕐᒧᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ.  

 

ᐃᒪᕐᒥᑦ ᐊᑐᖅᑕᐅᒃᑲᓐᓂᕈᖕᓇᖅᑐᓕᕆᔩᑦ ᐅᖃᐅᑎᓚᐅᖅᑖᑎᒍᑦ 

ᑐᑭᓯᓐᓇᖅᑑᓗᑕ ᓲᖑᖕᒪᖔᑦ ᐆᒻᒪᖅᖁᑎᓕᐅᕐᒪᖔᑕ, ᑎᑭᐅᑎᓂᐊᕐᓗᑎᒃ 

ᐲᖅᓯᕝᕕᐅᖅᖄᕐᓗᑎᒃᑕᖃᙱᑦᑐᑦ ᑐᕌᒐᐅᔪᓄᑦ ᐅᕝᕙᓘᕝᕙ 

ᐊᐅᓪᓚᖅᑎᕆᓂᕐᒧᑦ, ᐱᓗᐊᖅᑐᒥᑦ ᐱᓕᕆᖃᑎᖃᖅᑎᓪᓗᒋᑦ ᐊᒻᒪᓗ 

ᐃᓚᐅᖃᑕᐅᑎᑕᐅᑎᓪᓗᒋᑦ ᓄᓇᓖᑦ ᐅᖃᓪᓗᕆᒃᓴᐅᑎᓂᕐᓂᑦ ᐱᔾᔪᑎᖃᖅᑐᓂᒃ ᐱᓕᕆᐊᑦ ᑲᔪᓯᔪᖕᓇᕐᒪᖔᑕ. 

ᐃᒪᓐᓇᐃᖁᔨᓚᐅᕐᒥᔪᑦ ᒐᕙᒪᒃᑯᑦ ᐃᑲᔪᕆᐊᖃᖅᑐᑦ ᐃᒪᕐᓂᑦ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᒥᑭᔪᓂᒃ ᐊᒻᒪᓗ ᕿᑎᐊᓃᖓᔪᓂᒃ 

ᐱᓕᕆᕝᕕᖕᓂᑦ ᓇᓃᓐᓂᓗᒃᑖᖏᓐᓂᑦ ᖃᐅᔨᓴᐃᓂᐅᑉ, ᐱᕙᓪᓕᐊᓂᐅᑉ, ᑕᑯᒃᓴᐅᑎᑦᑎᓂᕐᒧᑦ ᐊᒻᒪᓗ ᓂᐅᕕᐊᒃᓴᓕᐅᕆᓂᕐᒧᑦ. 

 

ᑐᓴᓚᐅᖅᑐᒍᑦ ᐊᔾᔨᖓᓂᒃ ᐃᒪᓐᓈᖅᑐᐃᔪᓂᒃ ᑕᕆᐅᕐᒥᑦ ᐱᖁᑎᓂᒃ ᐱᓕᕆᐊᓕᖕᓂᑦ: ᒐᕙᒪᒃᑯᑦ ᐃᓚᐅᖃᑕᐅᓂᖏᑦ 

ᖃᐅᔨᓐᓇᐅᑎᖃᖅᑐᒃᑯᑦ-ᑕᐅᑐᒐᕐᒥᒃ ᐊᒻᒪᓗ ᑕᑯᒃᓴᐅᑎᑦᑎᓗᑎᒃ ᐃᑲᔪᖃᑦᑕᖅᑐᖅ ᒥᑭᔪᓂᒃ ᐊᒻᒪᓗ ᕿᑎᐊᓃᖓᔪᓂᒃ 

ᐱᓕᕆᕝᕕᖕᓂᑦ ᐱᓗᑎᒃ ᓄᑖᓂᒃ ᐊᑐᖅᑕᐅᔪᓂᒃ ᐱᑖᖅᓯᒪᔪᓄᑦ ᓂᐅᕕᐊᒃᓴᓕᐅᕆᓂᒃᑯᑦ. ᐱᓗᑎᒃ ᐱᖁᑎᕐᔪᐊᓂᒃ 

ᓄᑖᙳᖅᑎᕆᖃᑦᑕᕐᓂᒃᑯᑦ, ᐃᓚᐅᓗᑎᒃ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᑐᕌᖓᔪᓂᑦ, ᐊᓯᐊᒎᕐᒥᔪᖅ 

ᐃᑲᔪᖅᑕᐅᓂᐊᕐᓗᑎᒃ ᒥᑭᔪᑦ ᐊᒻᒪᓗ ᕿᑎᐊᓃᖓᔪᑦ ᐱᓕᕆᕝᕖᑦ. ᑐᓴᓚᐅᖅᑐᒍᑦ ᐱᑕᖅᑐᕐᓂᕐᒧᑦ ᐱᕙᓪᓕᐊᓂᖅ 

ᐱᒋᐊᖅᑎᑦᑎᓂᖃᕈᖕᓇᕐᒥᔪᖅ ᐱᓕᕆᕝᕕᖕᓂᑦ, ᑭᓯᐊᓂ ᐊᓯᐊᙳᖅᓯᓂᖅᑕᖃᕆᐊᖃᖅᑎᑦᑎᔪᖅ ᓄᑖᙳᖅᑎᕆᓂᕐᓄᑦ ᒪᓕᒃᑐᓂᒃ 

ᐊᒻᒪᓗ ᓄᑖᓂᒃ ᐱᖁᑎᓄᑦ ᐊᑐᖅᑕᐅᖃᑦᑕᖅᑐᓂᒃ.  

 

ᐃᓚᐅᖃᐅᑎᑦᑎᓂᖃᖅᑎᓪᓗᑕ, ᐃᓕᑦᑎᓚᐅᖅᑐᒍᑦ ᑲᓇᑕᐅᑉ ᑕᕆᐅᕐᒥᑦ ᐊᑐᖅᑕᐅᔪᓄᑦ ᐱᖁᑎᖏᓐᓂᓕᕆᔩᑦ 

ᐊᔪᙱᓐᓂᖃᑦᑎᐊᖅᑐᓂᒃ ᖃᐅᔨᒪᓂᖃᑦᑎᐊᖅᑐᓂᒃ ᐊᒻᒪᓗ ᖃᑉᓯᐊᕐᔪᖕᓂᑦ 

ᐱᑦᑕᐅᔪᓂᒃ ᒥᑭᔪᓂᑦ ᐊᒻᒪᓗ ᕿᑎᐊᓃᖓᔪᓂᑦ ᐱᓕᕆᕝᕕᖃᖅᑐᑦ 

ᐱᔨᑦᑎᕋᐃᔪᓂᒃ ᖃᓂᑦᑐᒥᑦ ᐊᒻᒪᓗ ᓄᓇᕐᔪᐊᕐᒥᑦ ᑲᒻᐸᓂᓂᑦ. ᐃᓚᐅᔪᑦ 

ᓄᓇᖃᖅᖄᖅᑐᓄᑦ ᑲᒪᒋᔭᐅᔪᑦ ᑕᕆᐅᕐᒥᑦ ᑲᑉᐳᔾᔭᓅᖅᑐᓂᒃ ᐱᓕᕆᐊᖃᕐᓂᐅᔪᑦ. 

“ᓄᓇᕐᔪᐊᕗᑦ ᓇᓚᐅᑦᑎᑉᓗᑎᒃ ᓯᓚᒥᒃ 

ᐃᓱᒪᒋᔭᖃᕐᓂᖅᓴᐅᓕᖅᑎᓪᓗᒋᑦ, ᐃᓚᐅᖃᑕᐅᔪᑦ 

ᐃᒫᓂᑦ ᐅᖅᓱᐊᓗᓕᕆᓂᕐᓂᒃ ᐱᓕᕆᐊᓖᑦ 

ᐱᓕᕆᐊᖃᕋᓱᒃᓯᒪᔪᑦ.” 

“ᓇᓗᓇᙱᓐᓂᖃᕆᐊᖃᖅᑐᖅ ᐱᔾᔪᑕᐅᔪᒧᑦ 

ᐃᒪᕐᒥᒃ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᖁᑎᒧᑦ. 

ᐱᓕᕆᐊᖑᔪᖅ ᐱᔭᐅᓂᖅ ᐊᔪᖅᑐᖅ 10-ᒥᒐᐅᐊᑦ-

ᒥᒃ ᐊᑐᕐᓗᑎᒃ ᐱᓕᕆᐊᕐᒥᑦ.” 

“ᑕᒪᓗᒃᑖᕐᒥᒃ ᐱᔾᔪᑕᐅᔪᖅ ᑭᐳᖃᑦᑕᕐᓂᕐᒧᑦ 

ᐊᖏᔫᔪᖅ - ᓲᕐᓗ ᐱᓕᕆᐊᕆᔭᑉᓯᑐᑦ 

[ᐃᓚᐅᖃᑕᐅᑎᑦᑎᓂᕐᒧᑦ].” 

ᐃᓂᒧᐊᕐᓂᐊᕐᓗᒍ ᐱᓕᕆᐊᖃᕐᓂᐅᔪᑦ ᐱᕈᖅᐸᓪᓕᐊᑎᒃᑲᓐᓂᕐᓂᐊᕐᓗᒋᑦ, ᑲᑎᑕᐅᖁᔨᓚᐅᖅᑐᑦ ᒥᑭᔪᓂᒃ ᐊᒻᒪᓗ 

ᕿᑎᐊᓃᖓᔪᓂᒃ ᐱᓕᕆᕝᕕᖕᓂᑦ ᐊᓯᖏᓐᓄᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᓄᑦ ᐱᓕᕆᐊᓕᖕᓄᑦ ᖃᐅᔨᓴᐃᔪᖕᓇᕐᓂᐊᕐᒪᑕ 

ᐊᒻᒪᓗ ᐱᕙᓪᓕᐊᓗᑎᒃ ᐋᖅᕿᒃᓯᓂᕐᒥᒃ ᐱᓕᕆᖃᑎᒌᒡᓗᑎᒃ. 

 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᐱᓚᐅᑎᑦᑎᓂᖅᐳᑦ ᐃᓱᒪᒋᔭᖃᖅᑐᖅ ᐃᒪᕐᒥᑦ ᐆᒪᔪᓕᕆᓂᕐᒧᑦ ᐊᑐᖅᑕᐅᔪᓂᒃ 

ᐊᑕᐅᓯᐅᑉᓗᓂ ᕆᔪᖕᓇᕐᓂᖃᖅᑐᖅ ᑕᕆᐅᕐᒥᑦ ᐱᓕᕆᐊᕐᒥᑦ ᓯᕗᓂᒃᓴᒧᑦ. ᑐᓴᓚᐅᖅᑐᒍᑦ, ᑲᑎᓪᓗᒋᑦ ᒪᓕᒐᕆᔭᐅᔪᓄᑦ 

ᐊᖕᒪᓗᖓᔪᖅ ᐱᕈᖅᐸᓪᓕᐊᓂᕐᒥᑦ, ᐃᒪᕐᒥᑦ ᐆᒪᔪᓕᕆᓂᕐᒧᑦ ᐊᑐᖅᑕᐅᔪᖅ ᐊᖏᔪᒥᒃ ᐱᕈᖅᐸᓪᓕᐊᓂᖃᕈᖕᓇᖅᑐᖅ. 

ᑐᓴᓚᐅᕐᒥᔪᒍᑦ ᖃᑉᓯᐊᕐᔪᐃᑦ ᑲᒻᐸᓃᑦ, ᐃᓚᐅᑉᓗᑎᒃ ᑲᑉᐳᔾᔭᓄᑦ ᐊᑐᖅᑕᐅᔪᓂᒃ ᐱᒋᐊᖅᑎᑕᐅᓂᐅᔪᑦ, ᐱᕙᓪᓕᐊᔪᑦ 

ᐊᖕᒪᓗᖓᔪᖅ ᐱᕈᖅᐸᓪᓕᐊᓂᕐᒧᑦ ᒥᑭᔪᓂᒃ-ᐆᒪᔪᓕᕆᓂᕐᒧᑦ ᐱᖁᑎᓂᒃ ᐊᒻᒪᓗ ᐋᖅᕿᒃᓯᓂᕐᓂᒃ. ᐱᑖᖑᔪᑦ 

ᐋᖅᕿᒃᑕᐅᓯᒪᖁᔭᐅᔪᑦ ᐊᖏᒡᓕᒋᐊᖅᑎᓐᓂᐊᕐᓗᒋᑦ ᑕᒪᒃᑯᓂᙵᑦ ᐱᕙᓪᓕᐊᓂᐅᔪᑦ, ᐃᓚᐅᑉᓗᑎᒃ ᑕᕆᐅᕐᒥᑦ 

ᐱᓕᕆᐊᖃᖃᑦᑕᓗᐊᖅᑐᑦ. 

  

ᐊᓯᐅᔨᑦᑕᐃᓕᓂᖅ ᐱᕈᖅᐸᓪᓕᐊᓂᕐᒥᑦ ᐃᓚᒋᔭᐅᓚᐅᖅᑐᖅ ᓯᕗᓂᒃᓴᒦᖓᔪᒃᑯᑦ ᑕᕆᐅᕐᒧᑦ ᐱᕕᖃᕐᓂᐅᑉᓗᓂ 

ᐅᖃᐅᓯᐅᓚᐅᖅᑐᖅ ᐃᓚᐅᖃᑕᐅᑎᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᒃ. ᐱᕈᖅᐸᓪᓕᐊᓂᖅ ᐊᑐᖅᑐᖅ ᑲᒪᔭᖃᕐᓂᕐᒧᑦ ᐊᒻᒪᓗ 

ᓄᑖᓕᕆᓂᕐᓄᑦ (ᐃᓚᒋᔭᐅᑉᓗᑎᒃ ᐊᓯᖏᑦ ᐱᔾᔪᑕᐅᔪᑦ) ᐊᒻᒪᓗ ᐱᒋᐊᖅᓯᒪᔪᖅ ᐱᓕᕆᖃᑎᒌᖕᓂᒃᑯᑦ ᑲᑎᓯᒪᑉᓗᑎᒃ ᐸᕐᓇᐃᓃᑦ 

ᐊᒻᒪᓗ ᐱᓕᕆᖃᑎᒌᖕᓃᑦ. ᑕᐃᒪᓐᓇᒧᑦ, ᑲᔪᓯᖁᔭᐅᔪᒍᑦ ᐱᑖᕐᓂᕐᒧᑦ ᑲᒪᔭᖃᕐᓂᕐᒥᒃ ᐱᓕᕆᐊᒃᓴᓂᒃ ᐊᒻᒪᓗ ᓄᑖᓕᕆᓂᕐᓂᒃ 

ᑐᕌᖓᔪᓄᑦ. 

ᓄᓇᖃᖅᖄᖅᑐᑦ ᐃᓄᐃᑦ 

 

ᓄᓇᖃᖅᖄᖅᑐᑦᐃᓄᐃᑦ, ᓄᓇᓖᑦ ᐊᒻᒪᓗ ᒐᕙᒪᐅᔪᑦ ᐱᒻᒪᕆᐅᔪᑦ ᐱᓕᕆᖃᑎᒋᔭᐅᓂᖏᑦ ᐱᕈᖅᐸᓪᓕᐊᓂᖓᓄᑦ ᑲᓇᑕᐅᑉ 

ᑐᖑᔪᖅᑐᖅ ᐱᕈᖅᐸᓪᓕᐊᓂᖓ ᐊᒻᒪᓗ ᐱᓇᓱᖕᓂᕆᔭᕗᑦ ᒥᐊᓂᕆᓂᐊᕐᓗᒍ ᐊᒻᒪᓗ ᐊᓯᐅᔨᑦᑕᐃᓕᓗᒍ ᑕᕆᐅᕐᒥᑦ 

ᐃᓂᖃᕐᓂᐅᔪᑦ. ᐊᖏᔪᒥᒃ ᐃᑲᔪᖅᑕᐅᓂᖅᑕᖃᖅᑐᖅ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ ᐊᑐᖅᑕᐅᓂᐊᕐᓗᓂ 

ᐊᖏᒡᓕᒋᐊᖅᓯᓂᕐᒧᑦ ᐊᒻᒪᓗ ᐊᔾᔨᒌᙱᑦᑐᓕᐅᕐᓗᒋᑦ ᑕᕆᐅᕐᒨᖓᔪᑦ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᑦ ᓄᓇᖃᖅᖄᖅᑐᑦ 

ᓄᓇᓕᖕᓂᑦ ᑎᑯᓕᐊᖅᓯᒪᔪᓄᑦ ᐱᒻᒪᕆᐅᒋᔭᖏᓐᓄᑦ, ᓯᕗᓪᓕᖅᐸᐅᑎᔪᒪᔭᖏᓐᓄᑦ ᐊᒻᒪᓗ ᐱᔪᒪᓂᕆᔭᖏᓐᓄᑦ. ᑐᓴᓚᐅᕐᒥᔪᒍᑦ 

ᐊᒥᓱᐃᖅᖢᑕ ᖃᓄᖅᑑᕈᑎ ᐱᕕᖃᖅᑎᑦᑎᓂᐅᔪᖅ ᓯᕗᒻᒧᒃᑎᓐᓂᐊᕐᓗᒍ ᐋᖅᕿᖃᑎᒌᖕᓂᖅ ᐃᓕᑕᕆᓗᒋᑦ ᐱᔪᖕᓇᐅᑎᖏᑦ 

ᐃᖅᕿᓖᑦ ᓄᓇᖃᖅᖃᑎᒌᑦ, ᐃᓄᐃᑦ ᐊᒻᒪᓗ ᒦᑏ ᐃᓄᐃᑦ. 

 

ᐱᒋᐊᓵᑦᑎᐊᖅᑎᓪᓗᒍ ᐃᓚᐅᖃᑕᐅᑎᑦᑎᓂᕗᑦ, ᑐᓴᓚᐅᖅᑐᒍᑦ ᐱᒻᒪᕆᐅᓂᖓᑕ ᐃᓚᐅᖃᑕᐅᑎᑕᐅᓂᖏᑦ ᓄᓇᖃᖅᖄᖅᑐᑦ 

ᐃᓄᐃᑦ ᑖᑉᑯᓇᓂ ᖃᓄᐃᓕᐅᕐᓂᐅᔪᓄᑦ ᓂᐱᖏᑦ ᐊᒻᒪᓗ ᑕᐅᑐᒐᖏᑦ ᑐᓴᖅᑕᐅᓂᐊᕐᒪᑕ: 

“ᐃᓚᐅᖃᑕᐅᑎᑦᑎᖅᖃᐅᑕᐅᓗᓂ, ᐃᓚᐅᖃᑕᐅᑎᒐᔪᒡᓗᒋᑦ.” ᑕᒪᓐᓇ ᐅᖃᐅᓯᐅᓚᐅᕐᒥᔪᖅ ᐊᓯᖏᓐᓂᑦ ᐱᔾᔪᑕᐅᔪᓄᑦ 

ᑲᑎᒪᔪᓂᒃ, ᑐᓂᐅᑕᐅᔪᓂᑦ, ᐊᒻᒪᓗ ᑭᐅᔭᐅᔪᓂᒃ ᖃᕆᑕᐅᔭᒃᑯᑦ ᐊᐱᖅᓱᐃᓂᕐᓄᑦ ᐃᓚᐅᖃᑕᐅᑎᑦᑎᓂᕐᒦᑎᓪᓗᑕ. 

ᑐᓴᐃᓐᓇᖃᑦᑕᓚᐅᕐᒥᔪᒍᑦ ᐱᔪᒥᓇᖃᖅᑐᓂᒃ ᐱᕕᖃᕐᓂᐅᔪᓄᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ ᓄᓇᖃᖅᖄᖅᑐᑦ 

ᐃᓄᖕᓂᑦ ᐊᒻᒪᓗ ᓯᒡᔭᒦᑐᑦ ᓄᓇᓕᖕᓂᑦ ᑲᓇᑕᒥᑦ - ᐊᒻᒪᓗ ᐱᔾᔪᑕᐅᓗᐊᕐᓗᑎᒃ ᐃᓚᐅᑎᑦᑎᓂᖅ ᐊᒻᒪᓗ ᐊᔾᔨᒌᙱᑦᑑᑎᓂᒃ. 

 

ᖃᑉᓯᐊᕐᔪᖕᓂᑦ ᐊᐱᖅᖁᑎᖃᓚᐅᖅᑐᒍᑦ ᐃᓚᐅᖃᑕᐅᑎᑦᑎᓂᕐᒧᑦ ᐊᓕᓚᔪᑉᑎᖕᓂᑦ ᑲᑎᖅᓱᐃᓂᐊᕐᓗᑕ ᐊᔾᔨᒌᙱᑦᑐᓂᒃ 

ᑕᐅᑐᒐᐅᔪᓂᒃ ᖃᓄᖅ ᐃᓚᐅᖃᑕᐅᑎᑦᑎᓂᖅ ᓄᓇᖃᖅᖄᖅᑐᑦ ᐃᓄᖕᓂᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

ᐊᖏᒡᓕᒋᐊᕈᖕᓇᕐᒪᖔᑦ, ᐃᓚᐅᓗᑎᒃ ᐊᑐᓂ ᐱᓕᕆᐊᖃᖅᑐᑦ. ᐃᓚᖓᑦ ᐱᔾᔪᑕᐅᔪᓄᑦ ᑲᑎᒪᔪᑦ ᑲᒪᔭᖃᓚᐅᕐᒥᔪᑦ 

ᓄᓇᖃᖅᖄᖅᑐᓂᒃ ᐊᔪᕈᖕᓃᖅᓴᐃᓂᕐᓄᑦ ᐊᒻᒪᓗ ᐊᔪᙱᓐᓂᖅᑖᕐᓂᕐᒧᑦ ᐱᕙᓪᓕᐊᓂᕐᓂᒃ ᑐᓴᕐᕕᒋᓗᒋᑦ ᖃᐅᔨᒪᓂᖃᖅᑐᑦ 

ᑕᒪᒃᑯᒥᙵᑦ. 

 

ᐊᒥᓱᙳᕆᐊᕐᓂᐊᕐᓗᒋᑦ ᓄᓇᖃᖅᖄᖅᑐᑦ ᐃᓚᐅᖃᐅᑕᐅᓂᖏᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᑕᒪᐃᓐᓅᖓᔪᒃᑯᑦ, 

ᐃᒪᓐᓇᐃᖁᔭᐅᓚᐅᖅᑐᒍᑦ: 

 ᐃᒃᐱᒍᓱᒡᕕᒋᓗᒋᑦ ᐊᒻᒪᓗ ᐃᓕᑕᕆᓗᒋᑦ ᓄᓇᖃᖅᖄᖅᑐᑦ ᐱᔪᖕᓇᐅᑎᖃᖅᑐᑦ ᐊᒻᒪᓗ ᐊᔾᔨᐅᖏᑦᑑᓂᖏᑦ 

ᐱᓕᕆᐊᖏᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

 ᓄᓇᖃᖅᖄᖅᑐᑦ ᐊᖏᓂᖅᓴᐅᔪᒥᒃ ᐱᓕᕆᐊᖃᖅᑎᓪᓗᒋᑦ ᐊᕙᑎᒥᒃ ᖃᐅᔨᓴᐃᓂᕐᒧᑦ, ᐊᐅᓚᑦᑎᓂᖃᕐᓂᕐᒧᑦ ᐊᒻᒪᓗ 

ᐊᐅᓚᑦᑎᓂᕐᒥᒃ ᐱᕝᕕᐅᖃᑦᑕᖅᑐᓂᒃ, ᐃᓚᐅᓗᑎᒃ ᓄᓇᖃᖅᖄᖅᑐᑦ ᒥᐊᓂᕆᔨᐅᓂᖏᓐᓄᑦ ᑐᕌᖓᔪᒥᑦ 

 ᐱᖁᑎᑖᕐᓗᓂ ᓄᓇᖃᖅᖄᖅᑐᑦ ᓄᓇᓕᖕᓂᑦ 

 ᐱᕕᖃᕐᓂᐅᔪᓂᒃ ᓇᓂᓯᓗᓂ ᑲᑎᑎᓐᓂᐊᕐᓗᒋᑦ ᓄᓇᖃᖅᖄᖅᑐᑦ ᐊᒻᒪᓗ ᐱᖓᖕᓇᖓᓂᑦ ᖃᐅᔨᒪᓂᕆᔭᐅᔪᑦ ᐊᒻᒪᓗ 

ᐊᑐᖅᑕᐅᖃᑦᑕᖅᑐᑦ  

 ᐱᓕᕆᖃᑎᒌᖕᓂᕐᒥᒃ ᐱᒋᐊᖅᑎᑦᑎᓗᓂ, ᐃᓚᐅᓗᑎᒃ ᐱᑖᖅᑐᕐᓂᕐᒧᑦ ᐱᕕᖃᖅᑎᑦᑎᓂᒃᑯᑦ 

 ᐃᑲᔪᖅᑐᐃᓗᓂ ᐊᔪᕈᖕᓃᖅᓴᐃᓂᕐᒧᑦ ᐃᓚᐅᖃᑕᐅᔪᖕᓇᕐᓂᖅᓴᐅᔪᓂᒃ, ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᓂᕐᒧᑦ 

ᐊᓯᖏᓐᓄᓪᓗ ᐃᓂᓕᐅᕆᓂᕐᒧᑦ ᐱᕈᐃᑎᑦᑎᓂᕐᒧᑦ ᖃᓄᐃᓕᐅᕐᓂᐅᔪᓄᑦ 

 ᑕᐅᑐᒐᖃᕐᓗᓂ ᐱᓕᕆᔨᑖᖅᑐᕐᓂᕐᒧᑦ ᐊᒻᒪᓗ ᐸᐸᑦᑎᓂᕐᒧᑦ ᐊᔪᙱᓐᓂᖅᑖᕐᓂᕐᒧᑦ ᐱᕙᓪᓕᐊᓂᖅ 

ᐃᑲᔪᖅᑐᐃᓂᖃᕐᓗᓂ ᑐᑭᖃᖅᑐᒃᑯᑦ ᐱᓕᕆᐊᖃᕐᓂᕐᒧᑦ ᐱᕙᓪᓕᐊᓂᕐᒥᒃ 

ᐊᒥᓱᙳᕆᐊᕐᓂᐊᕐᓗᒋᑦ ᓄᓇᖃᖅᖄᖅᑐᑦ ᐃᓚᐅᖃᑕᐅᓂᖏᑦ ᐃᓚᖏᓐᓂᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

ᐱᓕᕆᕝᕕᐅᔪᓂᑦ, ᐱᓚᐅᕐᒥᔪᒍᑦ ᐅᑯᓂᙵᑦ ᐃᒪᓐᓈᖅᑑᑕᐅᔪᓂᒃ: 

 ᓂᐅᕕᐊᒃᓴᓂᒃ ᐃᖃᓗᓕᕆᓃᑦ ᓚᐃᓴᑖᕈᖕᓇᕐᓂᖅ 

ᐊᖏᒡᓕᒋᐊᕐᓗᒍ, ᐱᔭᐅᔪᖕᓇᖅᑐᑦ ᑭᒡᓕᖃᖅᑐᑦ ᐊᒻᒪᓗ 

ᐃᓕᔭᐅᔪᑦ ᖃᓂᑦᑐᓂᑦ ᐃᒪᕐᓂᑦ.  

 ᐃᒪᕐᓂᑦ ᐱᕈᖅᑐᓕᕆᓂᖅ: ᑎᑭᐅᑎᓗᒋᑦ ᐱᔭᐅᔭᕆᐊᓖᑦ 

ᓄᓇᓕᖕᓄᑦ ᐃᓚᐅᖃᑕᐅᔪᒪᓂᖃᖅᑐᓄᑦ ᓄᓇᒦᖓᔪᒥᒃ 

ᑐᓂᐅᖅᖃᐃᒃᑲᓐᓂᕐᓂᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᐅᕕᓗᕐᓂᑦ 

ᐊᒻᒨᒪᔪᓕᕆᓂᕐᓄᑦ, ᐊᒻᒪᓗ ᕿᓂᕈᒪᔪᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐃᖃᓗᓕᕆᓂᕐᒥᒃ ᓵᒻᒪᓐᓂᒃ ᐊᐅᓛᖅᑎᑦᑎᓂᖃᐃᓐᓇᕐᓗᑎᒃ. 

ᐃᑲᔪᕐᓗᒋᑦ ᓄᓇᓖᑦ ᐃᓚᐅᖃᑕᐅᔪᒪᔪᑦ ᕿᖅᖁᐊᓕᕆᓂᕐᓄᑦ.  

 ᐃᒪᒃᑯᑦ ᐊᒻᒪᓗ ᓯᒡᔭᓂᑦ ᐱᓚᖃᖅᑐᓕᕆᓂᖅ: ᐱᓕᕆᖃᑎᒋᓗᒋᑦ 

ᓄᓇᖃᖅᖄᖅᑐᑦ, ᓄᓇᖅᖃᑎᒌᑦ, ᑲᓇᑕᐅᑉ ᓄᓇᖏᓐᓂᑦ 

ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ 

ᐱᓚᕋᖅᑐᓕᕆᓂᕐᒧᑦ ᐱᓕᕆᖃᑎᒌᖑᔪᑦ ᐃᑲᔪᕐᓂᐊᕐᓗᒋᑦ ᓄᓇᓖᑦ ᐱᔪᒪᓂᖃᖅᑐᑦ ᐱᕙᓪᓕᐊᓂᕐᒧᑦ 

ᐱᕈᖅᐸᓪᓕᐊᓗᓂ-ᐳᓚᕋᖅᑐᓕᕆᓂᕐᒥᒃ ᐊᒻᒪᓗ ᐊᑐᖅᑕᐅᓯᒪᔪᓂᒃ ᐳᓚᕋᖅᑐᓕᕆᓂᕐᒧᑦ ᓯᒡᔭᓃᑦᑐᓂᒃ 

ᐃᒪᕐᓃᑦᑐᓂᓪᓗ. 

 ᑕᕆᐅᕐᒦᖓᔪᖅ ᐆᒻᒪᖅᖁᑎ: ᓴᖅᕿᑦᑎᓗᓂ 

ᐊᔪᕈᖕᓃᖅᓴᐃᓂᕐᒧᑦ ᐱᕕᖃᕐᓂᐅᔪᓂᒃ ᓄᓇᖃᖅᖄᖅᑐᑦ 

ᐃᓄᖕᓄᑦ ᐃᑲᔪᕐᓂᐊᖅᑐᓂᒃ ᐱᐅᓯᒋᐊᖅᓯᓂᕐᒧᑦ 

ᐃᓂᖃᕐᓂᕆᔭᖏᑦ ᐋᖅᕿᒃᓯᓂᐊᕐᓗᑎᒃ ᐊᒻᒪᓗ ᐃᓕᓯᓗᑎᒃ 

ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᖁᑎᓄᑦ ᐋᖅᕿᐅᒪᔪᓂᒃ.  

 ᑕᕆᐅᕐᒥᑦ ᐱᓕᕆᐊᑦ ᐊᒻᒪᓗ ᓄᑖᖑᔪᓕᕆᓂᖅ: 

ᐊᖏᒡᓕᒋᐊᕐᓗᒋᑦ ᐱᐊᓂᑦᑎᐊᖅᓯᒪᔪᑦ ᐆᒃᑑᑕᐅᔪᑦ ᐱᓕᕆᐊᑦ ᐊᒻᒪᓗ ᐃᑲᔪᕐᓗᒋᑦ ᓄᓇᖃᖅᖄᖅᑐᓄᑦ 

ᐱᓕᕆᐊᖑᔪᑦ ᐱᕈᐃᑎᑦᑎᓂᕐᒧᑦ ᐊᔪᙱᓐᓂᐅᔪᓂᒃ ᐊᒻᒪᓗ ᐃᓚᐅᑎᓪᓗᒋᑦ ᑕᕆᐅᕐᒥᑦ 

ᐊᑐᖅᑕᐅᖃᑦᑕᖅᑐᓕᕆᔩᑦ ᐊᒻᒪᓗ ᓄᑖᓂᒃ ᐱᓕᕆᐊᖃᖅᑐᑦ. ᐆᒃᑑᑎᒋᓗᒍ, ᐃᓄᖃᐅᖅᑐᓂᒃ-ᐱᔭᐅᔪᑦ 

ᐃᒪᓕᕆᓂᖅ ᐆᒃᑑᑕᐅᑉᓗᓂ ᐱᓕᕆᐊᖅ ᐊᔪᕈᖕᓃᖅᓴᐃᓯᒪᔪᖅ ᓄᓇᖃᖅᖄᖅᑐᑦ ᐃᓄᖕᓂᑦ ᐊᑐᕐᓂᐊᕐᓗᑎᒃ 

ᐃᒪᓕᕆᓂᕐᒧᑦ ᐊᑐᖅᑐᓂᒃ ᖃᐅᔨᓴᐃᓂᐊᕐᓗᑎᒃ, ᐃᑲᔪᐃᔪᖅ ᐃᒪᕐᒥᑦ ᐅᒥᐊᕐᔪᐊᓄᑦ ᓄᓇᙳᐊᓕᕆᓂᕐᓄᑦ 

ᐅᖓᓯᒃᑐᓂᑦ ᐃᓂᐅᔪᓂᒃ ᐊᒻᒪᓗ ᐱᕈᐃᓂᕐᒧᑦ ᓄᓇᖃᖅᖄᖅᑐᑦ ᐃᓂᓕᐅᕆᓂᕐᒧᑦ ᐃᒪᒃᑯᑦ ᐃᓂᓕᐅᕆᓂᕐᒧᑦ 

ᐸᕐᓇᐃᓂᕐᒥᑦ. SednaLink fiber optic ᐱᓕᕆᖃᑎᒌᑦ ᐃᖃᓗᐃᑦ ᐊᒻᒪᓗ ᓂᐅᕙᓐᓛᓐ ᐊᒻᒪᓗ ᓛᐳᕋᑐᐊ 

ᐊᑐᕈᒪᔪᑦ ᓱᓇᑐᐃᓐᓇᓕᕆᓂᒃᑯᑦ, ᖃᐅᔨᓴᐃᓗᑎᒃ ᐊᒻᒪᓗ ᐊᑐᖅᑕᐅᔪᖕᓇᖅᑐᓂᒃ ᑐᓴᐅᒪᖃᑦᑕᐅᑎᓂᒃ 

(SMART) ᓴᕕᒐᐅᔭᕐᓂᑦ ᑲᑎᑦᑎᓂᐊᕐᓗᑎᒃ ᑕᕆᐅᕐᒥᑦ ᖃᐅᔨᒪᓂᖃᖅᑐᓂᒃ ᐊᒻᒪᓗ ᐊᕙᑎᒥᒃ ᖃᐅᔨᓴᐃᓂᕐᒧᑦ 

ᐱᕙᓪᓕᐊᑎᓪᓗᒍ, ᓴᖅᕿᑦᑎᓂᐊᖅᑐᖅ ᐊᑯᓂᐅᔪᒥᒃ ᐱᓕᕆᐊᒃᓴᓂᒃ ᐃᓄᖕᓄᑦ ᐃᓚᐅᖃᑕᐅᔪᒪᔪᓂᒃ 

ᖃᐅᔨᓴᐃᓂᕐᒥᑦ. SmartICE ᐱᕙᓪᓕᐊᔪᑦᑕᐅᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᖅᑕᐅᓂᐊᖅᑐᓂᒃ 

ᐃᓚᐅᑎᑦᑎᔪᑦ ᐃᓄᖕᓂᑦ ᐊᒻᒪᓗ ᐃᓚᓕᐅᑎᑉᓗᒋᑦ ᐃᓄᐃᑦ ᖃᐅᔨᒪᓂᕆᔭᖏᑦ ᐃᑲᔪᕐᓂᐊᕐᓗᑎᒃ 

ᐱᑦᑕᐅᓂᖅᓴᒃᑯᑦ ᐃᓱᒪᓕᐅᕆᓂᕐᒧᑦ. 

“ᑕᑯᑦᑎᐊᖅᑐᖓ ᐃᓚᒋᔭᖓ ᑲᓇᑕᐅᑉ 

ᖃᓂᑦᑐᒦᑦᑐᓂᒃ ᐱᕝᕕᐅᖃᑦᑕᖅᑐᑦ 

ᒥᑭᔪᒻᒪᕆᐊᓗᖕᒥᑦ ᐱᔭᐅᔪᖕᓇᖅᖢᑎᒃ.” 

“ᒐᕙᒪᐃᑦ ᐃᑲᔪᖅᑐᐃᓂᖃᕆᐊᖃᖅᑐᑦ 

ᓄᓇᖃᖅᖄᖅᑐᑦ ᐃᓄᖕᓂᑦ, ᓄᓇᓕᖕᓂᑦ ᐊᒻᒪᓗ 

ᐱᓕᕆᖃᑎᒌᑦ ᐱᔪᒪᓂᖃᖅᑐᓂᒃ ᐃᒪᕐᓂᑦ 

ᐱᕈᖅᑐᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ - 

ᓱᓇᑐᐃᓐᓇᒥᒃ ᐱᔭᒃᓴᐅᑎᖃᕐᓂᒃᑯᑦ 

ᐱᒋᐊᕐᓂᐊᖅᑐᒥᒃ.” 

“[ᐅᕙᒍᑦ] ᐱᒡᒎᒃᑐᒥᒃ ᐆᒃᑐᖅᑕᐅᖃᑦᑕᖅᑐᓂᒃ 

ᐱᖁᔨᔪᒍᑦ...ᐱᓕᕆᖃᑎᒋᓂᐊᕐᓗᒋᑦ ᓄᓇᓖᑦ 

ᐱᕙᓪᓕᐊᓂᕐᒥᒃ ᐃᒪᒃᑯᑦ 

ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐃᓚᒋᔭᐅᓗᑎᒃ 

ᐊᓯᖏᑦ ᐊᔪᙱᑦᑐᑦ ᐆᒻᒪᖅᖁᑎᓕᕆᓂᕐᓄᑦ.” 

 ᐊᒥᓱᐃᑦ ᐱᓕᕆᕝᕖᑦ: ᐱᓕᕆᖃᑎᒋᓗᒋᑦ ᓄᓇᖃᖅᖄᖅᑐᑦ ᐃᓄᐃᑦ ᐃᓕᑕᕆᓂᐊᕐᓗᒋᑦ ᑐᖑᔪᖅᑐᖅ 

ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᑦ. ᐊᔾᔨᖓᓂᒃ 

ᐊᒻᒪᓗ/ᐅᕝᕙᓘᓐᓃᑦ ᐱᒋᐊᖅᐸᓪᓕᐊᓗᑎᒃ ᐃᒪᕐᒦᖓᔪᓂᒃ 

ᐱᓕᕆᐊᒃᓴᓂᒃ ᐱᐊᓂᑦᑎᐊᖅᓯᒪᔪᓂᒃ 

ᐊᒥᓱᙳᕆᐊᖅᑎᓐᓂᐊᕐᓗᒋᑦ ᓄᓇᖃᖅᖄᖅᑐᑦ ᐃᓄᐃᑦ 

ᐃᓚᐅᖃᑕᐅᓂᖏᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ 

ᐱᓕᕆᐊᓕᖕᓄᑦ, ᓲᕐᓗ ᐊᑉᖁᑏᑦ ᐅᒥᐊᕐᔪᐊᓕᐅᕆᓂᕐᒧᑦ 

ᑐᕌᖓᔪᓄᑦ, ᐊᒻᒪᓗ ᐊᑐᕐᓗᒋᑦ ᒐᕙᒪᒃᑯᑦ 

ᐱᑖᖅᑐᖅᐸᓪᓕᐊᓂᖓᓐᓂᒃ ᐱᔭᕆᐊᖃᖅᑎᑦᑎᓗᑎᒃ 

ᓄᓇᖃᖅᖄᖅᑐᑦ ᐃᓚᐅᖃᑕᐅᓗᑎᒃ ᑲᒻᐸᓂᓂᑦ ᐆᒃᑐᖅᑐᓂᒃ 

ᑕᕆᐅᕐᒦᖓᔪᓂᒃ ᐆsᒃᑐᖁᔨᓂᕐᓄᑦ.  

  

“ᓯᒡᔭᒦᖏᓐᓇᐅᔭᖅᓯᒪᔪᒍᑦ ᐊᒻᒪᓗ 

ᐱᕈᖅᐸᓪᓕᐊᓂᖃᕐᓂᕗᑦ ᐊᑐᖅᑐᖅ ᑕᕆᐅᕐᒥᑦ 

ᐱᕝᕕᐅᖃᑦᑕᖅᑐᓂᑦ. ᒐᕙᒪᑐᖃᒃᑯᑦ 

ᐃᑲᔪᕆᐊᖃᖃᑦᑕᖅᓯᒪᔪᑦ ᐅᕙᑉᑎᖕᓂᑦ 

ᑐᑭᓯᐊᓂᐊᕐᓗᒋᑦ ᐃᓚᖏᑦ ᐱᕕᖃᕐᓂᐅᔪᖕᓇᖅᑐᑦ 

ᓄᓇᓖᑦ ᖃᐅᔨᒪᓚᐅᖏᒻᒪᑕ ᖃᓄᖅ ᐃᓚᖏᑦ 

ᐊᖏᓂᖅᓴᐃᑦ ᐱᓕᕆᕝᕖᑦ ᐋᖅᕿᐅᒪᖕᒪᖔᑕ.” 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᓯᕗᓕᐅᖅᑎᐅᓂᖅ 

ᑲᓇᑕ ᓄᓇᕐᔪᐊᕐᒥᑦ ᓯᕗᓕᐅᖅᑎᐅᔪᖅ ᑕᕆᐅᕐᒥᒃ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᒥᐊᓂᖅᓯᓂᕐᒧᑦ. ᐅᐃᒍᒋᐊᕈᒪᔭᕗᑦ 

ᓯᕗᓕᐅᖅᑎᐅᓂᖅ ᐱᕙᓪᓕᐊᓗᒍ ᑐᖑᔪᖅᑐᖅ ᐱᕈᖅᐸᓪᓕᐊᓂᕗᑦ. ᐃᓚᐅᖃᑕᐅᑎᑦᑎᓂᕐᒧᑦ ᖃᓄᐃᓕᐅᕐᓂᕆᔭᑉᑎᖕᓂᑦ, 

ᐊᐱᕈᓚᐅᖅᑕᕗᑦ ᑲᓇᑕᒥᐅᑕᐃᑦ ᐃᓱᒪᒋᔭᖏᓐᓂᒃ ᖃᓄᖅ ᑕᑯᒃᓴᐅᑎᓐᓇᔭᕐᒪᖔᑉᑎᒍᑦ ᓄᓇᕐᔪᐊᕐᒥᑦ ᓯᕗᓕᐅᖅᑎᐅᓂᖅ. 

ᑭᐅᑉᓗᑎᒃ, ᑐᓴᓚᐅᖅᑐᒍᑦ ᑲᓇᑕ ᐃᒪᓐᓇᐃᑦᑐᖕᓇᖅᑐᖅ: 

 ᐃᓗᐃᑦᑑᖓᔪᒥᒃ ᐱᓕᕆᕝᕕᓕᐅᕐᓗᑎᒃ ᖃᐅᔨᓴᐃᓂᕐᒧᑦ ᐊᒻᒪᓗ ᐱᓕᕆᐊᕆᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

 ᐊᖏᒡᓕᒋᐊᕐᓗᒍ ᓯᕗᓕᐅᖅᑎᐅᓂᖅᐳᑦ ᑕᕆᐅᕐᒥᑦ ᖃᐅᔨᓴᐃᓂᕐᒧᑦ ᐋᖅᕿᐅᒪᔪᒃᑯᑦ ᐊᒻᒪᓗ ᐱᓕᕆᖃᑎᒌᖕᓂᒃᑯᑦ 

 ᐋᖅᕿᒃᓯᓗᑕ ᐊᔪᙱᑦᑐᒥᒃ, ᖃᐅᔨᓇᓱᖕᓂᒃᑰᖓᔪᒥᒃ ᐋᖅᕿᒃᓯᓂᒃᑯᑦ ᐊᑑᑎᖃᖅᑐᒃᑯᑦ ᐊᐅᓚᑦᑎᓂᐊᕐᓗᓂ 

ᐅᒥᐊᕐᔪᐊᑦ-ᕿᓇᓗᒐᐃᑦ ᑲᑎᔾᔪᑎᖃᑦᑕᕐᓂᖏᑦ 

 ᓯᕗᓕᐅᖅᑎᐅᓗᑕ ᓂᕆᑎᓪᓗᒋᑦ ᓄᓇᕐᔪᐊᕐᒥᑦ ᐊᔪᙱᑦᑐᓂᒃ ᑕᕆᐅᕐᒥᐅᑕᓂᒃ ᓂᕿᓂᒃ 

 ᓯᕗᓕᐅᖅᑎᐅᓗᑕ ᑕᕆᐅᕐᒥᑦ ᐱᕈᖅᑐᓂᒃ ᐋᖅᕿᒃᓱᖅᓯᒪᔪᓂᒃ ᐊᒻᒪᓗ ᑐᖑᔪᖅᑐᖅ ᑳᐸᓐᓂᒃ (carbon) 

 ᓯᕗᓕᐅᖅᑎᐅᓗᑕ ᐃᓚᓕᐅᑎᓗᒋᑦ ᐊᔾᔨᐅᖏᑦᑐᑦ ᖃᐅᔨᒪᓂᕆᔭᖏᑦ ᓄᓇᖃᖅᖄᖅᑐᑦ ᐃᓄᐃᑦ ᐃᓱᒪᓕᐅᕆᓂᕐᒧᑦ 

 ᓴᖅᕿᔮᖅᑎᓪᓗᒋᑦ ᐃᑲᔪᖅᑐᕐᓗᒋᑦ ᑕᕆᐅᕐᒥᑦ ᐅᖃᐅᓯᖃᖅᑐᑦ 

 ᐱᐅᓯᒋᐊᕐᓗᒋᑦ ᓈᓴᐅᑏᑦ/ᑎᑎᖅᖃᐃᑦ ᐅᖓᑎᓗᐊᖓᓄᑦ ᐃᖃᓗᒃᓯᐅᕐᓃᑦ ᐊᒻᒪᓗ ᒪᓕᒐᓂᒃ ᓯᖁᒥᑦᑎᓃᑦ, 

ᐅᓂᑉᑲᐅᑎᒋᔭᐅᓯᒪᙱᑦᑐᓂᒃ ᐊᒻᒪᓗ ᒪᓕᒐᓕᐅᖅᑕᐅᓯᒪᙱᑦᑐᓂᒃ ᐃᖃᓗᒃᓯᐅᕐᓃᑦ 

 ᓯᕗᓕᐅᖅᑎᐅᓗᓂ ᐃᑯᒻᒪᖅᖁᑎᒃᑯᑦ ᐃᒪᒃᑯᑦ ᐊᒡᔭᖅᑐᐃᔾᔪᑏᑦ ᐅᒥᐊᕐᔪᐊᓂᒃ 

 ᐊᑐᕐᓗᓂ ᐋᖅᕿᒃᓯᒪᔪᓂᒃ ᐱᕙᓪᓕᐊᓂᕐᓂᒃ ᐱᓕᕆᖃᑎᖃᖅᑎᓪᓗᒋᑦ ᖃᓂᑦᑐᒥᑦ ᐃᓂᐅᔪᒥᒃ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐱᓕᕆᖃᑎᒌᓂᑦ 

 ᓯᕗᓕᐅᖅᑎᐅᓗᓂ ᐊᒥᓱᙳᖅᓯᒪᔪᓂᒃ ᓄᓇᕐᔪᐊᕐᒥᑦ ᐱᓕᕆᐊᖑᔪᓂᒃ ᒪᓕᒐᕐᓂᒃ ᓯᖁᒥᑦᑎᓯᒪᔪᓂᒃ, 

ᐅᓂᑉᑲᐅᑎᒋᔭᐅᓯᒪᙱᑦᑐᓂᒃ ᐊᒻᒪᓗ ᒪᓕᒐᓕᐅᖅᑕᐅᓯᒪᙱᑦᑐᓂᒃ ᐃᖃᓗᒃᓯᐅᕐᓂᕐᓂᑦ ᐊᒻᒪᓗ ᑕᕆᐅᕐᒥᑦ 

ᐊᐅᒃᑕᔫᓂᒃ 

 ᐋᖅᕿᒃᓯᓗᓂ ᐋᖅᕿᒃᓯᒪᔪᓄᑦ ᐊᔪᖅᑎᑦᑎᓂᖃᖅᑐᑦ ᓄᓇᖃᖅᖄᖅᑐᑦ ᐃᓄᖕᓄᑦ ᐊᓯᖏᓐᓄᓪᓗ 

ᑭᒡᒐᖅᑐᖅᑕᐅᓂᖃᙱᓗᐊᖅᑐᓄᑦ ᑲᑎᕐᒪᔪᓄᑦ 

 ᐃᑲᔪᕐᓗᓂ ᑕᕆᐅᕐᒥᑦ ᐊᐅᓚᑦᑎᓂᕐᒧᑦ ᐃᓂᓕᐅᕆᓂᕐᒥᒃ ᐱᕙᓪᓕᐊᓂᖃᖅᑐᓄᑦ ᐊᒻᒪᓗ ᒥᑭᓂᖅᓴᓄᑦ ᐃᓂᐅᔪᓄᑦ 

 ᓯᕗᓕᐅᖅᑎᐅᓗᓂ ᑐᖑᔪᖅᑐᖅ ᐊᖕᒪᓗᖓᔪᖅ ᐱᕈᖅᐸᓪᓕᐊᓂᕐᒧᑦ 

 

ᓱᓇ ᑐᒡᓕᐊ ᐱᒋᐊᖅᑕᐅᓂᐊᖅᐸ? 

ᑐᑭᖃᖅᑐᒃᑯᑦ ᐃᓚᐅᖃᑕᐅᑎᓪᓗᒋᑦ ᐱᒻᒪᕆᐅᔪᖅ ᐱᕙᓪᓕᐊᔭᐅᓂᖓᓄᑦ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎ. 

ᓄᕙᒡᔪᐊᕐᓇᖅ-19-ᖑᒐᓗᐊᖅᑎᓪᓗᒍ, ᐱᒻᒪᕆᐅᔪᓂᒃ ᐅᖃᓪᓗᕆᒃᓴᕈᑎᖃᕈᖕᓇᓚᐅᖅᑐᒍᑦ ᐊᒥᓱᓂᒃ ᑲᓇᑕᒥᐅᓂᒃ 

ᐱᔾᔪᑎᖃᖅᑐᒥᒃ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒥᑦ, ᐊᕙᑎᒥᒃ, ᐊᒻᒪᓗ ᐱᓕᕆᕝᕕᐅᔪᓂᒃ ᑕᕆᐅᑉᑎᖕᓂᒃ ᐃᑲᔪᖅᑐᐃᔪᓂᑦ.  

 

ᖁᔭᓐᓇᒦᕈᒪᔭᕗᑦ ᐃᓚᐅᖃᑕᐅᔪᖕᓇᓚᐅᖅᑐᑦ ᐱᔾᔪᑕᐅᔪᓂᒃ ᑲᑎᒪᓂᕐᓄᑦ, ᑐᓂᓯᓚᐅᖅᑐᓄᑦ ᐅᕝᕙᓘᓐᓃᑦ ᑭᐅᓚᐅᖅᑐᑦ 

ᖃᕆᑕᐅᔭᒃᑯᑦ ᐊᐱᖅᓱᐃᓂᑉᑎᖕᓄᑦ. ᐅᖃᐅᓯᕆᔭᓯ ᐱᒻᒪᕆᐅᔪᑦ ᐃᑲᔪᖅᖢᑎᒃ ᖃᓄᐃᓕᐅᕆᐊᖃᕐᓂᑉᑎᖕᓄᑦ ᐱᕙᓪᓕᐊᑎᓪᓗᑕ 

ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᒥᑦ.  

 

ᑲᓇᑕᐅᑉ ᑐᖑᔪᖅᑐᖅ ᐱᕈᖅᐸᓪᓕᐊᓂᕐᒧᑦ ᖃᓄᖅᑑᕈᑎᖓ, ᓴᖅᕿᑕᐅᓯᒪᓕᖅᐸᑦ, ᒪᓂᒪᓂᐊᖅᑐᖅ ᐅᕙᓂ canada.ca/blue-

economy. 


